
Ləbaramugom a kawa ana
Yuhana

sə vinde anan ata awan
Aɗakay way pə deftere a anan
Yuhana a təker anan ləbara a Yesu na ̀, tə cəveɗ

anahan cara, bina kawa deftere azar aya sə təker
anan ata bay. A gəɓa mer su way a Yesu ma-
suwayan aya cuwɓe, anga sə təker anan atətak
wayaYesu, aday sə ɗakayananna ̀, Yesunəwayaw.
A ̀wulen sə atətak way a anaya kutok, Yesu a gəɓa
minje sə way ahay kawa a'am, jiyjay, məsudoh,
pen, ɗo sə jugwar təman, sə ɗakay anan winen
aday nə, winen wayaw.

Nga sa 'am ahay
Yesu nəwinenwayaw (1.1-51)
Masuwayan a Yesu ahay cuwɓe (2.1 - 11.44)
Luvon a Yesu mədakwidok aya pə daliyugo
(11.45 - 19.42)

Yesu a kan zek anà njavar anahan ahay (20.1 -
21.25)

Almasihu Yesu nà, winen nə 'am aMbərom
1 Mama'am awan, abay Mbərom kə̀ ndakak

daliyugo fan bay ata na ̀, ɗowan a inde tə ngaman
'am. 'Am ata na ̀, tinen tə Mbərom nə maya awan,
aday winen nə, Mbərom. 2 Tinen təMbərom a na ̀,
pə dəlen a wa maya kurre wanahan. 3 Ta 'am ata
na ̀, Mbərom a ndakay ananway ahay kəzlek. Way
mə ndakay amənjəna 'am ata na ̀, ibay. 4Sifa a nay
ahay na ̀, a ̀ 'am ata wa. A təran ana ̀ ɗo sə daliyugo

ahay na ̀, jiyjay. 5 Abay luvon na ̀, inde wanahan,
jiyjay ata a dav uda awan, aday luvon amba apan
səmbacay anan bay.

6Natiya, Mbərom a slənay ahay ɗowan a inde tə
ngaman Yuhana. 7Yuhana a nay ahay kawa side,
sə ɗakan anan jiyjay ata anà ɗo sə daliyugo ahay,
aday tâ ɗaf apan nga. 8 Yuhana ta nga anahan a
na ̀, winen jiyjay ata bay. Əna, a nay saa ga side sə
ɗakay anan nə jiyjay ata awan. 9 Jiyjay a guzgwez
ata, winen apan i nay ahay pə daliyugo, sə dəvan
ana ̀ ɗo ahay kəzlek.

10 'Am ata na ̀, abay winen inde pə daliyugo.
Mbərom a ndakay daliyugo a na ̀, tə winen awan.
Əna ɗo sə daliyugo ahay təkeɗe tə sənak anan bay.
11A nay ahay na ̀, pə daliyugo anahan a wanahan,
əna ɗo anahan aya ɗukwen tə təmahak anan bay.
12 Cəkəbay, ɗo azar aya na ̀, tə təmahak anan, tə
ɗəfak apan nga. Ana ̀ ɗo ataya na ̀, 'am ata kə̀ varak
atan cəveɗ sə təra atan wan ana Mbərom ahay.
13Tə təra wan aMbərom ahay na ̀, pə ruhom si zek
bay, pa sə wahay sə bəbay ahay bay. Tə təra nə,
angaMbərom kə̀ tərak bəbay a tinen coy.

14 'Am ata a təra ɗo ti zek awan, kə̀ njahak à
wulen a manay. Mə canak anan ana ̀ mazlaɓ ana-
han awan. A njaɗmazlaɓ ata na ̀, angawinen a na ̀,
wan ana Bəbay Mbərom, winen wan mənduwel
awan. Mbərom a kay anan ahay sumor anahan tə
ɗiɗem anahan ahay fok na ̀, təwinen awan.

15 Yuhana ka ̀ jak apan tə məgalak awan, a wa:
«Winen na ̀, ɗo, nen sa jak ikwen, na wa: “Ɗo inde i
nay ahay a ̀dəɓaunowa, ənawinenna ̀, a zalaynen



Yuhana 1:16 iii Yuhana 1:22

asa, anga a ̀ alay anenməwahay a fanbay ɗukwen
na ̀, winen inde coy.”»

16Mənuko a jiya ɗə njaɗak sumor à alay anahan
wa, sumor pa nga sə sumor. 17 Mbərom a varak
uko anan ahay Tawrita na ̀, tə alay ana Musa.
Əna sumor a Mbərom tə ɗiɗem anahan na ̀, a kay
atan ahay anà ɗo ahay tə alay ana Yesu Almasihu.
18Mbərom a aday na ̀, ɗowan kula kə̀ canak anan
bay. Əna,wan anahan a mənduwel ata, winen mə
njahay a tə Bəbay anahan maya awan, winen kà
kak uko anan ahayMbərom awan.

Side ana Yuhana, ɗo sa gan baptisma à ɗo ahay
Mata 3.1-12;Markus 1.1-8; Lukas 3.1-18

19Side anaYuhana adazlanna ̀, natiya awan: Pa
paca indena ̀,məceɗ səYahudaahay tə slənayahay
ɗo sə gəɗan dungo ana ̀ way anga Mbərom ahay
kwaa ̀Urəsalimawa, tinenpəkərtek a tu ɗo saman
atan zek ù doh səmazlaɓ a Mbərom ahay. Tə cəce
pə Yuhana wa, ta wa: «Iken nà, iken wayaw?»

20 Yuhana ɗukwen kə̀məmanak atan anan bay,
a jan atan ananngəlarak, awa: «Nenna ̀, Almasihu
bay.»

21 Tə cəce panan asa, ta wa: «Aday iken nəwaya
kutok anaw? Iken nə Eliya kələɗaw?»
Yuhana ambəɗahan atan apan, awa: «A'ay. Nen

na ̀, Eliya bay.»
Ta jan, tawa: «Yo, ikennə ɗomaja'amaMbərom,

manay sa ba ata ɗaw?»
Yuhana a wa: «A'ay,matanan bay!»
22Ɗo ataya ta jan kutok, ta wa: «Siya, aday iken

nəwayaw? A nan umo sa man ayak 'am ana ̀ ɗo sə

slənaymanayahay. Ka janana ̀ngaanakana ̀, iken
wayaw?»

23Yuhanaambəɗahanatanapanasa, awa: «Nen
na ̀, ɗo mbala ana ɗo maja'am a Mbərom Ezaya sa
jəka:
“Ɗowan a inde, winen apan i zlah a ̀ saf inde à kiɓe,

a wa:
Ten anan cəveɗ anga Bahay winen apan i nay.
Ten anan cəveɗ ata mə tavay nga a fəhhe lele.*”»

24Aday à wulen su ɗo mə slənay a pə cakay ana
Yuhana ataya nà, Farisa ahay uda awan. 25Tə cəce
panan, ta wa: «Kak iken Almasihu bay, iken Eliya
bay, aday ɗo maja'am a Mbərom hinen ata bay re
na ̀, ka gan baptisma anà ɗo ahay angamaw?»

26 Yuhana a mbəɗahan atan apan, a wa: «Nen
na gak ikwen baptisma na ̀, tə a'am. Əna, ɗo inde
a ̀ wulen a kwanay, kə sənen a bay, 27 i nay ahay à
dəɓa unowa. Nen na slak sə pəsakan anan liɓer sə
təkarak anahan bay.»

28 Natiya, way a anaya fok a təra na ̀, a ̀ wulen
su doh sə ngaman Baytiniya ata awan, pə day uho
sə zlinder sə Urdon, à man ana Yuhana sa gan
baptisma anà ɗo ahay ata awan.

Yesu nà, wan sə təman anaMbərom
29 Iɗe a cəɗe sidew a cəna, Yuhana a canan ayak

ana ̀ Yesu winen apan i zlak ayak. A wa: «Tiya,
wan sə təman ana Mbərom saa pəse anan atahasl
sədaliyugoata awan! 30Winenna ̀, ɗowananen sa
jak ikwen, nawa: “Ɗowan a inde, i nay ahay a ̀ dəɓa
uno wa, a zalay nen, anga à alay a nen məwahay
a fan bay ɗukwen na ̀, winen na ̀, winen inde coy.”

* 1:23 Ca pə Esaaya 40.3.

31Winen wayaw na ̀, abay na san bay. Əna, na nay
saa gan baptisma anà ɗo sə Isəra'ila ahay na ̀, aday
tâ san anan lele.»

32 Yuhana a ga apan side asa, a wa: «Nə
canan ana ̀ Apasay a Mbərom a dazay a ̀ bagəbaga
mburom wa kawa badəbada, a njahay apan.
33Abay na sanwinen nəwayawbay. ƏnaMbərom,
ɗo sə slənay ahay nen sa ga baptisma tə a'am ata,
ka ̀ jak uno, a wa: “Ki canan anà Apasay i dazay
ahay pu ɗo, i njahay apan. Ɗowan ata na ̀, i ga
baptisma tə Apasay Cəncan awan.”»

34Yuhanaa ja asa, awa: «Nə canakananacəkan.
Winen nəWan aMbərom. Ni side 'am ata awan.»

Njavar a Yesumama'am aya awan
35 Natiya kutok, iɗe a cəɗe sidew a na ̀, Yuhana

winenmə tavayaa ̀manata tənjavar anahanahay
cew. 36Acanana ̀Yesuwinenapan i bar tamanata
na ̀, a ja, awa: «Cen apan! Wan sə təmanaMbərom,
winen tiya.»

37 Njavar a Yuhana cew ataya tə sləne 'am ata
cəna, tə pərahan azar ana ̀ Yesu. 38Yesu a ma iɗe à
dəɓa na ̀, a canan atan ayak, tinen apan ti pərahan
azar na ̀, a cəce patan wa: «Kə pəlenmaw?»
Ta jan: «Rabi, man sə njahay anak ahaw?» Ta

'am a tinen «Rabi» a nan sa ja na ̀, «Miter».
39Yesu a jan atan, a wa: «Hayak ikwen ahay! Kâ

ni cen apan!»
Ta zla pə kərtek awan, tə canan à man sə njahay

ana Yesu. A təra na ̀, tə njamde fuɗo. À alay ata, tə
təfek pi zek jiga hus à suko.

40 Natiya, ɗo a cew a sə sləne side aday sə
pərahan azar anà Yesu ataya na ̀, ɗowan a inde

kərtek, təngamanAndəre,mərak ana SimonPiyer.
41Natiya, Andəre a zla a pəlay ananmərak anahan
Simon, a jan: «Manaymə njaɗak anan Almasihu!»
Almasihu ta 'am hinen nə Kristo. A nan sa ja nə ɗo
ma ga amar awan.

42Andəre a lagayananSimonpə cakayanaYesu.
Yesuacananna ̀, a zəzoranan, a jan, awa: «Ikenna ̀,
SimonwananaYuhanabiɗaw? Pa 'amazananna ̀,
sləmayanak i i təranəKefas.» Ta 'ama tinen, Kefas
a nan sa ja nà, pəkəraɗ.†

Yesu a ngaman anà atə Filip təNataniyel
43 Sidew a na ̀, a nan anà Yesu sa zla pə daliyugo

sə Galile. Tə zlangay tə Filip, a jan: «Pəruho azar!»
44 Filip a aday na ̀, winen Baytisada ahay, tinen ù
kon kərtek a tatə Piyer təmərak anahan Andəre.

45 Filip a zla à man ana Nataniyel ite, a jan:
«Ɗowan a aday atə Musa tu ɗo maja'am ana
Mbərom ahay sə vinde apan a ̀Deftere inde ata na ̀,
mə njaɗak anan kutok. Winen nə Yesu wan ana
Yusufu, ɗo səNazaratu ahay.»

46Nataniyel a jan apan, awa: «Kakway lele a na ̀,
i nay ahay a ̀Nazaratu wa ɗaw?»
Filip a jan: «Hayak ahay, ca apan!»
47Yesu a canan ana ̀ Nataniyel na ̀, winen apan i

nay ahay pə cakay anahan, a ja, a wa: «Cen apan!
Ɗo sə Isəra'ila ɗiɗem a, aday a njəkan uda anà ɗo
itəbay ata həna!»

48Nataniyel a cəce pəYesuwa, awa: «Ka sannen
ta maw?»
† 1:42 Ta 'am hinen ɗukwen, Kefas a nan sa ja Piyer.

Yesu a mbəɗahan apan, a wa: «Kurre, Filip
ɗukwen kə̀ ngamak anak fan bay ata nà, nə canak
na ̀, iken ù vo sə buwaymba.»

49 Nataniyel a jan apan kutok: «Miter, iken nə
Wan anaMbərom. Bahay sə Isəra'ila na ̀, iken.»

50Yesu a mbəɗahan apan asa, a wa: «Ka ɗaf upo
ngana ̀, anganen sa jak, nawa: Nə canakanak ù vo
sə buway ata, biɗaw? Ki i canan ana ̀ way ahay sə
zalay həna anan təməduwen ayamba. 51Ni jak tə
ɗiɗemana ̀: Ki i cinenananana ̀bagəbagamburom
mə təɓa awan, aday ki cinen anan ana ̀ maslay a
Mbərom ahay ti ján, ti dazay ti nen, Wan su Ɗo.‡»

2
Azar uko sə gəɓa dalay à Kana

1 Yawa, luvon cew pə dəɓa anahan a wa na ̀,
azar uko sə gəɓa dalay a təra a ̀ Kana, pə daliyugo
sə Galile. May ana Yesu winen inde à man ata
awan. 2Ɗukwen tə ngamak atan ayak ana ̀ atə Yesu
tə njavar anahan ahay à man ata re.

3A ̀ alay sa samahay sə azar uko kutok, mahay a
ndav pə ɗo ahaywa. Anga nan,may a Yesu a jan, a
wa: «Mahay inde pə ɗo ahay sabay!»

4 Yesu a mbəɗahan apan, a jan, a wa: «Uwar a
anan, kə̂vuwonga timer suwayatanə angamaw?
Alay uno ka ̀ slak fan bay.»

5May anahan a jan ana ̀ ɗo si mer suway ahay, a
wa: «Gen kawa anahan saa jak ikwen ata fok!»

6Matanan, tugoy sukonahay inde àmanatama
la ayambərka sa taa pakuda a'am. Kərtek sə tugoy

‡ 1:51 Yesu a nan sa ja nà, winen kawa səsala sa zla à mburom.

ataya na ̀, a gəɓa a'am i ga way sə liter səkat, kawa
sa ja bine siwaw na ̀, kəlawa mbərka. Tə a'am sə
tugoy ataya awan, Yahuda ahay ta taa banay anan
saray, zek, tə cakaɗ a way, kawa sə pəra a tinen
ahay.

7Yesua jananà ɗo sa gamer suwayahay: «Rihen
anan tugoy a anaya tə a'am.» Tə ngahay a'am
awan, ta rah anan tugoy ataya cesl cesl. 8 Yesu a
ja kutok: «Hənana ̀, ngihen ahaywa asa, zlen anan
anan ayak anà bahay sə azar uko.» Ta ga kawa
anahan sa jan atan ata awan.

9 Bahay sə azar uko ata, a tukom anan na ̀, kə̀
tərak mahay coy. Əna, winen na ̀, a san sa jəka
mahay a, a nay ahay nə tə wura wa anaw bay. Sa
sanna ̀, ɗo səngahay ataya ɗəkɗek. A ngamanayak
ana ̀ ɗo sə gəɓa dalay ata awan, a jan: 10 «Abay ɗo
ahay ta taa lahan anan anà ɗo ahay na ̀, mahay
mugom awan. Kagasl, mahay kə̀ vawak atan nga
na ̀, ti varwinenmugoma bay ata awan. Aka aday
iken na ̀, kə ɗərek anan mugom awan hus həna nə
kəkəmaw?»

11 Natiya awan, masuwayan ana Yesu sa ga
mama'amawan, a təranà, a ̀wulen sudoh səKana,
pə daliyugo sə Galile. A kay anan ahay mazlaɓ
anahan, adaynjavaranahanahay ta ɗaf apannga.

12 Pə dəɓa anahan a wa, ta zla way a tinen à
wulen su doh sə Kafarnahum tatə may anahan tə
mərak anahan ahay pi zek tə njavar anahan ahay,
aday tə njahay a ̀man ata luvon ahaymənjœk ca.

Yesu a razl ɗo sa gamasa ahay ù doh səmazlaɓa
Mbəromwa

Mata 21.12-13; Markus 11.15-17; Lukas 19.45-
46

13Natiya, alay sə azar uko sə Pasəka ana Yahuda
ahay i sa dəzley bəse na ̀, Yesu a zla à Urəsalima
kutok. 14Anjaɗak ayak ù doh səmazlaɓ aMbərom
a ̀man ata na ̀, ɗo sa ga masa ahay. Ɗo hinen ahay
tə sukom anan way ta sla ahay, tə təman ahay,
tə kurkudok ahay, aday ɗo a azar aya nə, ɗo sə
bəmbaɗ dala ahay. Tinen a fok mə njahay aya pə
tabal a tinen ahay.

15 Natiya kutok, Yesu a japay anan 'am sə liɓer
ahay, aday a təra anan məkiɓek awan, a rəzlay
atan ahay gənaw ahay uho: sla ahay, təman ahay.
Adazlan, a guceanandalaa tinenatayaa ̀məndak,
a hərok anan tabal su ɗo sə bəmbaɗ dala ataya fok.
16 A jan anà ɗo sə kurkudok ahay re, a wa: «Zlen
anan awan anaya a ̀mana ananwa. Kə̂ təren anan
doh ana Bəbay uno doh sa ga udamasa bay.»

17Njavar anahan ahay tama nga sə jalay pa 'am
ma ja a a ̀ Deftere inde ata awan. 'Am ata a wa:
«Asan zek su doh anak na ̀, winen apan i ban à
mivel uno inde bayak a kawa uko.*»

18 Bahay sə Yahuda ahay tə cəce pə Yesu wa
kutok, ta wa: «Gədan anak inde sa ga way ataya
ɗaw? Əna gamasuwayan, adaymâ san gədan inde
apakmatana acəkan.»

19 Yesu a mbəɗahan atan apan, a wa: «Mbəzlen
anan doh sə mazlaɓ a Mbərom a anan. Aday nen
ni han ananmaza a ̀ luvonmaakan inde.»

20 Ta jan, ta wa: «Ɗo ahay ta han doh a anan
na ̀, ava ahay ta gak kwa kuro fuɗo nga mbərka.
Aday iken na ̀, ki han anan a ̀ luvon maakan inde
kələɗaw?»
* 2:17 Ca pə Jabuura 69.10.

21Yesu a ga minje tu doh ata nà, pi zek anahan.
22Pədəɓa anaYesu sə slabakay ahay a ̀məkewana ̀,
njavar anahan ahay tə jalay pa 'am anahan ataya
jiga awan. Ta ɗaf nga pa 'am ma ja a ̀ Deftere a
Mbərom inde ataya awan, aday ta ɗaf nga pa 'am
anahan ata awan.

Yesu a sanway səmivel sə ɗo ahay zle fok
23 Natiya awan, a ̀ alay sə azar uko sə Pasəka

ata fok na ̀, Yesu a njahay a ̀ Urəsalima a ̀ man ata
awan. Ɗo ahay bayak a tə ɗəfak apan nga, anga tə
canak anan ana ̀ masuwayan anahan ahay sa ga.
24 Aya əna, Yesu kə̀ ngəmak sa ɗaf patan nga bay,
angawinen a san ajalay nga su ɗo ahay zle kəzlek.
25Yesu kə̀pəlak sa jəka ɗowan â ɗakan anan ajalay
nga su ɗo kwa mənjœk bay, anga a san way sə
mivel sə ɗo ahay zle fok.

3
Atə Yesu təNikodemus

1Ɗowan inde a ̀wulen sə Farisa ahay inde, tənga-
man Nikodemus. Ɗowan ata na ̀, winen ɗo kərtek à
wulen səməceɗ səYahudaahay inde. 2Nikodemus
kutok, a nay ahay pə cakay ana Yesu sə luvon. A
jan a wa: «Rabi*, na san zle, iken na ̀, miter ana
Mbərom sə slənay ahay, anga kula ɗowan ka ̀ gak
masuwayan səway kawa ananak ite na ̀, ibay. Kak
si Mbəromwinen tə ɗowan ata awan.»

3Yesu ambəɗahan apan, a wa: «Nen apan ni jak
tə ɗiɗem a həna: Ɗo zənzen a na ̀, i mba apan sa
zla à bahay aMbərom inde bay, kak si i təra ɗomə
wahay amə slala cew a aday.»

* 3:2 Rabi: Rabi na ̀, ta 'am sə Aramayak. A nan sa ja nà, Miter.

4 Nikodemus a cəce panan kutok a wa: «Ɗo kà
gak məduwer coy na ̀, i njaɗ ti wahay anan maza
awan na ̀, kəkəmaw? Ɗowan ata i njaɗ sa ma à
kutov ana may anahan maza awan, aday may
anahan i wahay anan asa kələɗaw?»

5 Yesu a jan: «Nen apan ni jak tə ɗiɗem a həna:
Kak ɗowan a mə wahay a miza tə a'am bay, aday
təApasay Cəncan awan bay cəna, ɗowan ata imba
apan sa zla a ̀ bahay ana Mbərom inde bay. 6Ɗo sə
daliyugo ahay tinen apan ti wahay, əna tə wahay
nə zek ɗəkɗek. Aday ɗo mə wahay a tə Apasay
Cəncan ataya na ̀, tinen ɗo ana Apasay Cəncan aya
awan. 7 'Am a anan a ̂ gak masuwayan aɗəka bay.
Kawa anuno sa jak, bəlaray tə wahay kwanay tə
slala cew a aday. 8 Maɗ a ɓal na ̀, a ̀ man anahan
kawa sa gan may. Kə sləne zle, əna ka san sa jəka
a nay awanaw bay. A zla nə ahaw ɗukwen, ka san
man anahan a bay re. Ɗo mə wahay a tə Apasay
Cəncan awan a ɗukwen a təra na ̀, matanan re.»

9Nikodemus a cəcemaza awan pə Yesu, a wa: «I
sa njaɗ zek ata na ̀, kəkəma kəlanaw?»

10 Yesu a mbəɗahan apan: «Iken aɗəka na ̀,
miter sə Yahuda ahay, əna ka san way ataya bay
kələɗaw? 11 Nen apan ni jak tə ɗiɗem a həna:
Manaymə təkerna ̀, wayanamanay sa san. Manay
apan mi side ɗukwen way ana manay sə canan tə
iɗe a manay. Əna hwiya kə təmihen side a manay
bay. 12A ̀ alay a nə təkərek ikwen way sə daliyugo
ahay na ̀, kə ɗəfen upo nga bay. Həna ni ɗakak
ikwen anan way saa təra a ̀ mburom, ki i mben
apan sa ɗaf nga pa 'am uno ahay kəkəma kutok
anaw?

13 «Ɗowan saa zla kula à bagəbaga mburom na ̀,
ibay. Si nen, Wan su Ɗo, sa nay ahay à mburom
wa. 14 Kawa ana Musa sə laway dədew sə rəslom
ɗəzɗaz a pə dədom a ̀ kiɓe kwakwa ata na ̀, ɗo ahay
ti laway nen, Wan su Ɗo, ɗukwen matanan re.†
15 Aday kuwaya kə̀ ɗəfak nga pa Wan su Ɗo na ̀, i
njaɗ sifa sa ndav bay ata awan. 16Mbərom na ̀, a
pəlay anan daliyugo cəveɗabay. Anga nan awan, a
varay anan wan anahan mənduwel a coy. Natiya
kutok, kuwaya kə̀ təmahak sa ɗaf nga pa wan ata
na ̀, i lize bay, əna i njaɗ sifa sa ndav bay ata awan.
17Mbərom a slənay ahay wan anahan na ̀, sa nay
saa gan sariya sa ban anan ɗo sə daliyugo ahay
bay. Əna a nay sa tam anan ɗo sə daliyugo ahay
aɗəka.

18 «Kuwaya kə̀ təmahak sa ɗaf nga pa Wan a
Mbəromna ̀, sariya inde saa ban anan sabay. Aday
ɗowan a kə̀ təmahak sa ɗaf nga pa wan a Mbərom
a mənduwel ata bay ite na ̀, winen kə̀ slahak à
sariya inde coy aɗəka. 19 Sariya ata aday na ̀, anga
'am a anan: Jiyjay a nay ahay pə daliyugo, əna
ɗo sə daliyugo ahay tə pəlay luvon zal jiyjay, anga
tinen apan ti ga na ̀, mer su way lelibay aya awan.
20Kuwayawinen apan i gamer suway lelibay aya
cəna, ata winen apan i nan iɗe ana ̀ jiyjay. I gan
may sa nay a ̀ jiyjay inde bay, angawinen a jəjaran
ana ̀ jiyjay saa kay ananmer suway anahanma ga
a a ̀ luvon inde ata awan. 21 Kuwaya, ɗowan a kà
gakmer su way sə ɗiɗem na ̀, winen nà, i nay, i bar
i ̀ iɗe jiyjay inde, anga aday jiyjay a ̂dəvanpimer su
way anahan lele ayama ga pa 'am aMbərom.»

† 3:14 Ca pə Limle 21.

Atə Yesu tə Yuhana, ɗo sa ga baptisma ata awan
22 Natiya kutok, Yesu a zla way anahan pə

daliyugo sə Yahudiya tə njavar anahan ahay. Tə
njahay pi zek a ̀ man ata awan, aday a gan bap-
tisma anà ɗo ahay. 23Yuhana ite winen apan i gan
baptisma ana ̀ ɗo ahay à wulen su doh sə Aynun,
anga a'am inde a ̀ man ata bayak awan. Aynun
awan aday nà, dəren təwulen su doh sə Salim bay.
Ɗo ahay bayak a ta zla pə cakay anahan saa gay
ahay baptisma. 24A ̀ alay ata na ̀, Yuhanama ban a
a ̀ dangay fan bay.

25 Pa pac a inde, njavar ana Yuhana ahay tu ɗo
kərtek a ̀ wulen sə Yahuda ahay tinen apan ti vaɗ
uwaypa 'amsə cəncansəwayahaypi zek tə cəncan
si zek. 26 Anga nan, ta zla pə cakay ana Yuhana.
Ta jan, ta wa: «Miter, ɗowan a iken sə side apan,
kə zlingen pa 'am zlinder sə Urdon ata nà, həna
winen ɗukwen, winen apan i gan baptisma anà
ɗo ahay. Ɗo ahay ɗukwen tinen apan ti zla fok pə
cakay anahan.»

27Yuhana ambəɗahan atan apan, a wa: «Ɗowan
sanjaɗawanmənjənaMbəromasəvaranananna ̀,
ibay asanaw! 28 Kwanay kə slənen anan 'am uno
coy. Na jak: Nen na ̀, Almasihu bay, əna Mbərom
a slənay nen na ̀, aday nə̂ lahan pa 'am ca. 29Uwar
na ̀, ana ̀ ɗo sə gəɓa dalay a way anahan. Aday car
ana ɗo sə gəɓa dalay ɗukwen, a tavay uho saa pak
sləmay. Kə̀ slənekwinen apan i nay coy na ̀, i taslay
mivel ta 'am anahan aya fok. Matanan, nen nə
taslay mivel ɗukwen na ̀, na. 30 Natiya awan na ̀,
məduwen uno a ̂ kac,mbala anahan â zəga aɗəka.»

Ɗo sa nay ahay à bagəbagamburomwa

31 «Ɗo sa nay ahay a ̀ mburom wa nà, winen pa
nga su ɗo a kəzlek. Ɗo sə daliyugo ahay ɗukwen,
tinenpədaliyugo. Ta jana ̀, 'amsədaliyugo ɗəkɗek.
Ɗo sa nay a ̀ bagəbaga mburom wa ata nà, winen
pa nga sə ɗo ahay fok. 32 Way anahan sə canan
tə way anahan sə sləne, a ga side ɗukwen pə way
ataya awan. Əna ɗowan sə təma side anahan a na ̀,
kwa kərtek ibay. 33Kuwaya kə̀ təmahak side ana-
han na ̀, a san zle, Mbəromwinen ɗo sə ɗiɗek. 34Ɗo
maslan a Mbərom cəna, winen apan i ja ɗukwen
'am ana Mbərom, anga Mbərom a, winen apan i
rah anan tə Apasay anahan. 35Bəbay Mbərom na ̀,
a pəlay wan anahan cəveɗabay. Kə̀ varak anan
gədan pa nga sə way ahay kəzlek. 36 Kuwaya kə̀
ɗəfak nga pa wan a Mbərom na ̀, kə̀ njaɗak sifa sa
ndav bay ata awan. Kuwaya kə̀ təmahak anan
Wan aMbərom bay ite na ̀, i njaɗ sifa kulibay, aday
Mbərom i ga apanmivel sə coy.»

4
Yesu tə uwar sə Samariya a inde pə kurok

1Farisa ahay tə sləne nà, Yesuwinen apan i njaɗ
njavar ahay aday winen a gan baptisma anà ɗo
ahay a zalay Yuhana. 2 Aday nà, Yesu a ka ̀ gak
anan baptisma anà ɗowan kwa kərtek bay. Sa ga
mer su way ata na ̀, njavar anahan aya awan.

3 Yesu a sləne 'am a tinen ata cəna, a mbəsak
daliyugo səYahudiya, amapədəɓa à Galile. 4Anga
nan, si i takas ɗukwen tukon sə Samariya. 5Natiya
awan, a dəzle a ̀ wulen su doh a inde tə ngaman
Sikar, bəse tə guvo ana Yakob a inde, a varan anan

kwakwa ana ̀ wan anahan Yusufu.* 6 À man ata
kutok, kurok ana Yakob inde.
Natiyakutok,man ipecagana ̀, Yesuanjahaypa

nga kurok, anga ka ̀ yak nga tə cəveɗ. 7-8A ̀ alay ata
awan ite nà, njavar anahan ahay, ta zlak a ̀wulen
su doh saa pəlay way sa pa.
Aday uwar sə Samariya a inde a nay ahay pə

kurok saa ngahak ayak a'am. Yesu a cəce panan
a'am, a wa: «Vuro a'am ite.»

9 Həren aday na ̀, 'am a zlan atan pi zek ana
Yahuda ahay tə Samariya ahay bay. Anga nan,
uwar ata awan a jan, a wa: «Iken na ̀, Yahuda ahay,
nen ɗukwen Samariya ahay. Ki cəce puno a'am sa
sa kələɗaw?»

10 Yesu a mbəɗahan apan kutok, a wa: «Abay kâ
san sumor anaMbəromsaa ga, adaykâ san ɗowan
a sə cəce panak a'am sa sa ata na ̀, iken ki cəce
panan a'am sə varan sifa anà ɗo ahay ata aɗəka.»

11 Uwar ata a jan anà Yesu, a wa: «Mazar, na
ca apak nə cafgal sə ngahay a'am inde apak ibay!
Kurok a anan ɗukwen sololo. Ki njaɗ a'am sə
varan sifa ana ̀ ɗo ahay ata na ̀, ta maw? 12 Bije a
manayYakob səvaranumokuroka anan ɗukwen,
ka ̀ sak wa a'am. Winen tə gwaslay anahan ahay
fok, aday tə gənaw anahan aya təke, ta sak wa
a'am. Aday iken kə zalay Yakob tə məduwen
kələɗaw?»

13 Yesu a mbəɗahan apan, a wa: «Kuwaya ka ̀ sak
a'am sə kurok a anan na ̀, jom i gan asa. 14Aya əna,
ɗowan kà sak a sa a'am mbala uno saa varan ata
na ̀, jom i gan kula sabay, anga a'am ata i təra kawa

* 4:5 Ca pə Laataanooji 33.19.

zəlaka à winen inde, i varan sifa sa ndav bay ata
awan.»

15 Uwar ata a jan, a wa: «Vuro a'am ata awan,
aday jom u ̂ go sabay, na ̂ sa may ahay sə ngahak
ayak a'am pə kurok wa kula sabay re biɗaw?»

16 Yesu a jan apan, a wa: «Zla, ngaman ahay
ana ̀mbaz anak, hayak ikwen ahay a ̀man a anan
aday.»

17Uwar ata a ja kutok, a wa: «Mbaz uno ibay!»
Yesu a jan, a wa: «Ka jak ɗiɗem awan, kak kawa

mbaz anak ibay na ̀, na! 18 Anga ka zlak a ̀ mbaz
həna saray ɗara, aday ɗowanahənakwanaymaya
ata ɗukwen, winen mbaz sə pəzugoy anak a bay
re.»

19 Uwar ata a mbəɗahan anà dungo kutok, a
wa: «Miter, nə sənak iken nə ɗo maja'am ana
Mbərom. 20 Bije a manay ahay ɗukwen tə hərak
anan nga anà Mbərom pə ɓəzlom amanay a anan,
ənakwanayYahudaahayna ̀, kiwen,mansəhəran
nga anà Mbərom kərtek na ̀, si a ̀ Urəsalima.»

21 Yesu a jan, a wa: «Uwar, təma 'am a nen sa
jak həna ata awan: Alay awan i sla azanan, ki
həren anan nga anà BəbayMbəromna ̀, a ̀ ɓəzlom a
anan ɗəkɗek sabay, kwa à Urəsalima taayak sabay
re. 22 Kwanay Samariya ahay aday na ̀, kə sənen
ɗowan a kwanay sə həran nga ata bay. Ənamanay
Yahuda ahay na ̀, ma san ɗowan amanay sə həran
nga ata zle, anga Mbərom a tam anan ɗo ahay na ̀,
tə alay a manay Yahuda ahay. 23 Aday, alay a i
nay ahay mba, ka ̀ slak coy aɗəka, Apasay Cəncan
a, sa kay anan ɗiɗem ana Mbərom ata, i sənan
anan zek ana ̀ ɗo ahay. Natiya awan, ɗo sa ɗaf nga
pə Mbərom tə ɗiɗem ataya ti san sə həran nga pa

man pa man ahay fok. Anga a nan anà Mbərom
awan na ̀, ɗo sə həran nga matanan ataya awan.
24 Mbərom na ̀, apasay sə varan sifa ana ̀ ɗo ahay.
Ɗo ahay ti həran nga na ̀, tə ɗiɗem a aday təməgala
sə Apasay Cəncan a re.»

25Uwar ata ambəɗahan apan, awa: «Na san zle,
Almasihu i i nay ahay. Kà nak coy nà, i ɗakak uko
ananway ahay fok.»

26Natiya, Yesu a mbəɗahan apan, a wa: «Nen a
sa jak 'am ata na ̀, winen awan!»

27 Njavar a Yesu ataya ta may ahay kutok. Tə
canan ana ̀ Yesu winen apan i ja 'am tu ɗo uwar
a na ̀, a gan atan masuwayan. Aday ɗowan kwa
kərtek kə̀ cəcihek pəuwar atawa sa jəka: «Kə pəlay
panan maw?» nà, ibay. Kabay, ɗowan sa jan anà
Yesu: «Ki jen 'am angamaw?» ɗukwen, ibay re.

28Uwar ata a dazlan na ̀, a mbəsak anan kəlawa
anahan pə kurok, a nay agay, a jan ana ̀ ɗo ahay, a
wa: 29«Hayak ikwenahay aday, cenpə ɗowan inde,
u jo hənawayunoahay sa ga ataya fok. Hinahibay
na ̀, i ga nəwinen Almasihu dəge?»

30Ɗo ahay ta nay ahay a ̀wulen su dohwakutok,
ta zla pə cakay ana Yesu.

Guvo sa ndawma nah awan
31 À alay ata kutok, njavar a Yesu ahay ta jan, ta

wa: «Miter, suwan pa waymənjœk aday.»
32Yesu ambəɗahan atan apan, a wa: «Way sa pa

uno inde, kə sənen bay.»
33Njavar anahan ahay tə cəce pi zek ahaywa, ta

wa: «Ɗowan kə̀ varak anan ahay way sa pa dəge?»
34 Yesu a jan atan kutok: «Way sa pa uno awan

na ̀, aɗəfan apan ana ̀ ɗo sə slənay ahay nen, aday

sa ga mer su way anahan sə mbuko a ̀ alay inde
ata awan. 35 'Am ana kwanay inde ka ti jen na ̀:
“A mbəsak həna kiya fuɗo, way ahay ti saa nah,
aday saa car.” Aya əna nen ni jak ikwen, cen pə
guvo ahay lele. Ndaw kə̀nahak, ka ̀ slak sa car coy.
36Ɗo sa car ndaw a ̀ guvo su ɗo na ̀, i halan nga anà
ndaw ana bahay sə guvo, aday i njaɗmagwagway
anahanpə ɗowanatawa. Ndawatana ̀, kawa sa ja,
ɗo sa njaɗ sifa sa ndav bay ataya awan. Anga aday
ɗo sa casl pi zek tu ɗo sa car tə̂ taslay mivel cew
maya awan. 37 'Am sə jike inde asa, a ja na ̀: “Ɗo sa
casl winen cara, ɗo sə halan nga ɗukwen, winen
cara.” Winen ata na ̀, 'am ɗiɗem awan. 38Na slan
kwanaynà, saacəraya ̀manadaykwanaykə cislen
bay ata wa. Ɗomaza aya sa casl, kwanay ɗukwen
kənjiɗenananmagwagway timer suwaya tinen.»

Samariya ahay bayak a tə ɗəfak nga pə Yesu
39 Ɗo sə Samariya ahay à Sikar bayak a tə

təmahak sa ɗaf nga pə Yesu anga side ana uwar
ata sa jan atan: «U jo anan way uno ahay sa ga
ataya fok.» 40 Ta nay ahay pə cakay ana Yesu na ̀,
ta jan a ̂ njahay tə tinen mba. Yesu a njahay a ̀ga
tinen kutok luvon ahay cew. 41Ɗo ahay bayak a tə
ɗəfak nga pə Yesu asa, anga tə slənek 'am anahan.
42Anga nan, ta jan ana ̀ uwar ata awan: «Həna na ̀,
mə ɗəfak nga pə Yesu nà, anga 'am anak sa jan
umo ata bay. Cərkəke ma ɗaf apan nga, mə təma
na ̀, anga manay awan mə slənek 'am anahan aya
awan. Ma san zle, winen na ̀, ɗo sa tam anan ɗo
ahay acəkan.»

Yesu ambar ananwan ana ɗo simer suway ana
bahay inde

43Pə dəɓa a ̀ luvon cew ata wa na ̀, Yesu ambəsak
atan, a zla way anahan a ̀ Galile. 44Yesu a ka ̀ jak, a
wa: «Ɗo ahay ta gan nga ana ̀ 'am ana ɗo maja'am
aMbəromkwa ta səwura fok. Əna ù kon anahan a
na ̀, ɗowana gannga ana ̀ 'amanahan ahay itəbay.»

45 Tə dəzle pə daliyugo sə Galile awan na ̀, ɗo sa
man ataya tə təma anan lele, anga tinen ta zlak
a ̀ azar uko sə Pasəka a ̀ Urəsalima, aday tə canak
anan ahay a ̀mer su way anahan sa ga ata awan.

46 Natiya, Yesu a ma way anahan a ̀ Kana pə
daliyugo sə Galile, à man anahan sə mbəɗa anan
a'ammahay awan ata awan. Ɗowan a inde, winen
məduwen a a ̀ man ata awan, winen ɗo si mer su
way ana bahay sə daliyugo ata awan. Wan ana
ɗowan ata winen ɗəvac awan, aday mə nahay a à
wulen su doh sə Kafarnahum.

47 Ɗowan ata a sləne sa jəka Yesu winen pə
daliyugo sə Yahudiya sabay, winen à Galile na ̀, a
zla pə cakay anahan, a jan: «Zlumo à Kafarnahum,
aday ki saambəro ananwanuno indemənahay a,
winen ɗəvac awan, i mac coy.»

48Yesu a jan, a wa: «Ki ɗəfen upo nga fan bay, si
ki cinen anan ana ̀masuwayan ahay aday ɗaw?»

49 Ɗowan ata a mbəɗahan apan kutok, a wa:
«Hayak a ̀ga nen aday. Wan uno ata i saamac.»

50Yesu a wa: «Zla agay, wan anak kə̀mbərak!»
Winen a ɗaf nga pa 'am ana Yesu ata awan, a zla

way anahan agay kutok.
51Winen pə cəveɗ sa zla agay mba, ɗo anahan

ahay ta nay agay wa, ta jan: «Wan anak nə kə̀
mbərak coy!»

52Ɗowanataa cəcepatanwa: «Anjaɗ samanuda
awan na ̀, siwaw?»

Tə mbəɗahan apan: «Avaɗ a sə ipec, tə njamde
kərtek, nga sə ɓərazl a ndalay panan na ̀, na.»

53Bəbay a wan ata, a may anan ahay à nga inde
'am a ̀ Yesu sa jəka: «Wan anak kə̀mbərak» ata na ̀,
kəslsla alay ata acəkan. Ta ɗaf nga pə Yesu tu ɗo su
doh anahan ahay fok.

54 Masuwayan a Yesu sa ga ata na ̀, winen mə
slala cew a sə təra a ̀ Galile. A təra pə dəɓa anahan
samay ahay a ̀ Yahudiya wa ata awan.

5
Yesu a mbar ɗowan a inde mə təra à məndak

awan
1Pə dəɓa anahan a wamənjœk nà, Yahuda ahay

ta zla saa zar uko a ̀ Urəsalima. Yesu ɗukwen a zla
ite. 2 A ̀ man ata na ̀, məsudoh a inde tə ngaman
Məsudoh sə Təmanahay. Dəlov a indema la awan,
aday ta ga apan galak ahay ɗara tew. A'am ata
na ̀, tə ngamanBaytizata ta 'am sə Yahuda ahay na ̀,
na. 3Ɗo sə ɗəvac ahay cara cara bayak amə nahay
aya ù vo sə galak ataya awan: hurof ahay, vədal
ahay, pi zek tə ɗo sə jəje ahay. [Tinen apan ti ba,
hinahibay a'am i ɓal, 4 anga pac a hinen ahay na ̀,
maslay a Mbərom a dazay ahay a ̀ a'am ata inde, i
ɓal anan. A'am ata kə̀ ɓəlak na ̀, ɗowan a sa lah uda
pa 'am ata cəna, winen kə̀mbərak à ɗəvac anahan
wa, kwa a ̂ ga nə ɗəvac wura wura fok.]

5Ɗowan a inde ɗəvac awan a ̀ man ata, kà gak à
ɗəvac inde ava kwa kuro maakan nga anahan a
jəmaakan. 6Yesu a canan cəna, a san zle, ɗəvac kə̀
njahak apan. Anga nan, a cəce panan: «A nak sa
mbar à ɗəvac anak wa ɗaw?»

7Ɗowan ata a mbəɗahan apan, a wa: «Wan ada,
ɗowan uno inde saa zla nen a ̀ a'am inde, ibay.
A'amkə̀ ɓəlak dəpnà, kwanə̂ rəzlen à ngawakəma
kəma ɗukwen, ɗomaza awan i luho uda awan.»

8Yesu a jan asa: «Slabak, gəɓa lala anak, zla way
anak kutok.»

9Ɗowan ata a mbar ca, a gəɓa lala anahan, a zla
təpa təpa.
Cəkəbay, pac ata nà, luvon sa man uda awan.

10 Anga nan, bahay sə Yahuda ahay ta jan anà
ɗowan ata awan: «Biten nà, luvon sa man uda
awan. Cəveɗ anak inde sə tavak lala anak pa nga
ibay.»

11 Winen ite a mbəɗahan atan apan, a wa:
«Ɗowan a sa mbar nen ata u jo na ̀, gəɓa lala anak,
zla way anak.»

12Ɗowan ataya tə cəce panan, ta wa: «Ɗowan a sa
jak: “Gəɓa lala anak, zla” ata na ̀, wayaw?»

13 Ɗowan ata ɗukwen a san sa mbar anan nə
wayaw bay. Bina Yesu a ɗukwen kà zlak way
anahan à man ata wa səmaɗ bəse, anga ɗo ahay
bayak a à man ata awan.

14Pə dəɓa anahan awana ̀, Yesu a tan ayak a ̀nga
ana ̀ ɗowan ata awan u ̀ doh sə mazlaɓ a Mbərom.
A jan, a wa: «Həna na ̀, kə̀mbərak. Kâ saa ga ines
sabay, anga way sə zalay winen ata a ̂ sa nay ahay
apak sabay.»

15 Ɗowan ata a zla sa jan ana ̀ bahay sə Yahuda
ahay na ̀, sa mbar anan nə Yesu. 16 Natiya kutok,
bahay sə Yahuda ataya tə dazlan sə jugwar 'am pə
Yesuwaasa, angaambar anan ɗopə luvon saman
uda awan.

17Əna Yesu a ɗakan atan anan lele, a wa: «Bəbay
uno na ̀, winen apan i ga mer su way nə pac pac.
Nen ɗukwen si ni gamer su way kətana awan.»

18Anga 'amanahanatayaawan, Yahudaataya tə
zəga anan sa nan iɗe hus pa sə pəlay sa vaɗ anan à
məke aɗəka. Anga sa jəka, winen a ga mer su way
pə luvon sa man uda ata ɗəkɗek sabay, əna a wa
Mbəromnə bəbay anahan. Matanan, a lavay anan
nga anahan təMbərom.

Mbərom kə̀ varak anan gədan anahan fok anà
wan anahan

19 Yesu a jan atan asa, a wa: «Nen apan ni jak
ikwen tə ɗiɗem a həna: Nen, wan a Mbərom na ̀,
ni mba apan sa ga way ta nga uno itəbay. Ni ga
na ̀, way mbala ana Bəbay uno sa ga, way aday nə
canak anan ata awan. Kawa ana Bəbay uno sa ga
jiga awan, nen ni ga winen a re, 20 anga aday na ̀,
Bəbay uno a pəlay nen, a ɗuko anan way anahan
sa ga ahay fok. I ɗuko pəway sə zalay həna anaya
awan mba. Nen wan na ̀, ni ga atan. Way ataya
cəna, ti gak ikwenmasuwayan.

21 «Natiya, kawa ana Bəbay uno sə slabak anan
ɗo ma mac aya awan, aday a varan atan sifa ata
na ̀, nen wan anahan ɗukwen ni varan sifa ana ̀ ɗo
kawa su no ana ̀ nenmatanan re.

22 «Aday asa, Bəbay uno nà, kə̀ pəlak sa gan
sariya anà ɗowan kwa kərtek bay, əna a mbəsak
anan sariya fok a ̀ alay uno inde nen wan anahan.
23 Anga aday ɗo ahay tə̂ həro nga ana ̀ nen wan
anahan, kawa sə həran nga anà Bəbay uno sə
slənay nen ata awan. Kak ɗowan a a həro nga anà
nen wan anahan bay nà, a həran nga ana ̀ Bəbay
uno bay re.

24 «Nen apan ni jak ikwen tə ɗiɗem a həna:
Kuwaya ɗowan a kə̀ slənek 'am uno aday kə̀ ɗəfak
nga pu ɗo sə slənay ahay nen na ̀, winen kə̀ njaɗak
sifa sandavbayataawan, sariya ibananan itəbay.
Kawa sa ja bine siwawna ̀, kə̀ takasak ahay a ̀ amac
wa, kà zlak a ̀ sifa inde.

25 «Nen apan ni jak ikwen tə ɗiɗem a həna: Alay
a i slay ahay, kà slak aɗəka coy, ɗo ma mac aya ti
sləne dungo uno, nen Wan a Mbərom, aday ɗo sə
sləne ahay fok ti njahay uho tə sifa awan. 26Kawa
ana Bəbay uno sa mba apan sə njahay anan ɗo
ahay uho ata nà, nen wan anahan ɗukwen a vuro
gədan sə njahay anan ɗo ahay uho re. 27 A vuro
gədan a na ̀, aday na ̂ gan sariya ana ̀ ɗo ahay, anga
nenWan su Ɗo.

28 «'Am a anan a ̂ gak ikwen masuwayan bay.
Alay a awan ka ̀ slak anga ɗo ma mac aya aday tə
sləne dungo uno, 29 aday ti slabakay ahay a ̀ məke
a tinen ahaywa. Ɗo sa taa gaway lele aya awan, ti
may uho saa njaɗ sifa. Aday ɗo sa taa ga nəway sə
cəɓan ana ̀Mbərom ite, ti may uho na ̀, sariya i ban
atan. 30Na ga sariya na ̀, kawa ana Mbərom a su
jo. Nimba apan sa ga awan ta nga uno bay. Sariya
uno sa ga na ̀, winen lele, anga nen na ga way sa
nga uno bay. Na ga na ̀, waymbala ana ɗo sə slənay
ahay nen ata awan, aday kawa sa nan.»

Ɗo sə side ana Yesu ahay
31 Yesu a ja asa, a wa: «Abay kak na gan side

ana ̀ nga uno nà, ata side uno ka ̀ zlak tə ɗiɗem a
bay asanaw. 32Əna ɗowan a inde, winen a ga side
anganen, adayna san zle side anahanna ̀, tə ɗiɗem
awan. 33 Kwanay awan, kə slənen ɗo pə cakay

ana Yuhana, kà jak ikwen side anahan, aday side
anahan na ̀, ɗiɗem awan. 34Abay nə pəlay side su
ɗo zənzen a bay. Əna na ja pə Yuhana ata na ̀, aday
kə̂ təmen à amac wa. 35Anga Yuhana kə̀ tərak na ̀,
kawa lalamma han uko awan. Winen apan i dav.
Jiyjay anahan ata ka ̀ zlak ikwen a ̀nga, əna a ̀ alay a
indemənjœk coy.

36 «Aya əna, 'am sə side uno inde sə zalay side
mbala ana Yuhana. 'Am sə side ata nà, mer suway
aBəbayuno su jo: “Ga anan!” ata awan. Ni gamer
su way a anan ata na ̀, anga saa side, nen na nay
ahay nə pə cakay ana Bəbay uno wa.

37 «Abay Bəbay uno ɗo sə slənay ahay nen ata
ɗukwen, winen apan i ga upo side a re. Kwanay
kula kə slənen anan dungo anahan itəbay, aday
kula kə cinen anan bay re. 38 Kula kə bənen 'am
anahan a ̀mivel a kwanay inde bay, anga kə ɗəfen
nga pi nen, ɗo anahan sə slənay ahay a ̀ wulen a
kwanay ata bay.

39 «Kwanay apan ki jingen Deftere a Mbərom,
anga a ga pikwen na ̀, ki njiɗen wa sifa sa ndav
bay ata awan. Aday cəkəbay Deftere ata ɗukwen a
təker na ̀, 'am sə side sa ga pi nen a re. 40Əna, a nak
ikwensanayahaypə cakayunoadaykə̂njiɗensifa
ɗiɗem ata bay re.

41 «Nə pəlay sa njaɗ mazlaɓ pə ɗo ahay wa bay.
42 Əna na san kwanay aya zle. Kwanay kə pəlen
Mbərom bay. 43 Na nay ahay na ̀, a ̀ sləmay ana
Bəbay uno inde. Aday, cen apan. Kə ngəmen sə
təma nen bay re. Aday, kak ɗowan a maza a ̂ nay
ahay ta 'am sa nga anahan həna nà, ki təmihen
anan, winen aɗəka na ̀, tə alay cuwcew awan.

44Kwanay kə pəlen ayawmbala ana Mbərom bay,
əna kuwaya a pəlay na ̀, ayaw sə ɗo ahay. Aday ki
mben apan sa ɗaf upo nga na ̀, kəkəma asanaw?

45 «Kâ sa jilen sa jəka nen ni zlah pikwen pə
cakay ana bəbay unoMbərom bay. ƏnaMusa, ɗo a
kwanay sa ɗaf apan nga ata awan, winen saa zlah
pikwen. 46Adayabaykə ɗəfenahayngapa 'amana
Musa ahay aday na ̀, ki ɗəfen nga həna pa 'am uno
ahay re. Anga Musa aday ɗukwen a vindey ahay
na ̀, anga nen awan. 47Natiya, kak kə ɗəfen nga pə
waymbala anahanmə vinde ayabayna ̀, ki imben
apan sa ɗaf nga pa 'am uno bay re.»

6
Yesu a varan way sa pa anà ɗo ahay ti ga mbulo

ɗara
Mata 14.13-21;Markus 6.30-44; Lukas 9.10-17

1 Pə dəɓa anahan a wa na ̀, Yesu a takas bəlay sə
Galile a inde, a zla pa day uho. Tə ngaman anà
bəlay ata nà, Tiberiyas re. 2 Ɗo ahay tə pərahan
azar bayak awan, anga tə canak anan ana ̀mer su
way anahanma gamasuwayan aya awan, ambar
anan ɗo sə ɗəvac ahay.

3 Yesu a ja ́n way anahan à ɓəzlom tə njavar
anahan ahay, tə njahay a ̀ man ata awan. 4 Azar
uko sə Pasəka ɗukwen i sla bəse. 5Yesu a cakaf nga
bine maw na ̀, a canan ana ̀ ɗo ahay bayak a tinen
apan ti nay pə cakay anahan. Anga nan kutok, a
jan ana ̀ Filip: «Ɗi njaɗ sə sukumay ahay way sa pa
səvaranana ̀ ɗoahayaananfokawanaw?» 6Acəce
atana ̀, adaya ̂ sanwaymbalaaFilip saambəɗahan
apan ata awan. Bina, Yesu a na ̀, a sanway anahan
saa ga zle.

7 Filip a mbəɗahan apan, a wa: «Kak aday a nak
uko sa jəka ɗi varan way sa pa ana ̀ man su ɗo a
anan na ̀, kwa dala sə dinar* səkat cew ɗukwen i
sla awan bay asanaw!»

8 Mərak ana Simon Piyer a inde, tə ngaman
Andəre, winen njavar ana Yesu a re. A jan, a wa:
9 «Wan inde həna à man a anan, tapa sə pen ahay
inde apan ɗara. Kəlef ahay ɗukwen inde apan
cew! Aka aday i sla ma, anga man su ɗo a anan
anaw?»

10 Yesu a jan atan kutok, a wa: «Jen anan u ̀ ɗo a
anaya fok tə̂ njahay aməndak.»
Gujeɗ indeməngəɗeza àmanataawan. Ɗoahay

tə njahay apan kutok. Ɗo ahay a ̀man ata ɗukwen,
tinenmə baslay a na ̀, mungol a ɗəkɗek aday na ̀, ta
gambulo ɗara.

11 Yesu a gəɓa anan tapa sə pen a ɗara ataya
awan, a ngəran ayak ana ̀ Mbərom aday a gəzlan
anan ana ̀ ɗo ahay. A ga anan tə kəlef ɗukwen
matanan. Kuwaya kə̀njaɗak kawa sa nan.

12Tinen ata fok, ta rah na ̀, Yesu a jan ana ̀ njavar
anahan ahay: «Hilen anan nga ana ̀ tapa sə penmə
mbəsak ata awan, anga aday a ̂ sa nes bay.» 13 Tə
halan nga ana ̀ mə mbəsak ata na ̀, a ga cəkarak
kuro nga anahan a cew.

14Ɗo ahay sə canan anà masuwayan ana Yesu a
sa ga ata nà, tawa: «Tə ɗiɗemawan, ɗowan a anan
na ̀, i ga na ̀, winen ɗo maja'am a Mbərom saa nay
ahay pə daliyugo azanan ata awan.»

15 Yesu a san zle, ɗo ahay ti nay ahay saa ban
anan aday ti i ɗaf anan bahay awan sə məgala.

* 6:7 Dinar kərteknà, àga tinendala simer suway səhwaykərtek.

Anga nan, a zlaway anahan səmaɗ a ̀ ɓəzlommaza
awan.

Yesu a bar pa nga sə a'am tə saray
Mata 14.22-33;Markus 6.45-52

16Natiyaawan, sukoaagacəna, njavaranaYesu
ahay tə dazay pa 'am sə a'am sə bəlay. 17 Ta ján
a ̀ kwalalan inde sa zla à Kafarnahum. À alay ata
ɗukwen, iɗe kə̀ bənak lele coy, aya əna Yesu winen
inde tə tinen ibay hwiya. 18A'am a ɓal təməgalak
awan, anga maɗ winen apan i ɓal bayak awan.
19 Kwalalan a haw pa nga sə a'am i ga kilomiter
ɗara kabay mbərka na ̀, tə canan ana ̀ Yesu, winen
apan i nay ahay tə saray pa nga sə a'am, aday
winen bəse tə tinen coy. Tinen ite tə jəjar pi zek.

20 Coy Yesu a jan atan, a wa: «Nen awan! Kə̂
jəjiren bay.»

21 Natiya kutok, a nan atan sə gəɓa anan à
kwalalan inde, aday kwayan'a kwalalan ata kə̀
dəzlek pə yugo a ̀man a tinen sa ganmay ata coy.

Ɗo ahay tə pəlay anan Yesu
22Sidew a na ̀, ɗo sə njahay pa day sə bəlay hinen

ataya tə pəlay anan Yesu. Anga ta san zle, avaɗ
awan na ̀, kwalalan inde nə kərtektəkke. Aday ta
san zle re, Yesu na ̀, kə̀ jənak a ̀ kwalalanmbala ana
njavar anahan ahay sə gəɓa ata bay. Ta zla na ̀,
mənjəna winen. 23Əna kwalalan azar aya inde ta
nayahaya ̀Tiberiyaswa. Tədəzley ahayna ̀, ɗinger
paman ana Yesu sə varan tapa sə pen ana ̀ ɗo ahay
ta sə ngəran ana ̀Mbərom ata awan. 24Ɗo ahay ta
ca iɗe cəna, Yesu winen ibay, aday njavar anahan
ahay ɗukwen tinen ibay. Natiya tə gəɓa kwalalan
ahay sa zla a Kafarnahum saa pəlay Yesu.

Way sa pa sa var sifa nà, zek a Yesu awan
25Tanjaɗ ananwinenpadayuho, tə cəce panan,

ta wa: «Miter, ka nay ahay à man a anan nə
siwaw?»

26Yesu a mbəɗahan atan apan, a wa: «Nen apan
ni jak ikwen tə ɗiɗem a həna: Kə pəlen nen nə,
anga ki pen way həniniye, aday kə rihen re ata
awan. Bina, masuwayan uno sa gak ikwen ata na ̀,
kə sənen bay. 27Kə̂mbəɗəken sa ga mer su way sa
njaɗway sa pa sa nes ata aɗəka bay. Suwan aɗəka,
gen na ̀, mer suway sa njaɗway sa pa sə njahay pa
sə viyviya ata awan. Way sa pa ata nà, a var sifa sa
ndavbay ata awan. Saa varak ikwenananna ̀, nen
Wan su Ɗo. Anga Bəbay uno awan, kə̀ təmahak sa
ɗaf anan upomazlaɓ anahan pə iɗe sə ɗo ahay.»

28Ɗo ahay tə cəce panan asa, ta wa: «Mi njaɗ sa
gama, kawa anaMbərom sə pəlay anaw?»

29 Yesu a jan atan, a wa: «Mer su way ana
Mbərom sə pəlay na ̀, ɗəfen nga pi nen, nen ɗo
anahanmə slənay ata awan.»

30 Tə cəce panan re, ta wa: «Mi ɗaf apak nga ata
na ̀, ki gan umo nəmasuwayan a wuraw? Ki ga nə
maw? 31 Bije a manay ahay ta pak manu à kiɓe.
Kawa ana Deftere sa ja apan ata: “A varan atan
way sa pa a ̀ kiɓe. Way sa pa ata ɗukwen a dazay
ahay a ̀mburomwa.†”»

32 Yesu a mbəɗahan atan apan maza re, a wa:
«Ki wen, sə varak ikwen way sa pa sə dazay ahay
a ̀ mburom wa nà, Musa. Əna matanan bay. Nen
apan ni jak ikwen tə ɗiɗemahəna: Sə varak ikwen
way sa pa guzgwez awan, aday sa nay ahay a

† 6:31 Ca pə Gurtaaki 16.4.

mburom wa na ̀, Bəbay uno awan. 33Way sa pa a
Mbərom saa varak ikwen ata na ̀, nen, ɗo sə dazay
ahaypəkərngaya ̀mburomwaataawan. Aday saa
varan sifa ana ̀ ɗo ahay pə daliyugo ɗukwen, nen
awan.»

34Ta jan asa, tawa: «Wan ada, varanumoway sa
pa ata pac pac hwiya biɗaw?»

35Yesu a jan atan, a wa: «Ɗaf sa var sifa na ̀, nen
awan. Ɗowan a kà nak pə cakay uno na ̀, may i han
apan kula sabay. Aday ɗowan a kə̀ ɗəfak nga pi
nen ɗukwen, jom i gan kula sabay. 36 Aya əna na
jak ikwen: Kə cinen uno, əna kə ɗəfen upo nga bay
hwiya. 37 Bəbay uno kə̀ varak uno anan kuwaya
fok cəna, i nay ahay pə cakay uno awan. Aday
kuwaya ka ̀ nak ahay pə cakay uno cəna, ni lar a
bay. 38Anga na nay ahay a ̀mburomwa nà, sa naa
ga way su no anà nen bay, əna sa naa ga way sa
nan ana ̀ ɗo sə slənay ahay nen. 39 Aday way ana
ɗo sə slənay ahay nen ata sa nan na ̀, həna: Na ̂ saa
lize anan ɗo winen sə vuro ataya kwa kərtek bay,
əna pa pac sa ndav anan daliyugo nà, nə̂ slabakay
atan ahay a ̀məkewauho. 40Natiya awan, kuwaya
kə̀ canak uno ana ̀ nen Wan ana Mbərom, aday kə̀
ɗəfakupongana ̀, ɗowanata i njaɗ sifa sandavbay
ata awan. Adaynenni slabakay anan ahay a ̀məke
wa pa pac sa ndav anan daliyugo. Sa nan a ̀ Bəbay
uno nà, way ata awan.»

41 Anga nan kutok, Yahuda ahay tə dazlan sə
gəɗan azar ana Yesu, anga a wa: «Nen na ̀, way sa
pa sə dazay ahay a ̀mburomwa ata awan.»

42 Ta wa: «Na wa, winen nə Yesu ba? Wan ana
Yusufu biɗaw? Ɗa san atə bəbay anahan tə may

anahan a təke biɗaw? Aka aday, i jəka winen a
dazay ahay a ̀mburomwa na ̀, kəkəmaw?»

43Yesu a jan atan, a wa: «Mbəsiken sa gaɗ azar à
wulen ana kwanay ahay. 44Ɗowan saa njaɗ sa nay
ahay pə cakay uno na ̀, ibay, si kak Bəbay uno a sə
slənay ahay nen ata kə̀ jərahak apan sa nay anan
aday. Kuwaya ɗowan a kə̀ njaɗak sa nay ahay pə
cakay uno nà, nen ni slabakay anan ahay à məke
wa pa pac sa ndav anan daliyugo. 45Ɗo maja'am
ana Mbərom ahay tə vindek, ta wa: “Tinen a
kəzlek, Mbərom i ɗakan atan anan way.‡” Ɗowan
a kə̀ slənek 'am ana Bəbay uno, aday kə̀ təmahak
atətak way anahan na ̀, i nay ahay pə cakay uno.
46Kula ɗowan kə̀ canak anan anà Mbərom bay, si
nen, ɗo sa nay ahay pə cakay ana Mbərom a wa,
nen kərtek nə, nə canak anan a ̀ Bəbay acəkan.

47 «Natiya awan, nen apan ni jak ikwen tə ɗiɗem
ahəna: Ɗowan a kə̀ ɗəfak upongana ̀, kə̀njaɗak sifa
sa ndav bay ata awan. 48Way sa pa sa var sifa ata
na ̀, nen awan. 49Bije a kwanay ahay ta pakmanu§
a ̀ saf inde. Kə̀ varak atan sifa bay. Anga nan, fok
a tinen a tə məcak a ̀ saf inde. 50 Yo, ɗo sa pa tapa
sə pen sə dazay ahay a ̀mburomwa ata na ̀, a ̂ ga nə
kuwaya i mac itəbay. 51Nen na ̀, way sa pa sa nay
ahaya ̀mburomwaataawan,waysapasavar sifa.
Ɗowan a kà pakway sa pa ata na ̀, i mac kula itəbay.
Way sa pa ata na ̀, zek uno awan. Ni var anan anga
aday ɗo ahay tâ njaɗ sifa.»

52 'Amaanayaawanagəɓanatanahayagaɗazar
sa ga mivel ana ̀ Yahuda ataya asa, ta wa: «I varak
‡ 6:45 Ca pə Esaaya 54.13. § 6:49 Manu nà, way sa pa sə awan
inde a dazay à mburomwa. Ca pə Gurtaaki 16.

uko zek anahan aday ɗi pa na ̀, kəkəmaw?»
53Yesu a mbəɗahan atan apan, a wa: «Nen apan

ni jak ikwen tə ɗiɗem a həna: Nen Wan su Ɗo na ̀,
kak ki pen zek uno bay, aday ki sen mez uno bay
na ̀, sifa i ga inde a ̀ kwanay ibay. 54 Əna ɗowan
a ka ̀ pak zek uno aday kà sak mez uno re cəna,
ɗowan ata kə̀ njaɗak sifa sa ndav bay ata awan,
aday ni slabakay anan ahay àməkewa pa pac ana
daliyugo saandav. 55Angazekunobine siwawna ̀,
way sa pa guzgwez awan, aday mez uno ɗukwen
way sa sa guzgwez a re. 56Kuwayaka ̀pak zekuno,
ka ̀ sak mez uno na ̀, winen kə̀ japak ti nen; nen nə
japak təwinen re. 57Bəbay uno, ɗo sa var sifa na ̀,
sə slənayahaynenna ̀, winenawan. Nennənjahay
uhonà, angawinen. Matanan, kuwaya kà pak zek
uno nà, i njahay uho anga nen cite re.

58«Natiya,way sapa sədazayahay àmburomwa
na ̀, zek uno kutok. Bije a kwanay ahay nà, ta pak
manu sə dazay à mburom wa a ̀ saf inde. Aday pə
dəɓa anahan a wa ɗukwen, tə məcak fok re. Aya
əna, kuwaya ɗowan a ka ̀ pakway sa pambala uno
saa var ata na ̀, i mac kula itəbay.»

59 À alay ata na ̀, Yesu winen apan i wazay ù
doh səwazay ana Yahuda ahay à wulen su doh sə
Kafarnahum, a saa ja 'am a anaya na ̀, na.

'AmaYesu ahay sə varan sifa sa ndav bay anà ɗo
ahay ata awan

60Ɗo ahay bayan a a ̀ wulen sə njavar ana Yesu
ahay tə sləne 'am ataya cəna, ta wa: «'Am anaya
ma da 'am aya awan. Waya sa mba apan sə təma
kətanan anaw?»

61 Yesu a san zle tinen apan ti gəɗan azar pa
'am ataya awan. Anga nan, a jan atan, a wa:
«'Am uno kə̀ mbəɗahak ikwen anan ajalay nga a
kwanay ɗaw? 62Aday, azanan kə cinen anan anà
nen, Wan su Ɗo, nen apan ni ja ́n a ̀man sə njahay
uno kwakwa ata awan. Ata aday, ki i jen kəkəma
asanaw? 63 Sa var sifa na ̀, Apasay a Mbərom. Zek
su ɗo zənzen a na ̀, amba apan itəbay. 'Am a nen sa
jak ikwenatayana ̀, sə zəɓayahayApasay tə sifana ̀,
tinen aya kutok. 64 Əna, ɗowan aya inde a ̀ wulen
ana kwanay na ̀, ta ɗaf upo nga itəbay.»
Anga kurre a ata ɗukwen Yesu a san ɗo saa ɗaf

apan nga tə ɗiɗem a bay ataya zle, aday a san
ɗowan a saa ga apan ɗaf ata zle re.

65Yesu a zəga anan asa, a wa: «Anga nan, na jak
ikwen, nawa: “Ɗowan saanjaɗ sanaypə cakayuno
na ̀, ibay, si kak Bəbay uno a sə slənay nen ata kə̀
jərahak apan sa nay anan pə cakay uno awan.”»

66A bənay ahay kwa pə alay ata wa na ̀, njavar a
Yesu ahay bayak a ta zla way a tinen, ta ngam sə
pərahan azar sabay.

67 Kutok, Yesu a jan ana ̀ ɗo maslan a kuro nga
cew ataya awan: «Kwanay ɗukwen, a nak ikwen sa
zla way a kwanay re ɗaw?»

68 Simon Piyer a mbəɗahan apan kutok, a wa:
«Miter, mi zla na ̀, pə cakay ana wayaw? 'Am anak
na ̀, 'am sa var sifa sa ndav bay, pə cakay ana
Mbərom. 69 Aday manay ma ɗaf apan nga, ma
san zle, iken na ̀, ɗo cəncan a sa nay pə cakay ana
Mbəromwa.»

70 Yesu a mbəɗahan atan apan, a wa: «Nen a
sə walay kwanay, kwanay a kuro nga anahan a

cew. Aday cəkəbay ɗowan a kwanay a kərtek a na ̀,
winen bahay sə setene awan.»

71A ja 'am ata na ̀, pa wan ana Simon Iskariyot,
sə ngaman Yudas ata awan. Anga kwa â ga na ̀,
Yudas kə̀ tərak ɗo kərtek a ̀ wulen sə njavar ahay
kuro nga cew atayawa ɗukwen, saa ga ɗaf pə Yesu
na ̀, winen awan.

7
Mərak ana Yesu ahay tə ɗəfak apan nga bay

1Pədəɓa anahan awanà, Yesu a bar pədaliyugo
sə Galile fok. A nan abay sa zla pə daliyugo sə
Yahudiya bay, anga a nan ana ̀ bahay sə Yahuda
ahay sa vaɗ anan.

2Aya əna, azar uko sə jawjawa ahay winen bəse
na ̀, 3mərak ana Yesu ahay ta jan, ta wa: «Mbəsak
manaanan, zlawayanakpədaliyugosəYahudiya.
Aday ata njavar anak ahay tə̂ canan anà mer su
way anak ahay. 4 Ɗowan a, a nan ɗo ahay tâ san
anan na ̀, a ɗer zek sa ga mer su way itəbay. Ki ga
mer suwayaanayaasənə, ga atanpə iɗe sə ɗoahay
fok.»

5Kwamərak aya ɗukwen tə ɗəfak apan nga bay.
6Yesu a jan atan: «Kə̀dəzlek pə alay uno təɗe ata

fan bay. Pə kwanay na ̀, alay wura wura cəna təɗe,
ənakətananbay. 7Ɗo sədaliyugoahay timbaapan
sa nak ikwen iɗe itəbay. Nen a nà, ɗo sə daliyugo
ahay ti no iɗe anga nen apan ni kay anan mer su
way a tinen ma ga aya na ̀, tinen lelibay. 8Kwanay
na ̀, zlen a ̀ man sə azar uko ata awan. Əna nen ni
zla bay, anga alay uno kə̀ dəzlek fan bay.»

9 A jan atan 'am ata cəna, winen a a njahay à
Galile.

Yesuwinen à azar uko sə jawjawa ahay
10PədəɓaanamərakaYesuahay fok sazlaa ̀azar

uko na ̀, Yesu a ɗukwen a zla cite. Əna ka ̀ kak anan
zek anà ɗo ahay bay.

11 Bahay sə Yahuda ahay tə pəlay anan a ̀ wulen
sə ɗo ahay wa a ̀ man sə azar uko ata awan, tə
cəce: «Winen ahaw?» 12Ɗo ahay tə səsœk a səsœk
a ̀ wulen a tinen ahay inde. Ɗo a azar aya ta wa:
«Winen ɗo lele awan.» Ɗoaazar aya ɗukwen tawa:
«A'ay,winenapan i lizeananɗoahayaɗəka.» 13Əna
ɗowan sa ja 'am ataya tə njezlnjezlezl a ɗukwen
ibay, anga tə jəjaran ana ̀ bahay sə Yahuda ahay.

14 Natiya awan, luvon sə azar uko ahay ta zla
panan əngal na ̀, Yesu a zla ù doh sə mazlaɓ a
Mbərom, a dazlan sə tətakan anan way anà ɗo
ahay. 15 A gan masuwayan ana bahay sə Yahuda
ahay. Anga nan tə cəce, ta wa: «Ɗowan a anan
kə̀ jingek bay kutok na ̀, a njaɗ mərike kawa həna
anan nə kəkəmaw?»

16 Yesu a mbəɗahan atan apan, a wa: «Way nen
sa ta jak ikwen ata na ̀, a nay ahay i ̀ nen a wa bay,
əna a nay ahay na ̀, u ̀ ɗo sə slənay ahay nen ata
wa. 17Kuwaya, kak ɗowan a kə̀ təmahak sa gamer
su way kawa sa nan anà Mbərom cəna, i san sə
gəzla way ahay pi zek wa. Matanan, kak na ja 'am
ana Mbərom, kabay na ja 'am sa nga uno, aday
tə məgala uno na ̀, i san kutok. 18 Kuwaya, kak a
ja na ̀, 'am sa nga anahan, i pəlan mazlaɓ ana ̀ nga
anahan. Əna kuwaya kə̀ pəlak sə həran nga anà
ɗo sə slənay anan ahay nà, ɗowan ata ɗukwen, ɗo
ɗiɗemawan,mungwalay indeapan ibay. 19Nawa,
Musa kə̀ varak ikwen Tawrita a ̀ alay inde ba? Əna

ɗowan kwa kərtek sə ɗəfan apan na ̀, ibay asanaw?
Kə pəlen sa vaɗ nen na ̀, angamaw?»

20 Ɗo ahay tə mbəɗahan apan kutok, ta wa:
«Setene indeanak à ngadəge, nga i vawakkələɗaw!
Waya sə pəlay sa vaɗ iken anaw?»

21 Yesu a mbəɗahan atan apan: «Na ga way
kərtektəkke cəna, ka ̀ gak ikwen masuwayan jiga
awan. 22 Musa a jak ikwen na ̀, 'am sa gaɗ
mədəndalas. Cəkəbay, sə dazlan nə Musa bay, əna
bije ahay kwakwa tə lahak anan apan. A wa, kə̂
gəɗan anan mədəndalas à wan ana kwanay ahay
pə luvon jəmaakan anahan sə wahay anan. Anga
nan, kwa â ga nə pə luvon sa man uda dəp na ̀,
kwanay apan ki gəɗen ananmədəndalas ana ̀wan
a kwanay a re. 23Kə gəɗen anan mədəndalas anà
wan, aday ka ̂ sa mbəsiken anan 'am ana Musa à
dəɓa bay, kwa a ̂ ga nə luvon sa man uda na ̀, na.
Aday, a cəɓak ikwen ana ̀ kwanay pi nen, anga na
mbarananzeksuɗozənzena təsœs fokpə luvonsa
manuda na ̀, angamaw? 24Mbəsiken sə gəɗan azar
ana ̀ ɗo pə way sa ca apan tə iɗe, əna sənen anan
way ataya tə ɗiɗek aya aday.»

Yesu nà, Almasihu ɗaw?
25 Ɗo ahay a ̀ wulen su ɗo sə Urəsalima ataya

ta wa: «Na wa, Yesu na ̀, winen ɗo abay tə pəlay
sa vaɗ anan ata ba? 26 A ja 'am tə njezlnjezlezl
awan. Ɗowan sə gafan 'am ibay. Natiya awan
na ̀, ɗo a mənuko məceɗ aya ta san zle winen nə
Almasihuɗaw? 27Aya əna, kakwinennəAlmasihu
na ̀, ɗowan i san man anahan awan, a nay ahay
awanaw bay. Aday ɗowan a anan ata na ̀, ɗa san
man anahan a zle asanaw!»

28 À alay ata na ̀, Yesuwinen apan i tətakan anan
way anà ɗo ahay u ̀ doh sə mazlaɓ a Mbərom. A
zəga anan tə dungo mə təɓa lele, a wa: «Kə sənen
nen zle ɗaw? Aday kə sənen man uno sa nay
wa ata zle ɗaw? Na nay nə gəɓay na ̀, 'am sa nga
uno bay. Ɗowan a sə slənay nen ata na ̀, ɗo ɗiɗem
awan. Aka aday, kə sənen anan bay asanaw?
29Nen na ̀, na san anan zle, anga na nay ahay nə pə
cakay anahan a wa. Sə slənay ahay nen na ̀, winen
awan.»

30 Tə pəlay sa ban anan a ̀ man ata kutok, əna
ɗowankə̀njaɗak sə lamanbay, angaka ̀ slakpəalay
anahan a bay. 31Cəkəbay, ɗo ahay bayak a tə ɗəfak
apan nga, ta wa: «Almasihu a kà sak a nay ahay
na ̀, i ga masuwayan ahay sə zalay ɗowan a anan
kələɗaw?»

Farisa ahay ta slan ɗo ahay saa ban Yesu
32Farisa ahay tə sləne asəsœk 'am sə ɗo ahay ata

pə Yesu na ̀, tə halay nga tə bahay sə gəɗan dungo
ana ̀way ataya awan. Aday tə jəjem 'am, ta slan ɗo
sa ba pu doh səmazlaɓ a Mbərom ahay saa bənay
anan.

33 Yesu a ja, a wa: «Nen ni njahay tə kwanay
mənjœk mba. Pə dəɓa anahan a wa na ̀, ni ma pə
cakay ana ɗo sə slənay ahay nen. 34Ki i pəlen nen,
ki njiɗen nen sabay, anga ki mben apan sa zla à
man uno saa zla ata bay.»

35Bahay sə Yahuda ahay tə cəce pi zek ahay wa,
ta wa: «I zla aha anahan aday mənuko saa mba
apan sa njaɗ anan itəbay ata kəlanaw? Aday i zla
a ̀ga Yahuda ahay tinen a ̀wulen sə Gərek ahay ata
ɗaw? I zla saa ɗakan atan anan way anà Gərek
ahay dəge? 36Winen awan a wa: “Ki pəlen nen,

aday ki njiɗen nen bay, anga ki mben apan sa zla
a ̀ man uno sa zla ata bay.” A nan sa ja aday nə
maw?»

Zəlaka sə a'am sa var sifa
37 Luvon sa ndav anan azar uko cəna, a zalay

luvon azar aya tə mazlaɓ. Pa pac ata awan, Yesu
a tavay a ̀ wulen sə ɗo ahay. A ja 'am tə məgalak
awan, a wa: «Kuwaya, jom a gan cəna, â nay ahay
pə cakay uno, aday i sa a'am. 38Aday ɗowan a kə̀
ɗəfak upo nga, “mivel anahan i təra kurok sə a'am
sa var sifa, i haw kawa zəlaka.” Deftere aMbərom
a ja nà, na.»

39Yesu a ga jike ata nà, pə Apasay Cəncan awan,
apasaymbala ɗo sa ɗaf apannga ahay saa njaɗ ata
awan. A ̀ alay ata na ̀, ɗo anahan ahay tə njaɗak
Apasay Cəncan ata fan bay, anga Yesu a ɗukwen
ka ̀ zlak a ̀man səmazlaɓ anahan fan bay re.

Mawrasan a zlan à mivel inde anà ɗo ahay
40 Ɗo azar aya tə sləne 'am ataya cəna, ta wa:

«Tə ɗiɗem awan, ɗowan a anan na ̀, ɗo maja'am a
Mbərom amənuko sa ba ata awan.»

41Ɗo maza aya ite ta wa: «Winen na ̀, Almasihu
asanaw!»
Ɗo hinen ahay asa ta wa: «Kəmaya, Almasihu

sa maw! Winen na ̀, i nay ahay a ̀ Galile wa bay
asanaw? 42 Deftere a Mbərom a ja na ̀, Almasihu
i təra na ̀, ɗo sə slala ana Dawuda*, aday ti wa-
hay anan a ̀ Baytilama, wulen su doh ana bahay
Dawudaway anahan.† Matanan biɗaw?»

* 7:42 Ca pə 2 Samuyila 7.12; Jabuura 89.4-5; Yeremiya 23.5.
† 7:42 Ca pəMika 5.1.

43 Mawrasan a zlan à mivel inde ana ̀ ɗo ahay
anga Yesu cərkəke. 44Ɗo azar aya a ̀wulen a tinen
a nan atan sa ban anan Yesu, əna ɗowan kə̀njaɗak
sə laman bay.

Bahay sə Yahuda ahay tə ɗəfak nga pə Yesu bay
45 Yawa, ɗo maslan ahay ta may ahay pə cakay

ana bahay sə gəɗan dungo ana ̀way ahay, tinen pə
kərtek a tə Farisa ahay. Tinen ite, tə cəce pu ɗo
maslan atayawa: «Kə bənen anan ahay Yesu a bay
na ̀, angamaw?»

46 Ɗo maslan ahay tə mbəɗahan atan apan, ta
wa: «Kula, ɗowan saa njaɗ sa ja 'am kawa ɗowan
ata nà, ibay.»

47 Farisa ahay tə cəce patan wa: «Kwanay a
ɗukwen kə pərihen anan azar ana ̀ mungwalay
anahan aya re kələɗaw? 48 Ɗowan inde kərtek à
wulen səməceɗamənukoahaywa, kə̀ ɗəfakngapə
ɗowan ata na ̀, inde ɗaw? Kabay à wulen sə Farisa
ahay wa na ̀, inde kələɗaw? 49Ɗo sa ɗaf apan nga
ataya na ̀, ɗo kəriya aya awan, anga tinen ta san
Tawrita bay. Aday ɗukwen tinen mə tahasl aya
awan.»

50Natiya, ɗowan a inde tə ngaman Nikodemus,
winen Farisa ahay. Winen nà, ɗowan a sa zla à
man ana Yesu sə luvon ata awan. Winen a jan
atan, a wa: 51 «Tawrita ana mənuko kə̀ varak uko
cəveɗ sa gan sariya anà ɗo matanan bay. Aɗəka
bay, ɗi lah nà, sə sləne anan 'am anahan ahay.
Aday ɗi saa san 'am anahan tə way anahan sa ga
ahay na ̀, na!»

52 Tə mbəɗahan apan, ta wa: «Iken ɗukwen ka
nay a ̀ Galile wa ɗaw? Jinge Deftere, ki tan a ̀ nga

a ̀ man inde, ɗo maja'am a Mbərom kwa kərtek a
nay a ̀ Galile wa na ̀, ibay asanaw!»
[ 53Natiyaawan, kuwayaazlawayanahanagay,

8
1 əna Yesu na ̀, a zla way anahan a ̀ ɓəzlom sə

Ulivet.
Uwar sa ján uho

2 Sidew a awan kutok, Yesu a wule u ̀ doh sə
mazlaɓ a Mbərom asa. Ɗo ahay fok tə halan nga
pə cakay. A njahay kutok, a dazlan sə ɗakan atan
ananway.

3Miter sə Tawrita ahay pi zek tə Farisa ahay ta
nay anan ahay uwar a inde, ta ban anan tinen pi
zek tu ɗo. Tə tavayananpa 'amsə ɗoahay, 4aday ta
jan anà Yesu kutok: «Miter,mə bənay ahay uwar a
həna,winen apan i gamədigweɗ, bina, tənahak tu
ɗo. 5A ̀ Tawrita amənuko inde, Musa a ja nà, uwar
kawa winen a anan na ̀, ma ̂ tar anan tu kon, aday
a ̂mac. Aday iken ka ja nəmaw?»

6 Ta ja matanan na ̀, aday tâ njaɗ apan cəveɗ sa
ban anan pə kwande. Kak ka ̀ jak atan awan a na ̀,
ti mba apan sa gan apan sariya.
Yesu a kuɗœk, a vinde awan a a ̀məndak ta wan

sə alay.
7 Tinen ite, hwiya tə pərahan azar sə cəce way

ahay.
Yesu a cakaf nga pa nga mburom, a jan atan:

«Ɗowan a inde à wulen a kwanay, kula kà gak ines
bay cəna, a ̂ lah sə taran kon awan…»

8A kuɗœk asa, a vinde awan a à məndak maza
awan.

9Ɗo sə bənan ahay uwar ataya tə sləne 'am ata
cəna, ta zla way a tinen fok suɗuk suɗuk suɗuk, ɗo
məceɗ aya ta lah pa 'am.
Mə mbəɗek a a ̀ man ata awan na ̀, Yesu tə uwar

ata coy. 10 Yesu a cakaf nga asa, a cəce panan:
«Uwar, ɗo ataya tinen ahaw? Ɗowan sa ban iken tə
sariya inde kwa kərtek ibay ɗaw?»

11 Uwar ata a mbəɗahan apan, a wa: «Mazar,
ɗowan inde kərtek ibay!»
Yesu ambəɗahan apan kutok: «Zlaway anak, kâ

sa ga ines sabay. Nen ɗukwen ni gak sariya bay.»]

Yesu nà, winen jiyjay sə dəvan anà daliyugo
12 Yesu a dazlan sa jan 'am ana ̀ ɗo ahay maza

awan, a wa: «Nen na ̀, jiyjay sə dəvan anà daliyugo.
Kuwaya ɗowan kə̀ pərahak uno azar na ̀, i njaɗ
jiyjay sa var sifa, winen i zla a ̀ luvon inde itəbay.»

13 Farisa ahay ta jan: «Iken ka gan side anà nga
anak ata na ̀, ata side lele kutok ɗaw? Wita nà, 'am
anak kə̀ tərak kəriya awan.»

14 Yesu a mbəɗahan atan apan: «Kwa a ̂ ga həna,
nen nə siden anà nga uno, side uno na ̀, lele awan
hwiya, anga na san man uno sa nay ahay wa ata
zle, na sanman uno saa zla ata zle re. Əna kwanay
nə kə sənenman uno sa nay ahaywa ata bay, aday
kə sənen man uno saa zla ata bay re. 15 Kwanay
adayna ̀, ki genanansariyaana ̀ ɗona ̀, sa zlana ̀nga
ana ̀ iɗe su ɗo zənzen awan. Nen ni gan sariya anà
ɗowan itəbay. 16 Kwa na ̂ gan sariya anà ɗowan a
ɗukwen, sariya uno cəna, hwiyawinen lele awan.
Lele awan, anga na ga sariya awan nə taayak uno
a bay. Manay maya tə Bəbay uno a sə slənay ahay
nen ata awan. 17Way indemə vinde a a ̀Deftere sə

Tawrita a kwanay, a wa: Kak ɗo ahay cew ta gak
side pə way kərtek a na ̀, side a tinen ata na ̀, lele,
aday ɗiɗem a acəkan.* 18Nen na gan side ana ̀ nga
uno. Bəbay uno a sə slənay ahay nen ata ɗukwen
winen apan i ga upo side re.»

19Natiya awan asa tə cəce panan: «Bəbay anak a
na ̀, winen ahaw?»
Yesu a mbəɗahan atan apan, a wa: «Kə sənen

nen bay. Anga nan, ki sənen Bəbay uno bay re.
Abay kə̂ sənen nen na ̀, ki sənen bəbay uno awan
re.»

20Yesu a ja 'amanayana ̀, winenu ̀doh səmazlaɓ
aMbərom. Winenmə tavay a à man sə kukwar sa
pak dala. Əna ɗowan kə bənak anan bay, anga alay
anahan a ka ̀ slak fan bay.

Yesu nà, ɗo sə daliyugo a anan bay
21 Asa, Yesu a jan atan: «Nen ni zla way uno.

Kwanay ite ki pəlen nen, əna ki məcen à atahasl
ana kwanay inde. À man uno saa zla ata na ̀, ki
mben apan sa zla itəbay.»

22Yahuda ahay tə cəce pi zek a tinen ahaywa, ta
wa: «A wa: “Ki mben apan sa zla a ̀ man uno saa
zla ata bay.” I zla saa vaɗ a nga anahan kələɗaw?»

23 Yesu a mbəɗahan atan apan: «Kwanay ki nen
na ̀, a ̀ dəlon wa, pə daliyugo a anan. Əna nen na
nay a ̀mburomwa. Kwanay ɗo sə daliyugo a anan,
nen nə ɗo sə daliyugo a anan itəbay. 24 Anga nan
ɓana jak ikwen: “Kiməcen i ̀ inesanakwanayahay
inde.” Kakkə ɗəfenngapi nen, nennənen, bayna ̀,
ki məcen ì ines ana kwanay ahay inde acəkan.»

25Tə cəce panan kutok: «Iken nəwayaw?»

* 8:17 Ca pə Tooktaaki Tawreeta 19.15.

Yesu a mbəɗahan atan apan, a wa: «Nen na ̀, ɗo
nen sa jak ikwen apan kurre pə dəlen a wa ata
awan. 26Way ahay inde bayan a təɗe ni ja pikwen
aday. Way ahay inde bayan a təɗe ni gak ikwen
apan sariya re. Əna ɗo sə slənay ahay nen na ̀, ɗo
ɗiɗem awan. Nen apan ni ɗakan anan ana ̀ ɗo sə
daliyugo ahay na ̀, way kawa nen sə sləney ahay pə
winen a wa ataya awan.»

27Tə sənaksa jəka, a janatannəpəBəbayanahan
Mbəromna ̀, ta sanbay. 28AngananYesua janatan
kutok: «Azanan kə liwen nen a ̀mburom, nen Wan
su Ɗo nà, ki i sənen, nen nà, nen kutok. Ki sənen
na ̀, na ga awan inde tangaunonà, ibay. Ənana jak
ikwen na ̀, way ana Bəbay uno sə tətuko anan ahay
ata awan. 29Ɗo sə slənay ahay nen ata, winen ti
nen. Kə̀mbəsakak nen taayak uno bay, anga na ga
nə hwiya way sa zlan a ̀ nga.»

30 À alay ana Yesu sa ja 'am ataya na ̀, ɗo ahay
bayak a tə ɗəfak apan nga.

Ɗo sə agay tə ɓile ahay
31Yesu a dazlan, a jan 'am ana ̀ Yahuda aya aday

tinen nà, tə ɗəfak apan nga ataya awan: «Kak kə
ɗəfen apan nga pəway nen sa jak ikwen ataya na ̀,
ata ki təren njavar uno ahay tə ɗiɗem aya awan.
32Natiya ki sənen ɗiɗemsəwayahayaday i i təmay
ahay kwanay a ̀ ɓile ahay wa.»

33 Tinen ite tə mbəɗahan apan, ta wa: «Manay
awan aday na ̀, ɓile ahay kələɗaw? Na wa manay
na ̀, wan ana Ibərahimaahay kutokna ̀, mə təra ɓile
aya asa aday na ̀, kəkəmaw?»

34 Yesu a jan atan asa: «Nen apan ni jak ikwen
tə ɗiɗem a həna: Kuwaya ka ̀ gak ines na ̀, ines i

lavannga, angawinen ɓile anahan. 35Ɗo ɓile a na ̀,
i njahay pi zek tu ɗo su doh ahayhwiya itəbay. Aya
əna,wan səagay,winenməbaslay ana ̀, a ̀wulen su
ɗo su doh aya hwiya. 36Kak nen, Wan a Mbərom,
nə təmak ahay kwanay a ̀ ɓile ata wa na ̀, kwanay
ɓile ahay sabay tə ɗiɗem awan. 37 Aday nà, na
san kwanay biɗaw? Kwanay zaav ana Ibərahima
ahay. Aday həna a nak ikwen sa vaɗ nen nà, anga
kə təmihen 'am uno ahay bay. 38 Nen apan ni ja
na ̀, way kawa ana Bəbay uno sə ɗuko anan, aday
kwanay ɗukwen ki gen na ̀, way mbala a bəbay a
kwanay a re cite.»

39 Tə mbəɗahan apan anà Yesu kutok, ta wa:
«Bəbay amanay na ̀, Ibərahima.»
Yesu a jan atan asa: «Abay kə̂ təren zaav ana

Ibərahima ahay tə ɗiɗem a na ̀, ki gen mer su way
anahan aya awan kawa anahan sa taa ga ata re.
40 Nen na jak ikwen anan ɗiɗem sə way nen sə
slənay ahay pə cakay ana Mbərom wa ata awan.
Aday kwanay apan ki pəlen sa vaɗ nen məsinde
awan hwiya. Ibərahima na ̀, kà gak matanan
itəbay. 41Kwanay apan ki gen nəmer su way ana
bəbay a kwanay ahay.»
Ɗoataya təmbəɗahanapan: «Manaynəməgəjara

aya bay, anga bəbay a manay inde kərtek na ̀,
winenMbərom.»

42 Yesu a jan atan: «Matana bay. Kak abay tə
ɗiɗem a kwanay wan ana Mbərom ahay na ̀, ki
pəlen nen lele, anga na nay ahay nə pə cakay
anahan a wa. Na nay ahay aday nà, ta nga uno a
ite bay, Mbərom a sə slənay ahay nen. 43Kə sənen
waynen sa jak ikwen ata bay na ̀, angamaw? Anga
a nak ikwen sa pak sləmay pa 'am uno bay.

44«Bəbay ana kwanay na ̀, Fakalaw. A nak ikwen
sa ga mer su way a bəbay a kwanay a sə pəlay.
Winen nə ɗo sa vaɗ nga su ɗo kurre way anahan.
Aday kula kà jak ɗiɗem itəbay, anga abay ɗiɗem a
inde àwinen ibaywanahan. Agaɗmungwalayna ̀,
ata way səmivel anahan ɗiɗem a ite. Anga winen
mungwalay awan, bəbay səmungwalay ahay.

45 «Əna nen na ̀, na ja ɗukwen ɗiɗem. Kə təmihen
'am uno bay na ̀, anga nan. 46 Waya a ̀ wulen a
kwanay i mba apan sa jəka nen, Yesu, na gak ines
anaw? Ibay! Aday kak na jak ikwen nə ɗiɗem
sa 'am ahay na ̀, kə təmihen anan bay angamaw?
47 Ɗo a Mbərom na ̀, i pak sləmay pa 'am ana
Mbərom ahay. Kwanay aɗəka na ̀, ɗo a Mbərom
ahay bay. Anga nan, kə pəken sləmay pa 'am uno
aday sə ɗəfan apan bay na ̀, na.»

Tasaawahay Ibərahimanà, Yesuwinen inde coy
48Adaybahay səYahuda ahay ta jan ana ̀Yesu, ta

wa: «Ma jak, ikenna ̀, Samariya ahay, aday ɗukwen
nga a vawak asanaw!»

49 Yesu a mbəɗahan atan apan, a wa: «Nga a
vuwo itəbay. Nen nəhəran anannga anàMbərom,
aday kwanay ki men nga sə təra nen a ̀ məndak.
50 Nə pəlak anan məduwen anà nga uno bay. Ɗo
inde sə pəlo məduwen, winen nə ɗo sa ga sariya.
51Nen apan ni jak ikwen tə ɗiɗem a həna: Kuwaya
ɗowan a kə̀ ɗəfak anan apan anà 'am uno ahay
cəna, i mac itəbay.»

52 Tinen, bahay sə Yahuda ahay ta jan kutok:
«Həna na ̀, ma san zle, nga na ̀, a vawak tə ɗiɗem
awan. Ibərahima kə̀ məcak! Ɗo maja'am a
Mbərom ahay tə məcak. Aday ka wa: “Kuwaya

ɗowankə̀ ɗəfak ananapanana ̀ 'amunocəna, imac
itəbay.” 53 Bije a manay Ibərahima aɗəka nə kə̀
məcak, aday iken kə zalay anan ɗaw? Ɗomaja'am
aMbərom ahay ɗukwen təməcak, aday… ka ca pa
nga anak nà, iken waya kəlanaw?»

54 Yesu a mbəɗahan atan apan, a wa: «Kak nə
həran nga ana ̀ zek uno na ̀, ahar nga uno kəriya
awan. Ɗowan a kwanay sə ngimen anan Mbərom
a kwanay ata na ̀, winen Bəbay uno. Sə həro nga
ata na ̀, winen awan. 55Kwanay kə sənen Mbərom
bay. Nen na ̀, na san a zle. Na sak a jəka na san
anan bay na ̀, ata nə tərak ɗo kərtek a tə kwanay, ɗo
sə mungwalay ahay. Aya əna, na san anan zle, nə
ɗəfan apan aɗəka na ̀, ana ̀ 'am anahan aya awan.
56 Ibərahima, bije a kwanay ata na ̀, kə̀ taslakmivel
anga saa canan anà luvon səwahay uno. Kə̀pəlak,
kə̀ njaɗak sə taslay mivel, anga kə̀ canak anan anà
luvon ata awan.»

57 Yahuda ataya ta ma nga sə buwtay apan, ta
wa: «Kak ikenakagakavakwakuroɗarabaycəna,
kə canak anan ana ̀ Ibərahima ɗaw?»

58Yesu ambəɗahan atan apan kutok, awa: «Nen
apan ni jak ikwen tə ɗiɗem a həna: Tə wahak
Ibərahima fan bay ata, nen na ̀, nen inde coy.»

59Ɗo ataya tə sləne 'am ata cəna, ta ra kon sa tar
anan. Yesu a ɗer zek, a gəɗay ahay səmaɗ ù doh sə
mazlaɓ aMbəromwa, a zla way anahan.

9
Yesuambaranan ɗowana indewinenməwahay

a hurof awan
1 Natiya, Yesu winen apan i zla way anahan à

manmazaawannà, a canananà ɗowana inde,mə

wahay a ̀ kutov wa hurof awan. 2Njavar anahan
ahay ta jan, ta wa: «Miter, tə wahay anan ɗowan
a anan hurof a na ̀, angamaw? Anga atahasl ana
wayakərtek a anaw? Ines anahana ɗaw, anga ata-
hasl ana atə bəbay anahan tamay anahan ɗaw?»

3 Yesu a mbəɗahan atan apan, a wa: «Tə wahay
anan hurof a nà, anga atahasl anahan bay, anga
atahasl mbala ana bəbay anahan ahay bay re.
Winen mə wahay a hurof a na ̀, aday məgala ana
Mbərom â kay ahay zek pə iɗe sə ɗo ahay təwinen.
4Həna nà, man i pecmba ata nà, gukomer suway
mbala ana ɗo sə slənay ahay apan nen ata awan.
Luvon i saa ga bine siwaw na ̀, guko mer su way
aday, bina ɗowan saa mba apan sa ga mer su way
a ̀ luvon inde na ̀, inde sabay. 5 À alay a nen pə
daliyugo a ananmba ata na ̀, nennə jiyjay sədəvan
a ̀ daliyugo.»

6Pə dəɓa anahan sa ja 'am ata wa nà, Yesu a təfe
məne a ̀ məndak, a laɓ anan yugo, a slərɓan anan
pə iɗe ana ̀ hurof ata awan, aday a jan: 7 «Zla, kaa
banay iɗe a dəlov sə ngaman Silowam ata wa.»
Silowam ata na ̀, ta 'am sə Yahuda ahay, kawa sa
ja binamaw na ̀: «ma slan awan».
Hurof ata a zla a ̀ Silowam, a banay anan iɗe

anahan. Amayahayna ̀, a canan iɗe zle coykweler
kweler.

8Ɗo səməsudoh anahan ahay, pi zek tu ɗo sa taa
cananwinen apan i rəkeway ataya, tawa: «Nawa,
ɗo sa taa njahay sə rəke way ata ba?»

9Ɗo ahay ngal ta wa: «Winen awan dəge?»
Ɗo maza aya ite, ta wa: «A'ay, winen bay. Ɗo

hinen, ɗo sa gaminje təwinen.»
Winen a kutok a wa: «A'ay, nen awan.»

10Tədazlan, tə cəcepanan: «Iɗeanakahay tə təɓa
na ̀, kəkəmaw?»

11 A mbəɗahan atan apan, a wa: «Ɗowan a inde
tə ngaman Yesu, a laɓ yugo mənjœk, a slərɓo anan
iɗe, aday u jo: “Zla a ̀ dəlov sə ngaman Silowam ata
awan, ka saa banay iɗe.” Na zla, nə banay iɗe, iɗe
uno ahay tə təɓa ngurret kutok.»

12 Tə cəce panan: «Ɗowan ata həna, winen
ahaw?»
Ambəɗahan atan apan, a wa: «Na san bay!»

Farisa ahay tə cəce 'am pə ɗowan a iɗe anahan sə
təɓa atawa

13 Natiya, tə lagay anan ɗowan a iɗe anahan
ahay sə təɓa ata pə cakay sə Farisa ahay. 14 Aya
əna, pac ana Yesu sa laɓ yugo, sə slərɓan anan iɗe,
aday sə təɓan anan iɗe ana ̀ hurof ata na ̀, luvon sa
manuda awan. 15Anga nan, Farisa ahay tə cəce pə
ɗowan ata wa, ta wa: «Ka njaɗ sa ca iɗe həna na ̀,
kəkəmaw?»
Ɗowan ata ambəɗahan atan apan, a wa: «Ɗowan

ata a slərɓo duɗo pə iɗe mənjœk, na zla, nə banay
anan, iɗe uno ahay tə təɓa kutok.»

16Ɗo ahay ngal a ̀ wulen sə Farisa ahay inde ta
ja, ta wa: «Ɗo sa ga way matanan ata na ̀, a nay
pə cakay a Mbərom wa bay, anga winen awan
aday ɗukwenabənanbitemanà luvon samanuda
awan bay.»
Ɗomaza aya ite ɗukwen tawa: «Kəkəmaw? Kak

ɗowan a nə ɗo sə atahasl na ̀, i mba apan sa ga
masuwayan səwaymatanan kələɗaw?»
Tə gəzla zek, anga mawrasan ka ̀ zlak atan à

mivel inde. Tə japak 'am pə kərtek a sabay.

17 Farisa ahay tə cəce pə ɗowan a iɗe anahan sə
təɓa ata wa asa, ta jan: «Bayak way inde kərtek,
anga kə̀ təɓak anak anan iɗe. Iken a, ka ja nə
maw?»
Ɗowan ata ambəɗahan atan apan, awa: «Nen na

ja na ̀: Winen nə ɗomaja'am aMbərom.»
18Aday məceɗ sə Yahuda ahay nà, tə ɗəfak apan

nga sa jəka abaywinenməwahayanəhurof awan
bay. Anga nan, tə ngaman ana ̀ atə bəbay anahan
ta may anahan awan. 19 Tə cəce patan wa: «Həna
anan na ̀, wan ana kwanay ɗaw? Kwanay kə sənen
zle winenməwahay a na ̀, hurof awan ɗaw? Aday
a canan iɗe həna kəkəmaw?»

20Atə bəbay ta may anahan a təmbəɗahan atan
apan, ta wa: «Ma san a zle, winen wan a manay,
aday winen mə wahay a nə hurof a re. 21 Əna ma
san sa jəka iɗe anahan a təɓa nə kəkəmaw na ̀, ma
sanbay, adaymasan ɗowana sə təɓananan iɗeata
bay re. Ənawinen a aday na ̀, kà slak səmbəɗahan
pa 'am ana ̀ nga anahan asanaw! Cəcihen panan!»

22 Atə bəbay ta may anahan ata, ta ja matanan
na ̀, aday Yahuda ahay tâ njaɗ patan alay sa 'am
sabay. Bina, Yahuda ahay ɓa ta jak a ̀ wulen a
tinen inde, ɗowan a kə̀ təmahak Yesu nəAlmasihu
na ̀, ata aday ti razl anan a ̀ wulen a tinen wa,
aday u ̀ doh sə wazay ahay wa re. 23 Natiya, atə
bəbay ta may a ɗowan ata ta wa: «Winen awan
aday ɗukwen ka ̀ slak səmbəɗahan pa 'am anà nga
anahan asanaw!» na ̀, anga nan.

24 Farisa ahay tə ngaman ayak anà ɗowan iɗe
anahan sə təɓa ata awan, maza awan. Ta jan:
«Mbərom a slənek anan! Ja 'am ɗiɗek awan!

Manay na ̀, ma san zle, ɗowan a sə təɓak anan iɗe
ata nə, ɗo sə atahasl.»

25Ambəɗahan atan apan, a wa: «Nen nà, na san
itəbay, əna na san way inde kərtek nà: Abay nen
hurof awan, aday həna, nə canan iɗe zle. Bay na ̀,
winen ɗo səatahasl, kabaywinen ɗo səatahasl bay
na ̀, wita na ̀, na san bay.»

26 Tə cəce panan tə cəveɗ maza awan, ta wa:
«A gak aday nə maw? A təɓak anan iɗe a nə
kəkəmaw?»

27 A mbəɗahan atan apan asa, a wa: «Na jak
ikwen anan kurre, a nak ikwen sə sləne anan bay.
Adayangama, anak ikwennə̂mənahanasaanaw?
Kabay kwanay ɗukwen, a nak ikwen sə pərahan
azar aday sə təra njavar anahan ahay kələɗaw?»

28 Tə gənahan, ta jan: «Njavar anahan aɗəka na ̀,
iken aday bina. Manay na ̀, mbala ana Musa ahay.
29Ma san zle, Mbərom kà jak anan ahay 'am anà
Musa. Əna ɗowan anak ata na ̀, ma san winen nə
mayanaw bay.»

30 A mbəɗahan atan apan, a wa: «Iya, cəkəbay,
a ga masuwayan na ̀, na. Winen mayanaw na ̀, kə
sənen bay. Əna, iɗe uno nà, kə̀ təɓak uno anan.
31Ɗa san zle, mənuko fok, Mbərom na ̀, i təmahan
anan 'am anà ɗo sə atahasl kula bay. A təmahan
a nà, 'am ana ɗo sə həran nga aday a ga way sa
zlan a ̀ nga ata awan. 32 Kula, kwa sə dazlan anà
daliyugo na ̀, ɗə slənek ɗo kə̀ təɓak anan anan iɗe
ana ̀ ɗo aday winen mə wahay a nə hurof a ɗaw?
Ibay! 33 Kabay, kak ɗowan a anan a nay ahay nə
pə cakay anaMbəromwabay na ̀, i mba apan sa ga
mer su way kawa həna anan bay asanaw!»



Yuhana 9:34 l Yuhana 10:1

34 Ta jan, ta wa: «Zek anak a fok mə wahay a à
atahasl inde kutok na ̀, a nak sə ɗakan umo anan
nəmaw?»
Coy, tə rəzlay anan à wulen a tinen wa, aday ù

doh səwazay ahay wa re.
Hurof à mivel inde

35 Yesu a sləne sa jəka Yahuda ahay tə rəzlak
anan ɗowan ata à wulen a tinen wa cəna, a zla, a
tan a ̀ nga, a cəce panan 'am, awa: «Kə ɗəfak nga pə
Wan su Ɗo ɗaw?»

36Ambəɗahan apan, awa: «Wan ada, ɗuko anan
winen wayaw, aday ni ɗaf apan nga!»

37 Yesu a jan, a wa: «Iken apan ki ca apan sa jak
'am ata na ̀, winen awan.»

38 A dukwen gərmec u ̀ vo ana ̀ Yesu, a wa: «Ba
Məduwen, nə ɗəfak apak nga.»

39 Yesu a jan kutok, a wa: «Nen, na nay ahay pə
daliyugo a anan nə saa ga sariya sə kataɓ anan ɗo
ahay: Hurof ahay tâ ca iɗe ite; Ɗo sa ca iɗe ahay
ɗukwen tə̂ hurof cite kutok.»

40Ɗo a ̀wulen sə Farisa ahay inde, tinenpə cakay
ana Yesu ata, tə sləne 'am ata cəna, tə cəce panan,
ta wa: «Manay ɗukwen hurof aya ite ɗaw?»

41 Yesu a mbəɗahan atan apan: «Ki gen mak-
wakwa abay hurof aya nà, atahasl inde pikwen
ibay. Əna, ki jen nə “Manay mə canan iɗe zle.”
Anga nan atahasl a kwanay inde pikwen hwiya.»

10
Ɗo sə jugwarway, tə təman anahan ahay

1 Yesu a ja 'am sə jike, a wa: «Nen apan ni jak
ikwen tə ɗiɗem a həna: Kuwaya, ɗowan a winen
ka ̀ zlak təməsudoh pə təman ahay bay, əna latœk,

a ján ta nga sa jal, winen nə ɗo sə akar, ɗukwen
winen ɗo sə ngəzar ɗo. 2Aday ɗo sa zla à jal inde,
pə cakay sə təman ahay tə məsudoh nà, winen nə
ɗo sə jugwar təman ahay way anahan.

3 «Iɗe kə̀ cəɗek cəna, ɗo sə jugwar way i zla à
man sə təman ahay. Ɗo sa ba pə təman ahay sə
luvon, i təɓan ayakwa. Təman ahay ti sləne dungo
ana ɗo sə jugwar way, aday winen i ngaman anà
təman anahan ahay tə sləmay tə sləmay. I zla
atan pə dədan. 4 Kə̀mbakak atan uho na ̀, i lahan
atan pa 'am. Təman ahay ti pərahan azar, anga
ta san dungo anahan a zle. 5 Əna təman ahay na ̀,
ti pərahan azar anà ɗo aday ta san anan bay ata
bay. Aɗəka bay, ti haw bugol, anga ta san dungo
anahan a bay.»

6Yesu a jan atan 'am sə jike a anan, əna tə sənak
anan a ja pamaw bay.

Yesu nà, ɗo sə jugwar təman ahay lele awan
7Yesuapərahanazarana ̀ 'amanahan, ta sa jəka:

«Nen apan ni jak ikwen tə ɗiɗem a həna: Nen na ̀,
məsudoh sa jal sə təman ahay. 8Ɗo sə luho ahay
ataya fok, tinen ɗo sə akar ahay, ɗo sə ngəzar ɗo
ahay. Aday təman ahay tə slənek atan anan bay.
9Nenna ̀, məsudoh sa jal. Kuwaya ɗowan a ka ̀ zlak
a ̀ jal inde ti nen nə i tam. I njaɗ sa zla à jal inde,
i njaɗ sa nay uho, aday i njaɗ way sa pa re. 10Ɗo
sə akar na ̀, a nay ahay saa kəra way ahay ca, saa
gəɗan dungo ana ̀ gənaw ahay, aday saa lize anan
way ahay. Nen, na nay ahay aday ɗo ahay tâ njaɗ
sifa, tâ njaɗ anan nə tə dedengəlen awan.

11 «Nen nà, ɗo sə jugwar təman ahay lele awan.
Ɗo sə jugwarway lele a na ̀, a var anan sifa anahan

tə alay anahan awan, anga təman anahan ahay.
12 Aya əna ɗo sə jugwar way anga magwagway
cəna, təman aya nə si zek anahan ahay bay. Anga
nan, kə̀ canak anan ana ̀ kəla kiɓe cəna, i haw, i
mbəsak anan təman ahay. Aday, kəla kiɓe ɗukwen
i ban a təman ahay, i tan atan 'am kutok. 13Natiya
awan, winen a i haw, anga a gan may jiga na ̀, anà
magwagway anahan, bina anà təman ahay itəbay.

14-15«Nennà, ɗo sə jugwar təmanahay lele awan.
Bəbay uno a san nen zle, nen na san Bəbay uno
zle re. Matanan, nen na san təman uno ahay zle,
aday təman uno ahay ɗukwen ta san nen zle. Nen
ni mac anga təman uno ahay. 16Təman uno maza
aya inde, tinen a ̀ jal a anan inde itəbay. Sumor a
na ̀, ni nay atan ahay a ̀ jal a anan inde re. Tinen
ɗukwen ti təma 'am uno, ti japay pə kərtek a tə
təman sa jal ahay, aday ɗo sə jugwar atan ɗukwen
kərtek re.

17 «Bəbay a pəlay nen na ̀, anga ni var anan sifa
uno, aday ni njaɗ anan way uno maza awan.
18 Ɗowan saa gəɓa anan sifa uno na ̀, ibay. Nen a
ni var anan tə alay uno awan. Ni mba apan sa var
anan, nimbaapan sanjaɗ ananwayuno re. Anan
ana ̀ Bəbay uno, na ̂ ga nəmatanan.»

19 Anga 'am ana Yesu ata awan, mawrasan a
zlan àmivel inde ana ̀Yahuda ahay asa. 20Ɗo ahay
bayak a ta wa: «Setene inde anan à nga, nga a
vawan. Kutok na ̀, kə pəlen sə sləne 'am anahan nə
angamaw?»

21 Ɗo maza aya ite ta wa: «Ɗo tə setene a ̀ nga
inde na ̀, i ja 'am matanan bay. A ga pə kwanay
na ̀, setene i njaɗ sə təɓan anan iɗe ana ̀ ɗo hurof a
ɗaw?»

Bahay sə Yahuda ahay tə pəlay Yesu bay
22 Həna na ̀, alay sa maɗ, aday à Urəsalima na ̀,

alay sə azar uko sə bayak pa sa gan nga anà doh sə
mazlaɓ a Mbərom ata ka ̀ slak.* 23Yesu a zla ù doh
ata awan, winen apan i bar u ̀ vo galak sə ngaman
galak a Sulimanu ata awan.

24 Yahuda ahay ta nay, ta van nga tew, ta jan:
«Kak iken nə Almasihu cukutok na ̀, ɗakan umo
anan tə ɗiɗek a kwa. Manay apanmi ba hwiya ata
na ̀, mi i man uda nə siwaw?»

25Yesu a mbəɗahan atan apan, a wa: «Ɓa na jak
ikwen anan asanaw, əna kə ɗəfen upo nga bay.
Mer su way uno sa ga tə gədan ana Bəbay uno
Mbərom ataya nà, ta slak sa ja 'am pa nga uno wa
ɗa. 26 Kə ɗəfen upo nga bay na ̀, anga kwanay nə
təman uno ahay bay.

27 «Təman uno ahay nà, tə sləne dungo sa 'am
uno zle, aday na san atan lele re. Tinen apan
ti pəruho azar. 28 Ni varan atan sifa sa ndav
bay ata awan, natiya awan ti mac itəbay. Ɗowan
saa ngəzar atan a ̀ alay uno wa ɗukwen, ibay re.
29 Bəbay uno sə vuro atan ata, winen a zalan
məgala ana ̀ way ahay fok. Anga nan, ɗowan saa
ngəzar atan à alay a Bəbay uno awa ɗukwen ibay.
30Nen tə Bəbay uno ata nəmanay kərtek.»

31Bahay sə Yahuda ahay tə sləne 'am ata cəna, ta
ma nga sa ra kon a ̀ alay inde miza awan†, aday sa
taranan. 32Anganan, Yesua janatan: «Nagakmer

* 10:22 Abay doh səmazlaɓ a Mbərom ata na ̀, ɗo maniɗe ahay tə
mbəzlak anan. Əna Isəra'ila ahay təndakak ananmaza awan. Aday
həna pə ava pə ava tinen apan ti ga azar uko awan. Kà slak alay ata
na ̀, na. † 10:31 Ca pə Yuhana 8.59.

su way ahay lele aya bayan a pa 'am ana kwanay
təməgala ana Bəbay uno. Ki tiren nen həna gəngaf
gəngaf bine siwaw na ̀, pi mer su way wura kərtek
a anaw?»

33 Bahay sə Yahuda ahay tə mbəɗahan apan, ta
wa: «A nan umo sa tar iken na ̀, anga mer su way
anak lele aya bay, əna anga kə jənak anan pa 'am
ana ̀Mbərom. Iken nə ɗo zənzen awan, aday a nak
sə təra anan nga anak həna, Mbərom awan.»

34 Yesu a mbəɗahan atan apan: «Mə vinde à
Deftere a kwanay inde, Mbərom a ja na ̀: “Kwanay
aday na ̀, mbərom ahay.‡” 35 Ɗa san zle, way ana
Deftere aMbəromma ja na ̀, a mbacaywa zek bay.
Ɗo sə sləne 'am ataya na ̀, Mbərom a ngaman atan
nə mbərom ahay. 36 Nen na ̀, Mbərom u go nga,
aday a slənay nen pə daliyugo. Ki jen nà, nə jənak
anan pa 'am ana ̀Mbərom na ̀, kəkəmaw? Anga na
wa, nenwan anahan ata ɗaw? 37Kakna ga nəmer
su way ana Bəbay uno Mbərom bay na ̀, kə̂ ɗəfen
upo nga bay. 38 Aday kak na ga na ̀, mer su way
anahan tə ɗiɗem a cəna, ɗəfen nga pi mer su way
uno. Kwa kə ɗəfen nga pi nen bay nà, ɗəfen nga pi
mer su way uno a kwa. Anga aday, kə̂ sənen anan
hwiya, Bəbay uno na ̀, manay kərtek awan.»

39 Asa bahay sə Yahuda ahay tə pəlay sa ban
anan, tə njaɗak anan bay, kə̀ təmak patan wa.

40 Pə dəɓa anahan a wa, Yesu a zla way anahan
pə day uho sə zlinder sə Urdon, a njahay way
anahan a ̀man ana Yuhana sa taa ga baptisma ata
awan. 41Ɗo ahay ta nay pə cakay anahan bayan
a awan. Ta ja, ta wa: «Yuhana na ̀, kula ka ̀ gak

‡ 10:34 Ca pə Jabuura 82.6.

masuwayan ahay itəbay, əna 'amanahan a sa ja pə
ɗowan a anan na ̀, kə̀ tərak ɗiɗem aya awan.» 42Ɗo
maza aya bayan a a ̀man ata awan, tinen tə ɗəfak
apan nga.

11
Lazarus kə̀məcak

1Ɗowan a inde tə ngaman Lazarus, winen ɗəvac
awan. Ɗowan ata na ̀, winen ù kon sə ngaman
Baytiniya ata awan. Mərak anahan ahay inde
dəna aya cew ɗukwen, tinen à man ata re, atə
Marta tə Mariyama. 2 Mariyama aday na ̀, uwar
saa mbəɗan amar pə saray anà Yesu aday sə takaɗ
panan tə sibœk sa nga anahan ata awan. Lazarus
a ɗəvac ata na ̀, mərak anahan.

3 Atə Marta tə Mariyama ta slan ɗo saa jan anà
Yesuna ̀: «BaMəduwen, caranakLazarusnəwinen
lelibay, ɗəvac a gan.»

4 Yesu a sləne 'am ata cəna, a wa: «Ɗəvac ana
Lazarus na ̀, ɗəvac samac ananbay. Əna ɗəvac ata i
ka ananməgala anaMbərom, adaymazlaɓuno re,
nenWan aMbərom.»

5AtəMarta təMariyama tatə Lazarus na ̀, Yesu a
pəlay atan nə lele. 6Aday cəkəbay, anahan sə sləne
Lazarus ɗəvac awan ata na ̀, kə̀ njahak a ̀ man ata
luvon ahay cew asa.

7Pədəɓawa, a janana ̀njavaranahanahay, awa:
«Muko pə daliyugo sə Yahudiya.»

8Tinen ta jan, tawa: «Miter,Yahudaahay təpəlay
abay sa tar iken tu kon nə kwakwa bay asanaw?
Həna, a nak sama a ̀man ata re ɗaw?»

9 Yesu a mbəɗahan atan apan, a wa: «Pac a dav
na ̀, hway biɗaw? Aday kak ɗo winen apan i bar à

jiyjay anahana indena ̀, saray i dəcan ɗaw? Saray i
dəcan bay, anga a canan iɗe zle lele, winen a ̀ jiyjay
sa dav pə daliyugo a anan inde. 10 Aya əna, ɗo
sa bar a ̀ luvon inde ite na ̀, saray i dəcan, i slahay
təktek, anga jiyjay inde sə luvon itəbay.»

11Pədəɓa sa 'amatawaasa, Yesu a jan atan: «Car
a mənuko Lazarus ata kə̀ njəkak ahan. Əna ni zla
saa pəɗəkey anan.»

12 Njavar anahan ahay tə mbəɗahan apan, ta
wa: «BaMəduwen, kak a njak ahan ata na ̀, i mbar
asanaw!»

13 Abay a nan anà Yesu sa ja na ̀: Lazarus kə̀
məcak! Əna pə njavar anahan ahay na ̀, a jan atan
nə 'am sə ahan acəkan.

14 Yesu a jan atan anan ngəlarak kutok, a wa:
«Lazarus kə̀ məcak! 15 Əna na zlak a ̀ man ata bay
na ̀, anga kwanay. Natiya, ataslay mivel uno inde,
anga tə way a saa təra ata nà, kwanay ki i njiɗen
sa ɗaf upo nga kutok. Həna na ̀, zluko pə cakay ana
Lazarus awan.»

16 Tomas, ɗowan a tə ngaman Didimus* anga
winen muwsa ata, a jan anà azar sə njavar ana
Yesu aya, a wa: «Mənuko ɗukwen zluko saa mac
tatəmiter amənuko.»

Yesu nà, winen ɗo sə slabakay anan ɗo ahay à
məkewa

17Natiya, Yesu a dəzle à Baytiniya cəna, a sləne
tə zəɓak anan Lazarus à məke ka ̀ gak luvon ahay
fuɗo coy. 18Baytiniya a aday na ̀, bəse tə Urəsalima
i ga na ̀, way sə kilomiter ahay maakan. 19Yahuda
ahay bayan a ta nak a ̀ məsinde ana Lazarus. Ti i

* 11:16 Ta 'am sə Gərek nà, Didimus a nan sa ja «muwsa».

bənanmivel ana ̀mərak anahan ahay, atəMarta tə
Mariyama.

20 Ana Marta sə sləne sa jəka Yesu ka ̀ nak ata
na ̀, a slabak, a zla a ̀ man anahan pə cəveɗ. Əna
Mariyama na ̀, winen a njahay agay. 21 Marta a
jan ana ̀ Yesu: «Abay ka ̂ ga inde a ̀ man a anan na ̀,
mərak uno i mac bay. 22Həna ɗukwen na san zle,
Mbərom i varakway kawa ananak saa cəce panan
ata fok re.»

23 Yesu a mbəɗahan apan, a wa: «Mərak anak i
slabakay a ̀məke wa.»

24Marta a wa: «Na san zle, pa pac sa ndav anan
daliyugona ̀, i i slabakayahay tə ɗoahay fok àməke
wa.»

25 Yesu a jan: «Nen na ̀, ɗo sə slabakay anan
ahay ɗo ma mac aya à məke wa, ɗo sə varan atan
sifa re. Kuwaya, ɗowan a kə̀ ɗəfak upo nga na ̀, i
njahay uho tə sifa awan, kwa kə̀məcak dəp na ̀, na.
26Kuwaya, ɗowan a tə sifa mba cəna, kə̀ ɗəfak nga
pinenana ̀, imacbay. Iken, kə təmahak 'amaanan
ɗaw?»

27 Marta a mbəɗa apan, a wa: «Ayaw, Ba
Məduwen, nə ɗəfak apak nga. Iken na ̀, Almasihu,
Wan a Mbərom a sa nay ahay pə daliyugo ata
awan.»

Yesu a pəkay iɗe sə ayam
28 Pə dəɓa ana Marta sa ja 'am ata wa na ̀, a

zla pə cakay ana mərak anahan Mariyama, a jan
tə sœksœk awan: «Miter kà nak, winen apan i
ngamak!» 29 Mariyama a sləne matanan cəna, a
slabak hərom, a zla pə cakay ana Yesu.

30Yesu a aday nà, kə̀ dəzlek à wulen su doh bay.
Winen à man a tinen sə zlangay təMarta atamba.

31Ɗoa tinenmənjahayaya ù doh tatəMariyama
ata, tinen apan ti man a mivel ù doh. Tə canan
winen sə slabak baram ata na ̀, tə pərahan azar. A
ga patan nà, i zla saa yimay ahay pə jəvay wa.

32Mariyamaadəzleyahaypə cakayanaYesuna ̀,
a dukwen gərmec ù vo, a jan: «BaMəduwen, kâ ga
inde a ̀man a anan aday na ̀, mərak uno imac bay.»

33 Yesu a canan a ̀ Mariyama na ̀, winen apan
i yam, aday Yahuda ahay sə pərahan ayak azar
ataya ɗukwen tinen apan ti yam re. Anga nan, a
slabakan ananmivel anà Yesu, a cəɓan.

34Yesu a cəce: «Ki len anan ahaw?»
Tə mbəɗahan apan, ta jan: «Miter, hayak, ca

apan!»
35Cəna, Yesu a pəkay iɗe sə ayam.
36 Yahuda ahay ta wa: «Cen apan, a pəlay anan

Lazarus a re!»
37Aya əna ɗo azar aya ta wa: «Winen ɗo sə təɓan

anan iɗeana ̀ ɗowanahurofataawan. Abaywinen
a ̂ dəzley ahay a ̀ alay a Lazarus tə sifa mba ata nà, i
mba apan sambar anan aday a ̂mac bay, biɗaw?»

Yesu kə̀ slabakak anan Lazarus à məkewa
38 A cəɓan ana ̀ Yesu maza asa, a zla pə jəvay.

Jəvayana ̀,mə tacaya təbələlen. 39Anganankutok,
Yesu a wa: «Təɓen anan jəvay awan!»
Marta a wa: «BaMəduwen, i rəbas, anga ka ̀ gak

həna luvon ahay fuɗo à məke inde.»
40 Yesu a mbəɗahan apan, a wa: «Na jak anak

biɗaw? Kak kə ɗəfak upo nga nà, ki canan anà
məgala səmazlaɓ aMbərom asanaw?»

41Tə təɓa anan bələlen pə jəvaywa kutok. Yesu a
ca iɗe a ̀ mburom, a wa: «Na gak ayak suse, Bəbay
uno, anga kə slənek uno anan. 42Nen, na san zle,

hwiyaki slənoanan. Ənana jakayaknà, angaɗosa
man a anaya tâ ɗaf apak nga, tâ san iken sə slənay
ahay nen acəkan.»

43 A ndav anan 'am anahan ata na ̀, a ja 'am tə
məgalak a asa, a wa: «Lazarus, hayak uho!»

44Lazarus, ɗowanamamacata, anayahayuho,
saray tə alay anahan aya tinen mə tuweɗ aya tə
pətike. Iɗe anahan a ɗukwenmə tuweɗ a tə zana.
Yesua janatan, awa: «Pəsikenpananzana, aday

a ̂ zla way anahan.»

Wurwer sa ban anan Yesu
Mata 26.1-5; Markus 14.1-2; Lukas 22.1-2

45Yahudaa sa zlak ayakpə cakay anaMariyama
ataya, tə canan ana ̀mer suway ana Yesu sa ga ata
cəna, bayak a a ̀ wulen ana tinen wa tə ɗəfak nga
pə Yesu. 46 Aya əna, ɗo a azar aya ta zla pə cakay
ana Farisa ahay saa ray ahay apan 'am anga mer
su way anahan sa ga ata awan.

47Anganan, Farisa ahaypi zek təbahay sə gəɗan
dungo ana ̀ way ahay tə ngaman anà məceɗ sə
Yahuda azar aya, aday tə halay nga. Ta wa: «Ɗi
ga həna na ̀, kəkəmaw? Anga ɗowan a anan winen
apan i ga masuwayan sə way ahay bayak awan.
48 Kak ɗa sak a mbəsak anan a ̂ ga mer su way
matanan nà, ɗo ahay kəzlek ti ɗaf apan nga. Aday
pə dəɓa anahan a wa kutok na ̀, Ruma ahay ti i ja à
'am ata inde. Ti mbəzlak uko anan doh səmazlaɓ
aMbərom, aday ti tak uko 'am re.»

49 Ɗo kərtek a ̀ wulen a tinen awan tə ngaman
Kayafas, winen bahay nga su ɗo sə gəɗan dungo
ana ̀ way pə viya ata awan. Winen a jan atan:
«Kwanay kə sənen awan bay. 50 Suwan ɗo kərtek â

mac anga ɗo a kəzlek, tə ɗo ahay saa lize jiya na ̀,
na. Matanan biɗaw?»

51A ja 'am ataya na ̀, tə ndaraw si zek anahan a
itəbay. Sə ɗakan anan 'am ata nà, Mbərom, anga
tə viya ata na ̀, winen bahay nga su ɗo sə gəɗan
dungoanàwayahay. Anganan, awaYesu i samac
anga Yahuda ahay fok. 52Əna Yesu i mac na ̀, anga
Yahuda ahay ɗəkɗek bay. I mac na ̀, anga aday â
halan nga anà wan a Mbərom ma ta 'am ataya, tə̂
njahay pə kərtek a re.

53 A ban pə luvon ata wa kutok na ̀, bahay sə
Yahuda ahay tə dazlan sa ga wurwer sa vaɗ anan
Yesu. 54Anga nan, Yesu kà mbak apan sa bar lele
a ̀ wulen sə Yahuda ahay sabay. A slabak a ̀ wulen
su doh atawa, a zla a ̀man kiɓe. Natiya tə njahay à
man ata tə njavar anahan ahay à wulen su doh sə
ngaman Efərayim ata awan.

55Azar uko sə Yahuda ahay sə ngaman azar uko
sə Pasəka ata, i sla bəse. Anga nan, ɗo səwulen su
doh sə kiɓe ahay ta zla a ̀Urəsalima saa lavay anan
zeka tinenahay à cəncana indekurre. 56Tədəzley
ahay a ̀ Urəsalima nà, tə pəlay anan Yesu. Tə halay
nga u ̀ doh sə mazlaɓ a Mbərom na ̀, tə cəce pi zek
ahaywa, tawa: «A ga pikwenna ̀, i nay ahay a ̀ azar
uko ɗaw, i nay ahay bay?»

57 Bahay sə gəɗan dungo anà way ahay, pi zek
tə Farisa ahay ta ɓan 'am a ̀ wulen a tinen inde, ta
wa: «Ɗowan a kə̀ sənakman a Yesu na ̀, a ̂ ɗakak uko
anan aday ɗi ban anan.»

12
Mariyama ambaɗ amar pə saray ana Yesu
Mata 26.6-13;Markus 14.3-9

1Natiya, a mbəsak luvonmbərka aday azar uko
sə Pasəka i sla na ̀, Yesu a zla a ̀Baytiniya, u ̀ kon ana
Lazarus, ɗowan a Yesu sə slabakay anan ahay à
məke wa ata awan. 2Ta dan way sa pa anà Yesu à
man ata awan, aday Marta a varan atan. Ɗo ahay
inde bayak a pə tuwez ata awan, Lazarus ɗukwen
winen inde re.

3 À man sa pa way na ̀, Mariyama a gəɓa amar
sə wurde anahan sə dala bayak awan, a rəbas nə
dun'a. A mbəɗan anan pə saray anà Yesu. Ta da
amar ata aday na ̀, tə way sə ngaman nardi, i ga
a ̀ dunguzlok sə amar inde. A mbəɗan anan pə
saray lele na ̀, a takaɗ anan panan tə sibœk sa nga
anahan. Doh ata fok a rəbas nə dun'a lele.

4Njavar ana Yesu a inde kərtek àman ata awan,
təngamanYudas Iskariyot. Winen ɗo saa ga ɗaf pə
Yesu ata awan. A canan ana ̀ way ana Mariyama
sa ga ata na ̀, a wa: 5 «Ta wa, abay tə̂ sukom
anan way tə amar a anan na ̀, i ga dala sə dinar*
səkat maakan, aday ti var anan dala awan anà ɗo
mətawak aya na ̀, ta gak way lele biɗaw?» 6 Yudas
a ja 'am ataya na ̀, anga aday a gan may sa man
zek ana ̀ ɗomətawak aya bay. Əna a jamatanan na ̀,
anga winen aday na ̀, ɗo sa ban dala a tinen awan,
aday a taa kəra panan.

7 Aya əna, Yesu a wa: «Mbəsiken anan uwar a
anan, a lah ananupona ̀, way a aday ti su go pac sa
la nen ata awan. 8Ɗo mətawak aya na ̀, ti ga inde
tə kwanay hwiya, əna nen ni ga inde tə kwanay
hwiya itəbay.»

Wurwer sa vaɗ Lazarus
* 12:5 Dinar kərtek nà, àga tinen dala si mer su way sə hway
kərtek.

9 Natiya Yahuda ahay bayak a tə sləne Yesu
winen à Baytiniya na ̀, ta zla a ̀ man ata awan. Ta
zla à man ata ɗukwen na ̀, anga Yesu cəna coy
bay. Ta zla saa cay ahay pə Lazarus re, winen
ɗowan a Yesu sə slabakay anan a ̀ məke wa ata
awan. 10-11 Matana awan, Yahuda ahay bayan a
təmbəsakak sə pərahan azar ana ̀ pəra a tinen†, tə
pərahan azar bugol na ̀, ana ̀ Yesu, anga Lazarus.
Anga nan kutok, bahay sə gəɗan dungo anà way
ahay ɗukwen tə ɓanak 'am sa jəka ti vaɗ anan
Lazarus à wulen ana tinen wa re.

Yesu a zla à Urəsalima
Mata 21.1-11;Markus 11.1-11; Lukas 19.28-40

12 Sidew a kutok, ɗo a sə halay nga anga azar
uko sə Pasəka ataya, tə sləne Yesu winen apan i
nay ahay a ̀ wulen su doh sə Urəsalima cəna, 13 tə
ngərway alay sə gazlangaw ahay à alay inde. Ta
zla saa zlangay tatə Yesu pə cəveɗ tə daslam ataya
a ̀ alay inde. Ta zlah, ta wa: «Həren anan nga anà
Mbərom! Mbərom a ̂ ɗaf alay səmazlaɓ anahan pu
ɗo saa nay tə sləmay anahan, bahay sə Isəra'ila ata
awan.»

14 Yesu a njaɗ zungo a inde, a ján apan, a zla pə
cəveɗ. A təra kawa ana Deftere sa ja ata awan. A
wa:
15 «Ɗo sə Urəsalima ahay, kə̂ jəjiren bay.
Bahay a kwanay winen apan i nay ahay həna,

winenma ja ́n a pə zungo.‡»
16 Njavar anahan ahay tə sənak 'am anan fan

bay. Aday Yesu a zla a ̀man səmazlaɓ anaMbərom
na ̀, tamay anan ahay 'am ata à nga inde kutok. Ta
† 12:10-11 Pəra sə Yahuda ahay na ̀, a dazlan tə Tawrita a Musa.
‡ 12:15 Ca pə Jekariya 9.9.

san na ̀, Deftere a ja 'am ata na ̀, pə winen awan,
aday pi mer su way a tinen sa ga anga winen ata
awan.

17 À alay a Yesu sə ngaman ahay anà Lazarus
uho, a slabakay anan a ̀ məke wa ata na ̀, ɗo ahay
inde à man ata bayan awan. Ɗo ataya tə canak
anan, aday tə təkəren 'am awan ana ̀ ɗo azar aya
re. 18Natiya awan, ɗo ahay ta nay ahay bayan a, tə
təma anan Yesu, anga tə sləne ka ̀ gak masuwayan
ata awan.

19 Farisa ahay ta jan i ̀ zek a tinen aya awan, ta
wa: «Cen apan, way a mənuko sa ga həna ata fok
nəkə̀varakukomagwagwaybay, anga ɗoahay fok
tinen apan ti pərahan azar.»

Yesu a ja na ̀, alay a ka ̀ slak
20 Àwulen sə ɗo ahay sanay a ̀man sə azar uko sə

həran nga ana ̀Mbərom ataya na ̀, Gərek ahay uda
awan, ta nak re. 21Ta zla pə cakay ana Filip, ɗo su
kon sə Baytisada, pə daliyugo sə Galile ata awan.
Ta jan, ta wa: «Wan ada, a nan umo sə canan anà
Yesu.»

22 Filip ite, winen a zla pə cakay ana Andəre, a
jan. Ta zla maya awan saa jan 'am ata anà Yesu.
Tədəzle cəna, ta jan, 23adayYesu ambəɗahan atan
apan, a wa: «Alay a kà slak həna, nen Wan su Ɗo,
ni ka ananmazlaɓ anaMbərom sə vuro ata awan.
24Nen apan ni jak ikwen tə ɗiɗem a həna: Wan sa
ndaw kə̀ slahak pə yugo aday kə̀məcak bay cəna,
i njahay nə hwiya wan sa ndaw kərtektəkke. Əna
wan sa ndaw kà sak a slahay aday kə̀ məcak ite
na ̀, i wasay bayak awan. 25 Kuwaya ɗowan a, a
nan sifa anahan na ̀, i lize anan. Əna ɗowan a kà
nak anan iɗe ana ̀ sifa anahanpədaliyugona ̀, i tam

anan, i njaɗ sifa sa ndav bay ata awan. 26Kuwaya,
a nan à ɗowan a su go mer su way na ̀, a ̂ pəruho
azar. Aday ɗo su gomer suway na ̀, â saa zla a ̀man
uno saa zla ata ite. Ɗo su gomer suway ì nen cəna,
kuwaya, Bəbay uno ɗukwen i həran nga nà, anà
winen.»

Yesu a ɗakay anan amac anahan
27Yesu a ja, a wa: «Həna na ̀, mivel uno i ndəroɓ.

Na ̂ jan anà Bəbay unona ̀, awan amaw? Na ̂ jan na ̀,
a ̂ tam nen a ̀ ɗəce a anan wa ɗaw? Aday ɗukwen
na nay ahay pə daliyugo nà, sa sa ɗəce a anan ata
awan. 28 Bəbay uno, ka anan mazlaɓ sə sləmay
anak.»
'Amandəray ahay kwa a ̀mburomwa, awa: «Na

kak ananmazlaɓ uno, aday ni ka ananmaza re.»
29Ɗo a saman ata aya tə sləne 'am ata na ̀, ta wa:

«Mbərom sa dac!»
Ɗo azar aya ite tawa: «A'ay,maslay aMbərom sa

jan ahay 'am.»
30Əna zek a Yesu a, a jan atan, a wa: «Dungo ata

a jay ahay 'amna ̀, anga nen bay, əna anga kwanay
aɗəka. 31Həna na ̀, alay a Mbərom kà slak sa gan
sariya ana ̀ ɗo sə daliyugo ahay. Mbərom i razl
anan bahay sə daliyugo a anan həna. 32 Əna, ta
sak a cakaf nen a ̀mburom na ̀, ni gəɓak anan ayak
ɗo ahay fok pə cakay uno awan.» 33 Yesu a ja 'am
ata na ̀, anga sə ɗakay anan amac anahan i təra nə
kəkəmaw ata awan.

34 Natiya, ɗo ahay ta jan: «Manay mə sləne à
Deftere inde na ̀, Almasihu i nay, i ga inde hwiya.
Ka ja, ka wa: Wan su Ɗo na ̀, ti cakaf anan à
mburomnà, kəkəmaasanaw? Wan suƊo adayna ̀,
wita na ̀, wayaw?»

35Yesu ambəɗahan atan apan, awa: «Jiyjay inde
winen apan i dəvak ikwen mənjœk mba. Bəren à
man sə iɗe jiyjay a anan tamak, anga luvon i sa ga
bəse. Aday ɗo sa bar à luvon inde na ̀, a san man
anahan a saa zla ata bay. 36 À alay a jiyjay winen
inde tə kwanay mba cəna, ɗəfen nga pə iɗe jiyjay,
anga aday kə̂ təren ɗo sə iɗe jiyjay ahay.»
Pə dəɓa sa 'am ata wa, Yesu a zla saa ɗer patan

wa zek.
Yahuda ahay tə ngəmak sa ɗaf nga pə Yesu bay

37Natiya, kwa a ̂ ga nà, Yesu kà gak mer su way
masuwayan aya bayak pa 'am a tinen dəp na ̀,
Yahuda ahay tə ngəmak sa ɗaf nga pə Yesu bay
hwiya. 38Way ata a ga zek na ̀, anga aday 'am ana
Ezaya, ɗomaja'am aMbərom ata â təra. A ja, awa:
«Ba Məduwen, waya sa ɗaf nga pa 'am a manay

anaw?
Mbərom Fetek a kan anan ahay gədan anahan na ̀,

à wayaw?§»
39Matanan, ta mbak apan sa ɗaf apan nga bay,

anga Ezaya ɗukwen kə̀ lahak apan, ka ̀ jak, a wa:
40«Mbərom kə̀hurfok atan, anga aday tə̂ canan iɗe

bay,
kə̀ ɗəfak atan kurkwilen a ̀ sləmay, anga aday
tə̂ sləne bay, tâ san bay.

Bina, abay ti mbəɗahan lœn anà ines a tinen ahay,
aday ni mbar atan.*»

41 Ezaya a ja 'am ata na ̀, pə Yesu awan, anga kə̀
lahak sə canan ana ̀mazlaɓ anahan.†

§ 12:38 Ca pə Esaaya 53.1. * 12:40 Ca pə Esaaya 6.9-10.
† 12:41 Ca pə Esaaya 6.1.

42 Kwa tə winen ata təke, à wulen sə bahay sə
Yahuda ahay wa ɗukwen, ɗo ahay inde bayak a tə
ɗəfak nga pə Yesu. Əna təngəmak sə ɗakay anan pa
'am sə ɗo ahay fok bay, anga tə jəjaran ana ̀ Farisa
ahay, tâ saa rəzlay atan ahay ù doh səwazay ahay
wa bay. 43Tə pəlay na ̀, mazlaɓ su ɗo zənzen awan,
binamazlaɓ aMbərom saa varan atan ata bay.

'Am ana Yesu i ga sariya
44Yesu a ja 'am təməgalak awan asa, a wa:
«Kuwaya, ɗowan a kə̀ ɗəfak nga pi nen na ̀, a ɗaf

nga pi nen taayak bay. A ɗaf nga pə ɗo sə slənay
ahaynen re. 45Kuwaya ɗowankə̀canakunona ̀, kə̀
canakanananà ɗo sə slənayahaynen re. 46Nanay
ahay pə daliyugo nà, aday ɗo sa ɗaf upo nga ahay
tə̂njahay à luvon inde itəbay, anga nen nə jiyjay sa
dav pə daliyugo a anan.

47«Kuwayakə̀ slənek 'amuno, kə̀ ɗəfak ananapan
ana ̀ 'am ata bay cəna, saa gan sariya nà, nen bay,
angananayahaysaagansariyaanàɗosədaliyugo
ahaybay, ənasaa tamatanaɗəka. 48Natiya, ɗowan
a kə̀ ngəmak nen bay, kə̀ təmahak 'am uno bay, i
tavay pa 'am sə sariya, anga 'am uno sa ja ataya
ti gan sariya. Ti gan sariya pa pac sa ndav anan
daliyugo.

49«'Am indena jak təməgalauno itena ̀, ibay. Əna
nə təker na ̀, 'am ana Bəbay uno su jo, aday na ̂ ja
ataya awan. Nə ɗakay anan na ̀, 'am ataya ɗəkɗek.
50Na san zle re, way anahan su jo ahay na ̀, ti gəɓak
ikwen ahay aɗəka nə sifa sa ndav bay ata awan.
Awan a inde, na ja ta nga uno na ̀, ibay, si mbala
a Bəbay uno su jo ataya ɗəkɗek.»

13
Yesu a banay saray a njavar anahan ahay

1Natiya, a mbəsak ibay luvon kərtek aday azar
uko sə Pasəka i sla. Yesu ɗukwen a san zle, alay
anahan a ka ̀ slak sa ma pə cakay ana Bəbay ana-
hanbəse, imbəsak anandaliyugo a anan. Hwiya a
pəlayanan ɗoanahanahaypədaliyugo, adayhəna
a pəlay atan nə hus pa sa var sifa anahan.

2 Alay sə təfek suko, atə Yesu tə njavar anahan
ahay tinen apan ti pa ɗaf na ̀, ɓa Fakalaw kə̀ ɗəfak
abayak nga a ̀ mivel ana Yudas inde, wan mbala
ana Simon Iskariyot ata awan, aday a ̂ ga ɗaf pə
Yesu.

3 Yesu a san zle, Mbərom kə̀ varak anan gədan
pə way ahay fok, aday a san zle re, a nay ahay pə
cakayanaMbəromwa, aday imapə cakayanahan
asa. 4Anganan, a slabak paman sa paway a tinen
ata wa, a culok anan zana anahan zəbor a pi zek
wa, a ɓan zana kataw awan a ̀ zar. 5 A ngah a'am
a ̀ tasa inde, a dazlan sə banay a saray a njavar
anahan ahay. Kə̀ banak a saray a ɗowan a na ̀, ata
i takaɗ panan tə zana anahan amə kətuwal a a ̀ zar
ata awan.

6A həɗəkey ahay pə cakay ana Simon Piyer bine
siwaw na ̀, Piyer a jan: «BaMəduwen, iken ki buno
anan saray ɗaw?»

7Yesu ambəɗahan apan, awa: «Piyer, ki sanway
uno sa ga həna ata fan bay. Əna ki i sanmba.»

8 Piyer a mbəɗahan apan asa, a wa: «A'ay, ki
buno saray kula itəbay.»
Yesu a jan anan ngəlarak kutok, awa: «Kak aday

nə banak anak a saray bay na ̀, iken ɗo uno sabay!»

9 Piyer a jan kutok, a wa: «Miter, kak matanan
cukutok na ̀, kə̂ buno saray ɗəkɗek bay, əna buno
anan alay aday ta nga a təke.»

10Yesuambəɗahanapan, awa: «Kak ɗokə̀banak
coy na ̀, a gan may ana ̀ abanay zek sabay, əna
i banay nə saray ɗəkɗek, anga winen mə banay
awan. Kwanay na ̀, mə banay aya awan. Əna,
kwanay a fok bay.»

11Yesu na ̀, a san ɗowan a saa ga apan ɗaf ata zle.
Anga nan a wa: «Kwanaymə banay aya awan, əna
fok bay.»

12 Yesu a ndav anan sə banan atan anan saray
na ̀, a ma anan rəkot anahan pi zek. A njahay à
man sa pa way asa, a wa: «Kə sənen way nen sa
gak ikwen həna ata zle ɗaw? 13 Kwanay apan ki
ngimen uno “Miter”, “Bahay a manay” acəkan,
anga nen na ̀, winen a way anahan. 14 Nen nə
Miter a kwanay, Bahay a kwanay, nə banak ikwen
anan saray. Sumor a ɗukwen, kwanay nà, binen
anan anan saray ì zek ahay matanan re. 15Na ga
matanan, aday kə̂ tətiken sa ga matanan cite. Nə
ɗakak ikwen anan minje a coy. 16Nen apan ni jak
ikwen tə ɗiɗemahəna: Ɗo sa gamer suway a ̀ga ɗo
ɗukwen, i zalay bahay su doh ata bay. Ɗo sa slan
ɗo nà, a zalay anan ɗo si mer su way anahan a sa
slan anan ata biɗaw? 17Matanan, həna kə sənen
anan kutok. Kak aday ki gen anan mer su way a
acəkan na ̀, ki i tislenmivel bayak awan.

18 «Na ja nə pə kwanay a fok bay, anga na san ɗo
uno səwalay ataya zle. Əna,way amə vinde awan
a ̀DeftereaMbəromataya indena ̀, a ̂ təra. Məvinde
uda na ̀: “Ɗowan ama pak ɗafmaya ata, kə̀ tərak ɗo

maniɗeuno.*” 19Ni jak ikwenananhəna,mənjəna
way ata sə təra, anga aday, way kətanan kə̀ tərak
na ̀, kə̂ ɗəfen upo nga, kə̂ sənen anan, nen na ̀, nen.

20 «Nen apan ni jak ikwen tə ɗiɗem a həna:
Kuwaya ɗowan a kə̀ təmahak anan ɗo nen sa slan
anan ata nà, ɗowan ata a təmanə nen awan. Aday
ɗo kə̀ təmahak nen ɗukwen, a təma anan nə ɗo sə
slənay ahay nen ata re.»

Yudas i i ga ɗaf pə Yesu
Mata 26.20-25; Markus 14.17-21; Lukas 22.21-

23
21 Natiya, pə dəɓa ana Yesu sa ja 'am ataya wa

cəna,mivel anahana slabak, a ja 'amngəlarak asa,
a wa: «Nen apan ni jak ikwen tə ɗiɗem a həna:
Ɗowan a kərtek a ̀ wulen a kwanay inde, i i ga upo
ɗaf.»

22Njavar anahan ataya tə zəzor zek ahay nerre,
aday ta san sa jəka a ja 'am ata pə wayaw na ̀,
ta san bay. 23 Ɗo kərtek inde à wulen sə njavar
anahan ataya, Yesu a pəlay anan kə̀ zalak. Winen
mə njahan a pə cakay. 24 Simon Piyer a cak ayak
apan, amapanan iɗebiyya, kawasa jabine siwaw
na ̀: «Cəce pə Yesu wa, a ja nə pəwayaw.» 25Ɗowan
ata a həjəkak ayak nga pa mbac ana Yesu, a cəce:
«BaMəduwen, saa ga apak ɗaf a na ̀, wayaw?»

26Yesuambəɗahanapan, awa: «Hənani gaɗ ɗaf,
ni tar anan à tuwez, aday winen na ̀, ɗowan a ni
varan anan ɗaf ata awan.» Cəna, Yesu a gaɗ ɗaf,
a tar anan a ̀ tuwez, a varan anan anà Yudas, wan
ana Simon Iskariyot.

* 13:18 Ca pə Jabuura 41.10.

27 Yesu a varan a ɗaf ata cəna, Fakalaw a zlan
a ̀ mivel inde ana ̀ Yudas. Yesu a jan kutok: «Awan
anak inde sa ga na ̀, gamacan coy!»

28A ̀ wulen su ɗo a mə njahay a pə tuwez ataya,
ɗowan sa san kwa kərtek Yesu a ja 'am ata anga-
maw na ̀, ibay. 29 Yudas na ̀, ɗo sa ban dala a tinen
awan. Anga nan tə bayak i ga na ̀, Yesu a jan 'am sə
sukumay ahayway sa ga azar uko, kabay a ̂ zla saa
varan way anà ɗomətawak aya awan.

30 Yudas a təma anan ɗaf ata cəna, a nay wana-
han uho. Abay luvon ka ̀ gak coy re.

'Am sə asan zek
31Yudas a nay ahay uho cəna, Yesu a wa: «Həna

na ̀, mazlaɓ uno, nen Wan su Ɗo, winen apan i
ka zek. Aday ti nen ɗukwen, Mbərom i ka anan
mazlaɓ anahan re kutok. 32 Natiya, nen Wan a
Mbərom, na kak ananmazlaɓ anahan na ̀, winen a
i ka ananmazlaɓ ana wan anahan tə alay anahan
a awan, aday i ka anan nə həna coy. 33 Dəna uno
ahay, nen inde tə kwanay mənjœk mba, aday pə
dəɓa wa ki i pəlen nen. Əna ni jak ikwen hənaway
uno sa jan anà bahay sə Yahuda ahay ata awan:
“À man uno saa zla ata na ̀, ki mben apan saa zla
itəbay.” 34Anga nan, ni jak ikwen nga sa 'amwiya
həna: Sənen zek à wulen a kwanay. Ayaw, sənen
zek a ̀wulen a kwanay ahay, kawa anuno sa pəlay
kwanay. 35 Njiɗen sa san zek a ̀ wulen a kwanay
ahay lele. Natiya, ɗo ahay fok ti san, kwanay na ̀,
njavar uno ahay acəkan.»

Atə Yesu tə Piyer
Mata 26.31-35; Markus 14.27-31; Lukas 22.31-

34

36 Simon Piyer a jan ana ̀ Yesu, a wa: «Ba
Məduwen, ki zla ahaw?»
Yesu a mbəɗahan apan, a wa: «À man uno saa

zla həna ata nà, ki mba apan sə pəruho azar fan
bay. Əna ki i mba apan sə pəruho azar nəmba.»

37 Piyer a jan anà Yesu: «Ba Məduwen, ni mba
apan sə pərahak azar həna fan bay na ̀, angamaw?
Nen, u no ni var anan sifa uno anga iken re!»

38Yesu a mbəɗahan apan, a wa: «Tə ɗiɗem a na ̀,
a nak sa var anan sifa anak anga nen acəkan ɗaw?
Nen apan ni jak tə ɗiɗem a həna: Zukwa njəkar i
saa zlah na ̀, ka jak saraymaakan ka san nen bay.»

14
Yesu nà, cəveɗ, winen ɗiɗem, adaywinen sifa

1 Yesu a jan ana ̀ njavar anahan ahay kutok, a
wa: «Awan a ̂ jalay kwanay bay. Ɗəfen nga pə
Mbərom, aday kə̂ ɗəfen upo nga re. 2 À gulom
su doh ana Bəbay uno Mbərom na ̀, man ahay
inde bayak awan. Ni zla saa ndakak ikwen man
a ̀ man ata awan. Kak matanan bay na ̀, ni jak
ikwen bay asanaw. 3Aday azanan na sak a zla, nə
ndakak anan man a coy na ̀, ni may ahay, aday ni
rakwanaypə cakayunoawan. Natiya, ki i njihen à
man uno saa njahay ata ite. 4Aday ɗukwen, cəveɗ
sa zla a ̀man uno saa zla ata na ̀, kə sənen zle.»

5Tomas a mbəɗahan apan, a wa: «BaMəduwen,
manayadaynà,masanmananaka saazlaudaata
bay kutok na ̀, mi i san cəveɗ awan nə kəkəmaw?»

6 Yesu a mbəɗahan apan, a wa: «Nen na ̀, cəveɗ,
ɗiɗem, aday sifa. Anga nan, mənjəna nen cəna,
ɗowan saa mba apan sa zla a ̀ man ana Bəbay

Mbərom na ̀, ibay. 7Kak kə sənen nen na ̀, ki sənen
anan Bəbay uno zle re. A ban pə həna anan wa
cəna, kə sənen anan zle coy, anga kə cinen anan.»

8Filip ite a jan, a wa: «BaMəduwen, ɗakan umo
anan Bəbay awan cəna, i slan umo ɗa asanaw!»

9 Yesu a mbəɗahan apan, a wa: «Filip, nen inde
tə kwanay kwa həna kabay, aday ka san nen bay
hwiya ɗaw? Ɗowan a kə̀ canak uno cəna, kə̀ canak
anan ana ̀ Bəbay uno re. Ka ja, ka wa: “Ɗakan umo
anan Bəbay awan” nə kəkəmaw? 10Nen tə Bəbay
uno, Bəbay uno ti nen,manay kərtek a na ̀, kə ɗəfak
apan nga bay dəge? 'Amanen sa jak ikwen ata fok
na ̀, a nay ahay ì nen wa bay. Sa ga mer su way
ata na ̀, Bəbay uno a, winen i ̀ nen inde ata awan.
11 Ɗəfen nga pa 'am uno sa jak ikwen: “Nen tə
Bəbayuno, Bəbayuno ti nenna ̀,manaykərtek” ata
awan. Kak matanan bay ɗukwen, ɗəfen upo nga
angamer su way uno ahay kwa.

12«Nenapanni jak ikwen tə ɗiɗemahəna: Ɗowan
a kə̀ ɗəfak upo nga cəna, winen ɗukwen i ga mer
su way kawa anuno sa gay ahay ata ite re. Ɗowan
ata i sa ga aɗəka na ̀, way sə zalay mbala anuno,
anga nen apan ni zla na ̀, pə cakay ana Bəbay uno
awan. 13Way ana kwanay saa cəce tə sləmay uno
ataya fok, ni ga atan. Matanan, nen Wan su Ɗo
ni ka anan mazlaɓ ana Bəbay uno Mbərom. 14Kə
cəcihen puno wa way tə sləmay uno nà, ni ga
anan.»

Yesu a ja i slənay ahay Apasay Cəncan awan
15Yesu a ja asa, a wa: «Kak kə pəlen nen asanaw

na ̀, ki ɗəfen anan apan ana ̀ 'am uno ahay fok.
16-17 Aday nen ni gan kem anà Bəbay uno anga

aday a ̂ slənak ikwen ahay ɗo hinenmaza saamak
ikwen zek. Ɗowan ata na ̀, winen Apasay sə ɗakay
anan ɗiɗek a Mbərom. Winen i njahay tə kwanay
sə coy. Ɗo sə daliyugo ahay ti njaɗ sə təma anan à
mivel a tinen inde itəbay, anga ti canan bay, aday
ti san ananbay re. Kwanaynà, ki sənenanananga
i njahay tə kwanay a ̀ mivel inde. 18 Ni mbəsak
kwanay taayak kawa wan mətawak ahay bay, ni
may ahay pə cakay a kwanay. 19 Aday azanan
mənjœk na ̀, ɗo sə daliyugo ahay ti cuno sabay,
kwanay na ̀, ki cinen uno hwiya. Nen nà, ɗo tə sifa
awan. Anga nan kwanay ɗukwen ki njihen tə sifa
aya awan. 20Luvon ata kə̀dəzlek ahayna ̀, ki sənen
anan manay tə Bəbay uno nə manay kərtek, aday
mənuko ɗukwen kərtek a re.

21 «Ɗo sə pəlay nen tə ɗiɗem a cəna, i təma 'am
uno, i ɗəfan apan, i ga mer su way kawa 'am uno
sa jan. Bəbay uno ɗukwen i pəlay anan ɗo sə pəlay
nen, ata nen ɗukwen ni ɗakan anan asan zek uno,
ni ɗer panan zek bay, ni kan zek lele.»

22 Yuda ite, winen aday na ̀, Yudas Iskariyot
itəbay ata, a wa: «Ba Məduwen, ki kan umo zek
aday ki kan zek ana ̀ ɗo sədaliyugo ahay ite bay ata
na ̀, kəkəmaw?»

23 Yesu a mbəɗahan apan, a wa: «Kəmaya,
ɗowan a kə̀pəlak nenna ̀, i ɗəfan apan ana ̀ 'amuno
ahay. Bəbay uno ɗukwen i pəlay anan, manay a
cew maya mi ɗer panan zek bay, aday mi njahay
tə winen. 24 Əna, ɗowan a kə̀ pəlak nen bay ite, i
ɗəfan apan anà 'am uno ahay bay. Aday ɗukwen,
'amakwanay sə slənehənaatana ̀, anayahay i ̀nen
wa bay. Bəbay uno sə slənay ahay nen ata sa ja.
25 À alay a nen inde tə kwanay amba ata nà, na jak

ikwen anan way a anaya coy. 26 Pa 'am na ̀, Bəbay
uno i slənak ikwen ahay maməzek tə sləmay uno.
Winen na ̀, Apasay Cəncan awan. Ata aday, winen
aɗəka i ɗakak ikwen anan way ahay fok, aday i
mak ikwen anan 'am uno ahay fok a ̀ sləmay inde
asa.

27 «Natiya kutok, ni mbəsakak ikwen na ̀, zay. Ni
varak ikwen zay uno. Zay uno saa varak ikwen
anan ata na ̀, kawa zay ana daliyugo sa var ata bay.
Həna, nenni zlawayuno, ənakə̂ jilen awanbay, kə̂
jəjiren bay re. 28Kə slənen sa jəka: Ni zla way uno,
aday ni may ahay pə cakay ana kwanay. Kak aday
kə pəlen nen asanaw cəna, tislen aɗəka na ̀, mivel.
Anga nen apan ni zla nà, a ̀ man ana Bəbay uno,
winen a zalay nen təmazlaɓ.

29 «Nə ɗakak ikwen anan pi zek wa aday way
ataya ti saa təra. Atawayataya tə tərakna ̀, kwanay
ki ɗəfen upo nga kutok. 30Ni njaɗ alay a tə kwanay
gem sə ɗakak ikwen anan way ahay sabay, anga
həna bahay sə daliyugo a anan i nay ahay. Məgala
anahan inde upo kwa mənjœk ibay. 31 Əna aday,
ɗo sə daliyugo ahay tâ san nà, nə pəlay anan Bəbay
uno, aday na ga ɗukwen mer su way anahan
awan.
«Həna aɗəka na ̀, slabiken, zluko a ̀ man a anan

wa!»

15
Yesu nà, a gaminje tə dədazl si sé lele awan

1Yesu a ja 'am tə jike awan, a wa: «Nen na ̀, na ga
minje tədədazl si sé lele awan. Bəbayuno ɗukwen,
winen nà, ɗo sə lavan nga anà sé ata awan. 2Anga
nan, alay si sé awan aday awahaywanbay ata na ̀,

i gaɗ anan. Winen səwahayata ite na ̀, i kəkal anan
adayalay si se ́ataa ̂zəgaanansəwahaywanbayak
awan. 3Kwanay na ̀, ɓa kə təren kawa alay si se ́mə
kəkal aya, anga 'am uno sa jak ikwen ataya awan.
4 Dizlen alay i ̀ nen inde, aday nen ni dazlay alay
a ̀ kwanay inde ite. Anga alay si se ́ mə japay a tə
dədazl si sé a bayatana ̀, ambaapan səwahaywan
bay. Kwanay həna ɗukwenmatanan re. Kə dizlen
alay i ̀ nen inde bay cəna, ki mben apan bay kawa
dədazl si se ́ ata re.

5 «Nen na ̀, dədazl si se ́, kwanay ɗukwen alay aya
awan. Ɗowan a kə̀dazlak alay i ̀nen inde, aday nen
ɗukwennədazlak alay àwinen inde ite cəna, i təra
kawa se ́ sə wahay lele ata awan. Anga mənjəna
nencəna, kimbenapan sa gaawanbay fok. 6Aday
ɗowan a kə̀ mbəsakak alay pi nen wa ite, Bəbay
uno i lar anan a ̀ məndak kawa alay si se ́ ma gaɗ
ataya awan. Alay si se ́ ma gaɗ ataya na ̀, ti kuray,
ɗo ahay ti ra atan, saa pak ù uko inde, sa vak atan
coy.

7 «Cəkəbay, kak kə dizlen alay i ̀ nen inde lele,
aday kak 'am unomə dazlay alay a a ̀ kwanay inde
lele ite na ̀, kə cəcihen way kawa ana kwanay sa
ganmay ataya fok, aday ki njiɗen anan acəkan ca.
8Kakkwanayapanki genway lele ayahwiyacəna,
kwanay njavar uno ahay acəkan. Ata ki ken anan
nəmazlaɓaBəbayunoMbəromana ̀ ɗoahaybayak
a kutok.

9 «Kawa ana Bəbay uno sə pəlay nen ata awan,
nen ɗukwen nə pəlay kwanay na ̀, kətanan re.
Anga nan, ngiren alay lele a ̀ asan zek uno inde.
10Nen na ̀, nə ɗəfak anan apan ana ̀ 'am ana Bəbay
uno ahay, aday nə ngarak alay a ̀ asan zek anahan

inde. Matanan, kak aday kə ɗəfen anan apan anà
'am uno ahay na ̀, ki ngiren alay a ̀ asan zek uno
inde lele acəkan. 11 Na jak ikwen anan way a
anaya na ̀, aday ataslay mivel a kwanay a ̂ ga inde
kawa anuno awan, aday ata ataslay mivel mbala
ana kwanay na ̀, a ̂ rah wa lele.

12 «'Am uno sa jak ikwen ata na ̀, həna anan:
Sənen zek a ̀ wulen a kwanay lele, kawa nen sə
pəlay kwanay ata awan. 13Ɗo kə̀ təmahak sa mac
anga car anahan ahay na ̀, asan zek saa zalay anan
mbala anahan ata na ̀, inde sabay. 14 Kə təmihen
sa ga kawa anuno sa jak ikwen nà, kwanay nə car
uno ahay. 15 Ni ngamak ikwen ɗo si mer su way
ahay sabay, anga ɗo si mer su way na ̀, a san mer
su way ana bahay anahan bay. Əna ni ngamak
ikwen həna nà, car uno ahay aɗəka, anga ɓa nə
ɗakak ikwenananwayuno sə sənayahaypə cakay
a Bəbay uno wa ata coy. 16 Kwanay sə walay nen
bay. Nen nəwalay kwanay aɗəka, anga aday ka ̂ si
gen mer su way lele aya awan, aday lele a tinen a
a ̂ ndav bəse bay ata awan. Ata Bəbay uno i varak
ikwen anan way ana kwanay saa cəce panan tə
sləmay uno ataya fok kutok. 17Natiya awan, 'am
uno ma ja na ̀, sənen zek a ̀ wulen a kwanay inde
lele.»

Ɗo sə daliyugo ahay ti nan iɗe anà ɗo ana Yesu
ahay

18 «Sənen a pi zek wa, ɗo sə daliyugo ahay ta saa
nak ikwen iɗe na ̀, ta lah su no iɗe aɗəka na ̀, ì nen
awan. 19Kakabayki ̂gennə ɗosədaliyugoahayata
na ̀, ti nak ikwen iɗe bay, ti pəlay kwanay, anga kə
təren na ̀, ɗo a tinen ahay. Əna ɓa nəwalak kwanay

a ̀wulen a tinen ahay wa, aday kwanay ɗo a tinen
ahay sabay. Anga nan, tinen apan ti nak ikwen iɗe
hwiya.

20 «Ənga, men anan ahay 'am uno inde a ̀ nga
inde aday. Na wa: Ɗo sa ga mer su way a ̀ga ɗo
ɗukwen, i zalay bahay su doh ata bay. U no sa
ja həna na ̀, kak tə kukwarak uno azar saa ga alay
ti nen na ̀, ti kukwarak ikwen azar saa ga alay tə
kwanaymatanan re. Aday, kak tə ɗəfak anan apan
ana ̀ 'am uno ahay na ̀, ata ti taa ɗəfan apan anà
'am a kwanay ahay ite. 21 Aday na ̀, ti gak ikwen
way ataya fok na ̀, anga nen, bina ta san ɗowan a
sə slənay ahay nen ata bay.

22«Tawaabay â ga aɗəkana ̀, na nak bay, adaynə
ɗakak atan anan 'am uno bay na ̀, ines a tinen i ga
ibay. Ənananak cukutok adaynə ɗakak atan anan
'am uno nà, hwiya tinen apan ti ga ines a tinen
ahay re. Anganan, 'ama tinen inde saa tamwana ̀,
inde sabay. 23Ɗowan a kà nak uno iɗe cəna, kà nak
anan iɗe ana ̀ Bəbay uno re. 24Na gak mer su way
a ̀ wulen a tinen lele aya awan, aday kula ɗowan
maza kà gak matana bay. Kak matanan bay na ̀,
abay ines inde patan ibay re. Tinen tə canan tə iɗe
a tinen aya awan, anà mer su way uno sa ga. Tə
winen ata təke nà, tinen apan ti nan umo iɗe anà
manay tə Bəbay uno hwiya. 25 Mə vinde awan à
Deftere a Mbərom inde nà: “Tu no iɗe na ̀, kəriya
pa 'am sə awan a ibay.*” Həna ta nan umo iɗe na ̀,
anga aday 'am ata a ̂ təra.»

26 Yesu a jan atan asa, a wa: «Ɗo inde i nay
ahay saa mak ikwen zek. I nay ahay na ̀, pə cakay

* 15:25 Ca pə Jabuura 35.19; Jabuura 69.5.

ana Bəbay uno wa. Na sak a zla agay a ̀ man ana
Bəbay uno awan na ̀, ni slənay anan ahay a ̀ man
a kwanay. Ɗowan ata nà, Apasay sə ɗakay anan
ɗiɗek a Mbərom. Kà sak a nay cəna, i ga nà, side
uno awan. 27Aday kwanay a ɗukwen, ki naa təren
ɗo sə side uno ahay re, anga kwanay pə cakay uno
na ̀, kurre way anahan asanaw!»

16
1«Na jak ikwen ananway a anaya həna na ̀, anga

aday ka ̂ saa slihen a ̀ alay sə ɗəce inde bay, kə̂
mbəsiken sa ɗaf upo nga bay re. 2 Anga, azanan
ti kukwarak ikwen ahay azar ù doh səwazay ahay
wa. Aday ɗukwen alay a inde i slay na ̀, ɗo ahay ti
vaɗ kwanay. Ata ti bayak na ̀, kawa ta gan mer su
way anà Mbərom. 3Ti ga matanan, anga ta san sa
jəka, nen, Wan a Mbərom na ̀, tə sənak bay, aday tə
sənak zek aMbərom a bay re. 4Na jak ikwen anan
həna na ̀, anga aday ta sak a dazlan sa gamatanan
cəna, a ̂ mak ikwen ahay a ̀ nga inde na ̀, ɓa na jak
ikwen anan coy. Na jak ikwen anan kurre bay na ̀,
anga nen a inde tə kwanay amba.»

Mer suwaymbala ana Apasay Cəncan awan
5 «Natiya, həna nen ni zla way uno a ̀ man ana

ɗo sə slənay ahay nen ata awan. Aka aday ɗowan
kərtek sə cəce puno wa ki zla ahaw nə ibay ata
na ̀, angamaw? 6 Aday mbac kə̀ slahak pikwen
wa həna, anga nə ɗakak ikwen anan ata awan.
7Ɗiɗekaacəkannà, ni jak ikwenanan: Sumorapə
kwanay cəna, na ̂ zlawayuno aɗəka. Angana sak a
zla way uno bay nà, ɗo samak ikwen zek ata i nay

ahay bay. Na sak a zla way uno ite nà, ni slənay
anan ahay pə cakay a kwanay.

8 «Winen ite, kà sak a nay cəna, i ɗakan anan anà
ɗo sədaliyugoahayna ̀, tinenapan ti jəjayanga 'am
sə ines, anga 'am sə ɗiɗek, aday anga 'am sə sariya
a Mbərom. 9 Tinen apan ti jəjay anga 'am sə ines,
anga aday na ̀, tə ɗəfak upo nga itəbay. 10 Tinen
apan ti jəjay pa 'am sə ɗiɗek, anga nen apan ni zla
way uno pə cakay ana Bəbay uno Mbərom, aday
ɗukwen, kwanay tə tinenki i cinenunokula sabay.
11 Tinen apan ti jəjay anga 'am sə sariya, bina
bahay sə daliyugo a anan aday ɗukwen, sariya kə̀
bənak anan coy.

12 «'Am ahay inde upo cara cara bayak a sa jak
ikwen anan, əna ti zalak ikwen məgala a ̀ nga wa
həna. 13ƏnaApasay sə ɗakayanan ɗiɗekaMbərom
ata ka ̀ sak a nay ahay cəna, i ɗakak ikwen anan
ɗiɗek sə way ahay nə fok lele. Anga i ja aday na ̀,
'amsangaanahanabay, ənawayanahansə sləney
ahay pə Mbərom wa, i jak ikwen anan. Ata aday
i ɗakak ikwen anan way saa təra azanan pa 'am
ataya awan. 14 I i ka anan nə mazlaɓ uno awan,
anga i njaɗay ahay 'am ahay fok i ̀ nen awa, aday i
mak ikwen anan fok re. 15Way a manay tə Bəbay
uno a nə kərtek. Anga nan kutok, na wa: 'Am
anahan a saa sləney ahay pi nen wa ata, i mak
ikwen anan a ̀ sləmay.»

Wayamacaɓahənaatana ̀, i təraway səmbasay
aɗəka

16 Yesu a jan atan asa, a wa: «I njahay həna
mənjœk nà, ki i cinen uno sabay, aday ɗukwen i

njahay apan mənjœk cəna, ki i cinen uno maza
asa.»

17Azar sə njavar anahan aya tə cəce pi zek ahay
wa, ta wa: «A nan sa ja jiya nə maw? A wa: “I
njahayhənamənjœkna ̀, ki i cinenuno sabay, aday
ɗukwen i njahay apan mənjœk cəna, ki i cinen
uno maza asa.” Aday asa a wa: “Ni zla way uno
pə cakay ana Bəbay uno asa.” A ja matanan na ̀,
kəkəmaw?» 18 Aday tə mənahan asa, ta wa: «“I
njahay həna mənjœk” ata na ̀, a nan sa ja jiya nə
maw? Ɗa sanway anahan a sa ganmay sa jak uko
ata bay.»

19 Yesu kə̀ sənak sa jəka, a nan a ̀ njavar anahan
ahay sə cəce panan wa way. Anga nan a jan atan,
a wa: «Kwanay apan ki vəɗen uway na ̀, pa 'am uno
sa jak ikwen ata ba? Nawa: I njahayhənamənjœk
na ̀, ki i cinen uno sabay, aday ɗukwen i njahay
apanmənjœk cəna, ki i cinen unomaza asa.

20 «Nen apan ni jak ikwen tə ɗiɗem a həna: Ki
i yimen, ki i jen mawa, əna ɗo sə daliyugo ahay
aɗəka na ̀, ata ti ma nga sə mbasay. Way i i cəɓak
ikwen, adaywaya sə cəɓak ikwenata i tərak ikwen
ambasay aɗəka. 21Uwar ti zek cew a bine siwaw
na ̀, mbac i slahan anga kutov ka ̀ sak a dəlay anan
na ̀, na. Əna ka ̀ sak a ca apan, bəslok wan anahan
ka ̀ nak uho asanaw cəna, awan a cəɓan sabay
anga kə̀wahak wan, a njaɗ na ̀, ataslay mivel coy.
22Matanan awan, kwanay həna ɗukwen, mbac i
slahak ikwen kawa uwar ti zek cew ata awan. Əna
ni naa canak ikwen maza awan. À alay ata na ̀,
ataslaymivel akwanay i zəganəbayakawan, aday
ɗowan saa təma pikwen wa ataslay mivel ata na ̀,
ibay.

23«Luvon ata ka ̀ sak a dəzley ahay nà, ki i cəcihen
puno 'am sə awan sabay, anga ki sənen anan way
ahay nə fok. Acəkan, nen apan ni jak ikwen tə
ɗiɗem a həna: Kə cəcihen way pə Bəbay uno wa
aday tə sləmay uno a na ̀, Bəbay uno i varak ikwen
anan way a kwanay sə cəce fok. 24 Hus ahay
həna ɗukwen, kwanay kə̀ cəcihen awan tə sləmay
uno bay. Əna cəcihen, ki njiɗen way a kawa ana
kwanay sə cəce ata awan, aday ataslay mivel a
kwanay i rah wa kutok acəkan.»

Yesu kə̀mbasak pə daliyugo coy
25 Yesu a ja asa, a wa: «Na ta jak ikwen way

ahay na ̀, tə 'am sə jike. Alay a i nay ahay aday
ni ja 'am tə jike sabay, əna ni ɗakay anan way
ahay pə Bəbay uno na ̀, ngəlarak ngəlarak kutok.
26Pə luvon ataya na ̀, ki cəcihenway ahay pəBəbay
uno wa nə tə sləmay uno. Na ja na ̀, nen saa cəce
anga kwanay bay, əna kwanay awan ki cəcihen tə
sləmay uno. 27 Anga zek a Bəbay uno awan aday
na ̀, a pəlay kwanay, angakwanay ɗukwenkəpəlen
nen, kə təmihen nen na nay ahay na ̀, pə cakay
anahan a wa acəkan. 28Matanan nə slabakay na ̀,
pə cakayanaBəbayunowaacəkan, nanayahaypə
daliyugo. Anganan, hənani slabaknimapə cakay
anahan asa, ni mbəsak anan daliyugo.»

29Njavar anahan ataya ta jan, ta wa: «Ca apan
kutok, həna ka jak 'am mənjəna 'am sə jike kutok.
30Həna ma san zle, iken ka san way ahay nə fok.
Anga ɗowan a i saa cəce panak wa way cəna, kə
sənak anan ananway anahan a saa cəce ata awan.
Anga nan, ma ɗaf apak nga, ka nay ahay nə pə
cakay anà Mbəromwa acəkan.»

31 Yesu a jan atan, a wa: «Həna na ̀, kə ɗəfen upo
nga acəkan ɗaw? 32Alay a inde i nay ahaymba, kà
nak aɗəka coy, aday ki i ten 'am, kuwaya i zla way
anahan à man anahan sa nan. Ata ki i mbəsiken
nen na ̀, taayak. Əna nen nə taayak acəkan bay,
anga Bəbay uno a nà, winen inde ti nen hwiya
wanahan.

33 «Na jak ikwen anan na ̀, aday kə̂ njiɗen sə
njahay zay ti nen. Pə daliyugo həna na ̀, ki gen ɗəce
bayak awan, əna bənenmivel lele, anga ɓa nen nə
mbasak pə daliyugo coy.»

17
Yesu a ga amboh anga njavar anahan ahay

1 Yesu a ndav anan 'am a anaya cəna, a ca iɗe
a ̀ mburom, a wa: «Bəbay uno, alay uno kà slak
həna kutok. Kan anan mazlaɓ uno anà ɗo ahay,
anga aday nen na ̂ kan anan mazlaɓ mbala anak
ana ̀ ɗo ahay cite re. 2Kə varakunoməgala sə lavan
nga anà ɗo ahay fok kəzlek, anga aday ɗo a iken sə
vuro atan ataya tâ njaɗ sifa sa ndav bay ata i ̀ nen
wa kutok. 3 Sifa sa ndav bay ata na ̀, kawa sa ja
bine siwaw na ̀, tâ san iken, iken nəMbərom ɗiɗek
a kərtek, aday tâ san nen Yesu Almasihu na ̀, wan
anakmə slənay a pə daliyugo ata awan.

4 «Na kak anan mazlaɓ anak anà ɗo sə daliyugo
ahay, kawa sa ja na ̀, nə ndəvak anan mer su way
anak a sə vuro ata awan. 5Həna kutok, Bəbay uno,
vuro ahaymazlaɓ pa 'am anak ite, mazlaɓ a kawa
anuno a kurre nen pə cakay anak a mba, kwa à
alay daliyugo ɗukwen mə ndakay a fan bay ata
awan.

6 «Nə ɗakak atan anan way ahay pə iken ana ̀ ɗo
iken səwalay atan ahay à wulen sə ɗo sə daliyugo
ahay wa ataya awan. Anga nan, həna nà, ta san
iken zle lele kutok. Tinen nə ɗo anak ahay, kə
varak uno anan ite, tə ɗəfak anan apan ana ̀ 'am
anak. 7 Həna ɗukwen ta san zle, way iken sə
vuro anan ata fok na ̀, a nay ahay à alay anak
wa. 8 Nə ɗakak atan anan ləbara anak ɗukwen
kawa ananak su jo ata awan, tə təmahak anan
acəkan. Tə sənak, nen na nay ahay pə cakay anak
wa acəkan, aday ɗukwen tə təmahak, sə slənay
ahay nen nə iken awan.

9«Na gak ambohhəna anga tinen. Ni gak amboh
anga man su ɗo a bay, əna anga ɗo a iken sə
vuro ataya awan, anga tinen ɗo anak ahay re ata
awan. 10Ɗo uno inde cəna, winen ɗo anak. Mbala
anak inde ite ɗukwen, winen ɗo uno re. Aday
ɗo anumo ataya, tinen apan ti ka anan mazlaɓ
uno pə daliyugo. 11 I njahay həna mənjœk nà, ni
mbəsak anan daliyugo a anan, ni mak ayak way
uno pə cakay anak awan. Natiya awan, tinen
na ̀, ni mbəsak atan pə daliyugo re. Bəbay uno
cəncan awan, ba atan tə məgala sə sləmay anak
awan, sləmay iken sə vuro anan kurre ata awan,
aday tinen tə̂ təra kərtek, kawa mənumo ɗukwen,
mənumo kərtek ata awan. 12 À alay a manay pə
kərtek ata na ̀, na bak atan tə məgala sə sləmay
anak, iken sə vuro ata awan. Na gak atan nga lele,
mənjəna ɗowan sə lize, si ɗo mbala ana Deftere
a Mbərom sa ja apan ata awan. Winen kəma, kə̀
lizek anan zek anahan acəkan. Ata aday, way ana
Deftere sa ja ata â təra kutok.

13«Hənana ̀, nimakayakwayunopə cakayanak,

adayna jakananwayaanayapədaliyugona ̀, aday
ataslay mivel a tinen a ̂ rah wa lele, kawa anuno
awan. 14 Nə təkərek atan anan 'am anak, aday
həna ɗo sə daliyugo ahay ta nan atan iɗe cəveɗ
a bay, anga tinen ɗo sə daliyugo ahay sabay ata
awan, kawanen a ɗukwen, nen ɗo sə daliyugo bay
ata re. 15Nə cəce panak həna kəma, ba atan pə Ɗo
sə Sədœk* wa, a ̂ sa laman atan bay, bina ni jak,
ra atan pə daliyugo wa aɗəka bay. 16 Tinen ɗo sə
daliyugo ahay sabay, kawa nen awan, nen ɗo sə
daliyugo bay ata re.

17 «Ɗakan atan anan ɗiɗek anak, aday tə̂ təra ɗo
anak ma ga nga aya awan. Ɗiɗek nà, 'am anak
awan. 18Kawa iken sə slənayahaynenpədaliyugo
ata na ̀, nen ɗukwen ni slan atan həna pə daliyugo
cite re. 19 Nə varak anan nga uno anga tinen,
aday tinen ɗukwen tə̂varak anannga a tinen ahay
acəkan.

20 «Na gak amboh həna na ̀, anga tinen ɗəkɗek
bay, əna na gak amboh anga ɗo mbala tinen saa
ngamay ataya re. Bina ti i təma nen nà, anga 'am
ana njavar uno a anaya saa təkəren atan pi nen
ata awan. 21 Amboh uno həna na ̀, tə̂ təra nə zek
kərtek, fok a tinen awan. Kawa iken awan, Bəbay
uno, iken ti nen nà, zek kərtek awan. Aday asa,
tinen a fok, tə̂ təra ɗukwen kərtek a tə mənumo,
aday ɗo sə daliyugo ahay tə̂ təmana ̀, iken sə slənay
ahaynen acəkankutok. 22Nennə varak atan anan
mazlaɓ anak sə vuro ata awan, aday tə̂ təra tinen
a fok kawa ɗo kərtek, kawa mənumo ɗukwen ɗo
kərtek a ata awan. 23Nen tə tinen zek kərtek, aday

* 17:15 Kawa sa ja nà, Fakalaw.

iken ɗukwen, mənumo zek kərtek a cite. Tə̂ təra
na ̀, zek kərtek a way anahan. Ata, ɗo sə daliyugo
ahay ti san anan, sə slənay nen na ̀, iken acəkan. Ti
san nà, kə pəlay atan, kawa iken sə pəlay nen ata
awan.

24 «Bəbay uno, sə vuro atan na ̀, iken awan. U no
ɗukwentâ saanjahaya ̀manahənanensaanjahay
uda ata awan, aday tə̂ canan anà mazlaɓ uno iken
sə vuro ata awan. Kə vuro anan ɗukwen, anga kə
pəlay nen, kwa daliyugo winen mə ndakay a fan
bay.

25«Bəbayuno, iken ɗo ɗiɗekawan, ɗo sədaliyugo
ahay ta san iken bay. Nen na ̀, na san iken zle, aday
tə sənak, sə slənay ahay nen na ̀, iken awan. 26Nə
ɗakak atan anan iken, ni pərahan azar sə ɗakan
atan anan hwiya, anga aday asan zek anak a sə
pəlay nen ata a ̂ rahan atan a ̀ mivel inde. Natiya
kutok, tinen ti təra zek kərtek a ti nen.»

18
Ɗo ahay ta ban anan Yesu
Mata 26.47-56; Markus 14.43-50; Lukas 22.47-

53
1Natiya, Yesu a ndav anan sa ga amboh asanaw

na ̀, ta zla way a tinen tə njavar anahan ahay, tə
takas zlinder sə ngaman Kedəron ata awan. Tə
njahay a ̀ jerne a inde a ̀ man ata awan. 2 Aday
ɗukwen, Yudas, ɗo saa ga ɗaf pə Yesu ata, a san
man ata zle, anga ɓa Yesu a taa zla a ̀ man ata tə
njavar anahan ahay.

3Yudas a njahan ahay pa 'am wa ana ̀ suje ahay
bayak awan. Suje sə Ruma ahay inde, aday bahay
sə gəɗan dungo ana ̀ way ahay anga Mbərom tə

Farisa ahay ɗukwen tə slənak ahay suje sa ba pu
doh sə mazlaɓ a Mbərom ahay re. Suje ahay ta
dav uko a ̀ alay inde, aday tinen təway sə alay aya
hunjəslesle re.

4Yesu a ɗukwen a sanway saa təra apan ata zle.
Anga nan, a lah sə cəce patan wa, a wa: «Kə pəlen
wayaw?»

5 Ta gak munok bay, tə mbəɗahan apan, ta wa:
«Mə pəlay Yesu səNazaratu ata awan!»
Yesu a jan atan: «Nen həna!»
Yudas, ɗo sə njəkan uda anà Yesu ata ɗukwen,

winenmə tavay a pə kərtek a tu ɗo ataya awan.
6 Ana Yesu sa jan atan: «Nen həna!» ata cəna,

fok a tinen a, ta ma a ̀ dəɓa dərdar, aday tə slahay
a ̀məndak.

7 Yesu a cəce patan wa asa, a wa: «Kə pəlen nə
wayaw?»
Təmbəɗahan apan, ta wa: «Yesu səNazaratu!»
8 Yesu a jan atan kutok: «Na jak ikwen na ̀: Nen

həna! Kak kə pəlen nə nen kəma, mbəsiken ɗo a
anaya awan, tinen ta zla way a tinen agay.»

9 Matanan, a təra na ̀, kawa anahan a sa ja ata
awan, awa: «Nâ saa lize anan ɗo iken səvuroataya
kwa kərtek bay.»

10 Simon Piyer kəma, maslalam inde apan, a
ndahay anan, a gaɗ sləmay sə alay puway pə
ɗowan wa poc. Ɗowan ata na ̀, tə ngaman Malkus,
winen ɗo si mer su way ana ̀ bahay nga su ɗo sə
gəɗan dungo ana ̀way ahay angaMbərom.

11 Yesu a jan ana ̀ Piyer, a wa: «Ma anan
maslalamanaku ̀dohanahana inde. Agaapakna ̀,
ni sa anan məgəvet sə ɗəce uno, kawa ana Bəbay
uno sə luvo anan zek ata bay ɗaw?»

Ta zla anan Yesu àga Anas
12Pə dəɓa anahan awa kutok, suje ahay pi zek tə

bahay nga a tinen aya, tə suje sa ba doh səmazlaɓ
aMbərom ataya, ta ban anan Yesu, tə jaway anan.
13 Ta zla anan pa 'am na ̀, a ̀ga Anas, midem ana
Kayafas. Tə viya ata na ̀, Kayafas, winen bahay
nga su ɗo sə gəɗan dungo ana ̀ way anga Mbərom.
14Aday sa jəka: «Suwan ɗo kərtek â mac, tu ɗo ahay
saa lize jiya na ̀, na.» ata na ̀, winen awan.

Piyer awa a san Yesu bay
Mata 26.69-70; Markus 14.66-68; Lukas 22.55-

57
15 Atə Simon Piyer tə njavar a inde tə pərahan

azar ana ̀ Yesu. Ɗowan a hinen ata na ̀, ta san anan
zle lele a ̀ga bahay nga su ɗo sə gəɗan dungo anà
way ahay ata awan. Anga nan, a zla u ̀ doh a ̀ alay a
ɗo ahay sa zla anan Yesu u ̀ doh ata re. 16Piyer ite,
anga ɗowan a san anan itəbay ata awan, a tavay
way anahan pə alay sə məsudoh uho. Ɗowan a
hinen ata a may uho, a jan ana ̀ uwar sa ba 'am su
doh ata, a ̂mbəsakan cəveɗ anà Piyer sa zla ù doh
ite.

17Dalay ata a jan anà Piyer, a wa: «Iken ɗukwen
njavar ana ̀ ɗowan ata ba?»
Piyer ambəɗahan apan, a wa: «A'ay!»
18Ɗo sa ba məsudoh ahay pi zek tu ɗo si mer su

way ahay tə hanak uko, anga maɗ a ga ike. Piyer
ɗukwen a tavay à man ana tinen, a njahay pə uko.

Bahay nga su ɗo sə gəɗan dungo anà way ahay
angaMbərom a cəce 'am pə Yesuwa

Mata 26.59-66; Markus 14.55-64; Lukas 22.66-
71

19 Bahay nga su ɗo sə gəɗan dungo ana ̀ way
ahay a cəce 'am pə Yesu a wa. A cəce 'am pə
njavar anahan ahay aday pə atətak way anahan
aya awan.

20Yesu a mbəɗahan apan: «Na taa ja 'am pa 'am
sə ɗo ahay fok asanaw? Nen apan ni wazay u ̀ doh
səmazlaɓ a Mbərom, ù doh səwazay ahay, a ̀man
aday Yahuda ahay fok ta taa halay uda nga ata
awan. Na jak awan inde tə sœksœk a itəbay. 21Kə
cəce puno wa asa na ̀, angamaw? Cəce aɗəka na ̀,
pu ɗo sə sləne 'am uno ahay wa, ti jak way nen sa
ja ataya ta nga təte, anga ta san zle.»

22 Yesu winen apan i ja 'am ataya mba cəna,
suje a kərtek a, a dəcan pə məhulom, a wa: «Kə
mbəɗahan apan ana ̀ bahay nga su ɗo sə gəɗan
dungo ana ̀waymatanan nà, angamaw?»

23 Yesu a mbəɗahan apan, a wa: «Kak na gaɗ
mungwalay na ̀, ɗakay anan ɗiɗem awan kwa!
Aday kak na ja na ̀, ɗiɗemana ̀, kə dəco angamaw?»

24Natiya Anas a slənay anan Yesu tə alay sə suje
ahay, mə jaway a hwiya, àga Kayafas, bahay nga
su ɗo sə gəɗan dungo ana ̀way ahay.

Piyer awa a san Yesu bay asa
Mata 26.71-75; Markus 14.69-72; Lukas 22.58-

62
25 À alay ata kutok, Piyermə njahay a pə uko ata

hwiya. Ɗo a pə uko ataya tə cəce panan: «Iken na ̀,
ma wa iken njavar a ɗowan ata ba?»
Piyer a məman anan asa, a wa: «A'ay, matanan

bay.»
26Ɗo kərtek a ̀wulen su ɗo si mer su way su doh

ataya, adaymərakana ̀ ɗowanaPiyer sa gaɗpanan

sləmay ata, a wa: «Nə canak anak a ̀ jerne iken tə
winenmaya na wa ba?»

27Piyer aməmananan asa. À alay ata ite, njəkar
a zlah coy.

Ta zla anan Yesu àga Pilatu
Mata 27.1-2, 11-14;Markus 15.1-5; Lukas 23.1-5

28 Sidew a pərek, tə gəɓa anan Yesu a ̀ga Kayafas
wa, ta zla anan a ̀ga Guverner Pilatu, winen Ruma
ahay. Bahay sə Yahuda ahay nà, ta ngam sa zla ù
doh bay, anga tə jəjar sa nes a zek, bina ti njaɗ saa
pa way sə azar uko sə Pasəka bay.

29Anga nan kutok, Pilatu a nay ahay patan uho,
a cəce patan wa: «Kə zlihen pə ɗowan a anan na ̀,
angamaw?»

30 Tə mbəɗahan apan, ta wa: «Kak ka ̀ gak awan
bay cəna, manay mi bənay anan pa 'am anak
kələɗaw?»

31 Pilatu a jan atan, a wa: «Təmihen anan,
aday ki ̂ gen anan sariya awan kawa ana sariya a
kwanay a sa ja.»
Bahay səYahuda ahay təmbəɗahan apan, tawa:

«Cəveɗ a manay inde sa gan sariya ana ̀ ɗo aday sa
mac anan itəɗaw?»

32A təramatanan, anga aday 'am a Yesu sa ja pa
'am sə amac anahan ata, a ̂ təra.*

33 Pilatu a ma way anahan u ̀ doh. A ngaman
ayakana ̀Yesu taayak, a cəcepanan, awa: «Ikenna ̀,
bahay sə Yahuda ahay ɗaw?»

34Yesu a mbəɗahan apan, a wa: «Kə lavay a ̀ nga
anak awa ite ɗaw, kabay ɗowana sa jak kələɗaw?»

* 18:32 Yesu a ja nà, ti daray anan pə dədom (ca pə Yuhana 3.14).
Sa vaɗ ɗomatanan nà, si Ruma ahay, bina Yahuda ahay bay.

35 Pilatu a jan asa, a wa: «Nen Yahuda ahay bay
asanaw? Bahay sə gəɗan dungo ana ̀ way ahay pə
kərtek a tu ɗo sə slala anak aya ta zlah apak a ̀ga
nen. Ka ga nəmaw?»

36 Yesu a mbəɗahan apan, a wa: «Bahay uno sa
ga na ̀, a nay ahay pə daliyugo wa bay. Abay â ga
nəmatanan kəma, njavar uno ahay ti ga puno wa
'am, angaadayna ̂ saazla à alay səbahaysəYahuda
ahay inde bay, biɗaw? Anga nan, bahay uno sa ga
na ̀, a nay ahay pə daliyugo wa bay.»

37 Pilatu a cəce panan, a wa: «Ayaw, kwa
matanan bay dəp na ̀, iken nə bahay ɗaw?»
Yesu a mbəɗa apan, a wa: «Matana awan, ka

ja na ̀, nen nə bahay. Nen mə wahay a, na nay
pə daliyugo na ̀, saa ɗakay anan ɗiɗem sa 'am.
Kuwaya a nan ɗiɗem sa 'am na ̀, i sləne 'am nen
apan ni ja ataya awan.»

38 Pilatu a cəce panan: «Ɗiɗem sa 'am na ̀, awan
amaw?»

Ta ga sariya sa vaɗ a Yesu
Mata 27.15-31;Markus 15.6-20; Lukas 23.13-25
Pilatu a may ahay uho, a zla pə cakay ana ba-

hay sə Yahuda ahay, a jan atan, a wa: «Nen nə
njaɗak apan ines sa gan apan sariya ana ̀ ɗowan
a anan bay! 39 Kawa sə kwakwa bine maw na ̀,
ni mbəsakak ikwen anan ahay ɗo kərtek à dangay
wa, kawa ana kwanay sa ganmay. A nak ikwennə̂
mbəsakak ikwenananahaybahay səYahudaahay
ɗaw?»

40 Tə mbəɗahan ayak apan tə məgalak awan, ta
wa: «A'ay, kə̂ mbəsakan umo ahay winen bay. A
nan umo na ̀, mbəsakay ahay aɗəka nà, Barabas.»
Barabas ata na ̀, ɗo sə vəze pə Ruma ahay.

19
1 Pilatu a jan ana ̀ suje ahay tə̂ gəɓa anan Yesu,

aday tə̂ ndaɓay anan. 2 Suje ahay tə hanan jugo
sə adak, tə ɗəfan a ̀ nga inde, aday tə ɗəfan zana
ɗəzɗaz a pi zek, kawa sə bahay. 3 Tə həɗəken ayak
pə cakay, ta jan: «Bahay sə Yahuda ahay â ga inde
sə coy!» Tinen apan ti dəcan kurkwer.

4Pilatu a nay uho pə cakay su ɗo ahay asa, a jan
atan, a wa: «Ni ngaman uho pə cakay a kwanay
a ̀ man a anan, aday ki sənen anan na ̀, nə njaɗak
apan ines təɗe aday sa gan apan sariya ata bay.»

5 Tə ngaman ahay a ̀ Yesu uho, winen tə jugo
sə adak awan a ̀ nga inde, tə zana sə bahay a sə
makukwa pi zek hwiya. Bahay Pilatu a jan atan
kutok, a wa: «Winen həna!»

6 Bahay sə gəɗan dungo anà way ahay pi zek tu
ɗo sa ba doh sə mazlaɓ a Mbərom ahay tə canan
ana ̀ Yesu cəna, ta ma nga sa zlah, ta wa: «Darak
anan ayak pədədom, darak anan ayak pədədom!»
Pilatu a jan atan, awa: «Kak səmatanan cukutok

na ̀, kwanay aya gəɓen anan aday kə̂ diren anan.
Bina nen, nə njaɗak apan ines sa gan sariya ata
bay.»

7 Yahuda ahay ta jan, ta wa: «Tawrita a manay
inde, aday kawa ana Tawrita sa ja na ̀, si i mac!
Anga a təra zek anahan,Wan aMbərom awan!»

8Pilatu a slənematanan cəna, zlawan a zəgahan
a ̀mivel inde bayak awan. 9Tama ù doh asa, a cəce
pə Yesu a wa: «Iken, ka nay ahay na ̀, awanaw?»
Yesu a ngam səmbəɗahan apan bay.
10 Bahay Pilatu a jan asa, a wa: «Ki mbəɗuho

apan bay ɗaw? Gədan uno inde sa tam iken, aday

gədan uno inde sə daray iken pə dədom re na ̀, ka
san itəbay ɗaw?»

11 Yesu a mbəɗahan apan kutok, a wa: «Gədan
anak inde pi nen kwa mənjœk itəbay, kak si zek
a Mbərom a sə varak anan aday. Anga nan, ɗo
sə varak nen a ̀ alay inde ata na ̀, ines anahan nə a
zalay ike pə ananak wa.»

12A ban pəwinen ata wa kutok cəna, Pilatu na ̀,
a pəlay cəveɗ sə mbəsakay anan ahay Yesu. Əna
Yahuda ahay ta jan na ̀: «Ka sak ambəsak anan na ̀,
iken a na ̀, ki təra car ana ɗo sə lavak nga, bahay sə
Ruma sabay. Anga kuwaya, ɗowanakə̀ tərak anan
zek anahan bahay a na ̀, winenmaniɗe ana bahay
sə Ruma.»

13 Pilatu a sləne matanan cəna, a mbakay anan
Yesuuho,winenaanjahaya ̀mananahansa taaga
sariyaataawan. Manatana ̀,məpəpaya tukon. Ta
'am sə Yahuda ahay nà, tə ngaman Gabata. 14Alay
a ata na ̀, man ipec pə luvon sə lavan zek ana ̀ azar
uko sə Pasəka. Anga sidew a na ̀, Pasəka kutok.
Pilatu a jan anà Yahuda ahay, a wa: «Bahay a

kwanay həna!»
15 Ta zlah pi zek, ta wa: «Lize a wa, lize a wa!

Darak anan ayak pə dədom!»
Pilatu a jan atan: «Nə̂ daray anan bahay a

kwanay ɗaw?»
Bahay sə gəɗan dungo ana ̀ way ahay a, ta wa:

«Bahay a manay maza inde, pa nga ana bahay sə
Rumawa na ̀, ibay.»

16NatiyaPilatuavaranananYesuana ̀ suje ahay,
aday tə̂ daray anan pə dədom. Tə gəɓa anan, ta zla
anan kutok.

Tə daray anan Yesu pə dədommə zləlngaɗ awan
Mata 27.32-44; Markus 15.21-32; Lukas 23.26-

43
17 Yesu a tavak dədom anahan mə zləlngaɗ

awan, ta zla anan a ̀wulen su doh atayawa, hus pa
mansəngamanKəlakasl-sa-Nga. Ta 'amsəYahuda
ahay na ̀, tə ngaman Golgota. 18 Suje ahay tə daray
anan Yesu pə dədom a ̀ man ata kutok. À alay ata
ite, tə daray anan ɗowan aya inde cew pə cakay
anahan, ɗo kərtek a tə alay puway, ɗo hinen tə alay
gula, Yesu a ̀mamasl a tinen.

19 Pilatu kə̀ vindek ayak ləbara sə sariya ana
Yesu, aday a jan atan tə̂ laway anan 'am ata pə
dədom a Yesu ata awan. 'Am ata mə vinde a na ̀,
natiya awan: «Yesu sə Nazaratu, Bahay sə Yahuda
ahay.»

20Yahuda ahay bayan a tə jinge anan, angaman
ata aday ɗukwen winen dəren pi zek wa təwulen
su doh bay. Ləbara atamə vinde ɗukwen ta 'am su
konahaymaakan: ta 'am səYahuda ahay, ta 'am sə
Ruma ahay, aday ta 'am sə Gərek ahay re.

21 Bahay sə gəɗan dungo anà way ahay, ta jan
ana ̀ Pilatu, ta wa: «Kə̂ vinde “Bahay sə Yahuda”
bay! Vinde na ̀: “Winen a a ja na ̀: Nen Bahay sə
Yahuda.”»

22Pilatuambəɗaapan, awa: «Waynennəvindek
ananatanà, i njahaynəkawaanunosəvindeanan
ata awan.»

23 Suje ahay ta ndav anan mer su way sə daray
anan Yesu cəna, tə gəɓa anan zana anahan ahay, tə
gəzla atan ì zekwa fuɗo. Kuwaya fok kə̀njaɗakwa
bat. Tə gəɓa rəkot anahan matanan re, winen ma
han a ɗukwen mənjəna man sa tam. 24 Suje ahay

ta ja à wulen a tinen: «Ɗa saa ngəraw anan zana a
anan bay, əna suwan guko apan caca, aday sa san
saa njaɗ anan nəwayaw. Cuko apan!»
Matanan, way mbala Deftere a Mbərom sa ja

apan ata aday a təra. Ma ja a na ̀:
«Tə gəzla anan zana uno ahay a ̀wulen a tinen,

ta ga caca pə rəkot uno.*»
Suje ahay ta ga na ̀, matanan kutok.
25Uwar aya inde mə tavay a pə cakay sə dədom

ana Yesu mə daray ata awan: may a Yesu tə
mərak anahan; Mariyama, uwar ana Kulapas;
adayMariyama dəna səMagədala.

26 Yesu a canan anà atəMariyama may anahan
tə njavar anahan a ləliwe ata na ̀, a jan atan, a wa:
«Mamay, wan anak həna na ̀, winen kutok! 27Wan
ada, həna na ̀, winen may anak cite.» A bənay à
alay ata wa cəna, njavar anahan ata a gəɓa anan
Mariyama a ̀ga winen.

Amac a Yesu
Mata 27.45-56; Markus 15.33-41; Lukas 23.44-

49
28 Pə dəɓa anahan a wa, Yesu a san a zle kutok,

way ahay fok tə ndəvak coy. Matanan a ja, a wa:
«Jom u go!» anga aday 'am ma ja a ̀ Deftere a
Mbərom inde ata, a ̂ təra acəkan.†

29 À man ata ite, tugoy sə a'am inde, winen ma
rah a tə way mə kwasay a inde, aday sərekeke re.
Tə gəɓa awan a inde kawa baf, ta tar anan uda
awan. Tə taran anan ayak pa 'am tə sukol aday â
susœɓ.
* 19:24 Ca pə Jabuura 22.19. † 19:28 Ca pə Jabuura 22.16;
Jabuura 69.22.

30Yesu a tukom anan cəna, a wa: «Way ahay fok
tə ndəvak coy!»
Nga anahan a lar pa 'am tolongor, kə̀məcak coy.

Suje a ndaz anan Yesu pə jaham
31 Pac ata na ̀, luvon sa man uda i i sla sidew

awan. Anga nan, a nan ana ̀ bahay sə Yahuda ahay
nəməsinde a ̂njahaymə daray a bay, bina luvon sa
man uda ata na ̀, luvon məduwen a sə ɗəfan apan
a ̀ga tinen Yahuda ahay. Anga nan kutok, tə cəce pə
Pilatu wa, aday â jan anà suje ahay tə̂ kaɗan anan
saray ana ɗo mə daray aya pə dədom ataya awan,
aday ɗukwen, tə̂ dazay atan ahay pə dədom ataya
wa.

32 Suje ahay tə dəzley cəna, tə kaɗan anan saray
ana ̀ ɗo mə daray aya pə cakay a Yesu ataya awan.
33 Taa dəzle pə Yesu na ̀, ɓa winen kə̀ məcak coy.
Anga nan, tə kaɗak anan anan saray ite bay. 34Əna
ɗokərtek aa ̀wulen sə suje ahaywa, andəzananan
jaham ngəram tə suwer. Atə mez tə a'am tə japay
tə ngəzay ahay a ̀ kutov wa.

35 Ɗowan a sə canan ata na ̀, kə̀ sidek tə ɗiɗem
awan, aday a san zle side anahan na ̀, ɗiɗem awan.
A side na ̀, anga aday kwanay ɗukwen kə̂ ɗəfen
apan nga re.

36A təramatananna ̀, anga aday 'amanaDeftere
a Mbərom ma ja ata na ̀, a ̂ təra, a wa: «Ti kaɗan a
kəlakasl anahan kwa kərtek ite bay.‡» 37 A ̀ man
hinen ɗukwen, Deftere aMbərom awa: «Ti canan
u ̀ ɗo tinen sa ndaz anan ata awan.§»

‡ 19:36 Ca pə Gurtaaki 12.46. § 19:37 Ca pə Jekariya 12.10.

Tə gəɓa anan Yesu à məke
Mata 27.57-61; Markus 15.42-47; Lukas 23.50-

56
38Pə dəɓa anahan a wa, Yusufu, ɗo sə Arimatiya

ahay a cəce cəveɗ pə Pilatuwa, sə gəɓa anan Yesu à
məke. Yusufu ata ɗukwen,winennjavar anaYesu,
aya əna a ta pərahan azar nə tə wurwer awan,
anga a jəjaran ana ̀ bahay sə Yahuda ahay. Pilatu
a varan cəveɗ anà Yusufu awan sə gəɓa anan Yesu
a ̀məke kutok.

39Nikodemus, ɗowan a sa zla a ̀man ana Yesu sə
luvon ata ɗukwen, a gəɓay ahay ləluway ahay*mə
japay a təway azar aya bayak awan, aday a rəbas
lele ataya awan. Way anahan ataya fok, i ga kilo
kwa kuromaakan.

40 Tinen a cew maya tə Yusufu tə gəɓa anan
məsindeaYesu. Tangaapanrəkot, aday tagaapan
way a sə rəbas lele ataya awan. Ta gan kawa ana
Yahuda ahay sa ganmay ata fok.

41 Jəvay a inde na ̀, ɗowan kula kə̀ ɗəfak uda
məsinde fan bay. Jəvay ata na ̀, a ̀ guvo inde a ̀man
ata awan, dəren ta man sə daray a Yesu ata bay.
42 Tə ɗəfak anan ayak uda Yesu, anga sidew a na ̀,
luvon sa man uda awan, aday ɗukwen, man ata
winen dəren bay.

20
Yesuwinen inde à jəvay sabay
Mata 28.1-8; Markus 16.1-8; Lukas 24.1-12

1 Pac sə zaka pərek, iɗe kə̀ cəɗek lele fan bay na ̀,
Mariyama dəna sə Magədala ata a zla pə jəvay. A
canan na ̀, bələlen inde pa 'am jəvay a sabay. 2 A
* 19:39 Ləluway sə àga tinen.

haw pə cakay ana atə Simon Piyer tə njavar a Yesu
winen ləliwe anahan ata awan. A jan atan, a wa:
«Tə gəɓak anan bahay. Winen inde a ̀ jəvay sabay,
adayma sanman a tinen sa ɗaf anan ata bay.»

3Atə Piyer tə njavar a hinen ata, ta zla pə jəvay.
4Cewmaya a tinen a ta haw, əna ɗowan hinen ata
a zalay Piyer tə ahaw. Anga nan kutok, a dəzlen pa
'am anà Piyer. 5Winen a zərɗek ayak iɗe a ̀ jəvay
inde na ̀, a canan ayak ana ̀ rəkot pi zek tə pətike*
tinen ma pak aya awan, əna winen a na ̀, ka ̀ zlak à
jəvay inde bay.

6Piyer adəzlek ayak ite cəna, a zla a ̀ jəvay inde, a
canan ana ̀ rəkot pi zek tə pətikema pak aya awan.
7Pətike sə tuwɗen anan iɗe ata nà, winenmə japay
a pi zek tə zana azar aya bay. Zana ata na ̀, winen
mə faɗay a adayma ɗaf a cara.

8Ɗo sə dəzlek ayak pa 'am ata ɗukwen, a zla à
jəvay inde kutok ite. A canan a ̀ way ahay cəna, a
ɗaf apan nga. 9 (Deftere a Mbərom a ja na ̀, Yesu
i slabakay ahay à məke wa. Aya əna hus a dəzley
ahay alay ata nà, njavar anahan ahay tə sənak 'am
ata fan bay.)

10Pə dəɓa anahan awa na ̀, njavar anahan a cew
ataya ta zla agay.

Yesu a kan zek anàMariyama səMagədala
Mata 28.9-10;Markus 16.9-11

11 Əna Mariyama ɗukwen ka ̀ mak, winen mə
tavay a uho mba, i yam. A zərɗek ayak iɗe a ̀ jəvay
inde. 12A canan ayak ana ̀maslay a Mbərom ahay
tinen cew. Tinen ma pak zana herre aya pi zek,

* 20:5 Pətike nà, tə ngaman a'am sə zana re.

aday tinenmə njahay aya ɗukwen àman sə nahay
a Yesu ata awan, kərtek a tə day sa nga, kərtek
a hinen tə day sə saray. 13 Tə cəce panan, ta wa:
«Uwar, ka yammaw?»
A mbəɗahan atan apan, a wa: «Tə gəɓak anan

bahay uno, aday na sanman a bay.»
14Mariyama a ndav anan 'am ata cəna, a cay iɗe

mə dədəɓa na ̀, a canan anà Yesu a mə tavay awan,
əna a san sa jəka winen bay.

15 Yesu a cəce panan, a wa: «Uwar, kə pəlay
wayaw, aday ka yammaw?»
Pə Mariyama na ̀, sa jan 'am ata nə ɗo sə guvo.

Anga nan, a jan, a wa: «Wan ada, kak iken sə gəɓa
anan na ̀, ɗuko ananman anak sa zla anan uda ata
awan, aday ni i gəɓay ananway uno biɗaw?»

16Yesu a jan: «Mariyama!»
Mariyama a mbəɗahak ayak apan 'am, a jan:

«Raboni!» Ta 'am sə Yahuda ahay, kawa sa ja na ̀:
«Miter!»

17 Yesu a jan: «Kə̂ lumo bay, anga na zlak pə
cakay anan Bəbay uno fan bay. Əna zla pə cakay
ana mərak uno ahay, jan atan nà, nen apan ni zla
pə cakay anaBəbayuno, Bəbay a tinen re, pə cakay
anaMbərom uno, adayMbərom a tinen cite re.»

18 Mariyama sə Magədala a zla saa jan anà
njavar a Yesu ahay. A dəzle na ̀, a wa: «Nen nə
canak anan ana ̀ Ba Məduwen!» Aday a jan atan
ananway a Yesu sə təkəren ataya awan.

Yesu a kan zek anà njavar anahan ahay
Mata 28.16-20; Markus 16.14-18; Lukas 24.36-

49
19Papac səzakaataawan, sukoagacəna, njavar

a Yesu ahay tə halay nga u ̀ doh. Tə tacay anan

məsudoh pi zek lele, anga tə jəjaran anà bahay sə
Yahuda ahay.
Natiya, Yesu a nay ahay, a tavay jek a ̀ wulen

a tinen inde, a jan atan: «Zay a ̂ tərak ikwen!»
20 A jan atan 'am ata cəna, a kan atan anan alay
anahan ahay tə jaham anahan ma ndaz ataya
awan. Njavar anahan ahay tə canan à bahay a
tinen cəna, ataslaymivel a tinen a rah wa.

21Yesu amənahan atan anan, a wa: «Zay â tərak
ikwen. Kawa ana Bəbay uno sə slənay ahay nen
atana ̀, nenni slan kwanaymatanan re.» 22Avəzle
patan apasay, a wa: «Təmihen Apasay Cəncan
awan. 23 Ɗo a kwanay sə pəsen atan anan ines
ahayatana ̀,Mbəromkə̀pəsekatananancoy. Aday
ɗo a kə pəsen atan anan itəbay ataya na ̀, Mbərom
kə̀ pəsek atan anan bay acəkan re.»

Atə Tomas tə Yesu
24 Yawa, Yesu a nay ahay pə cakay ana njavar

anahan ahay wa na ̀, ɗowan a tinen a kərtek a
sə ngaman Tomas ata na ̀, winen ibay. Tomas
na ̀, tə ngaman Didimus re, anga winen muwsa.
25Njavar azar ataya ta jan, ta wa: «Mə canak anan
ana ̀ BaMəduwen.»
Əna Tomas a mbəɗahan atan apan, a wa: «Nen

na ̀, nə canak anan ana ̀ vivay sə mbəlak anahan
ahay pə alay ata bay, nə lamak anan alay anà
mbəlak ataya bay, aday nə tarak wan sə alay à
mbəlak sə jaham anahan ata bay cəna, ni ɗaf nga
pə ləbara ata fan bay.»

26 Pə dəɓa anahan a wa, a ga lumo pam na ̀,
njavar a Yesu ataya tə halay nga ù doh asa,
məsudohmə tacayawan. Pac atana ̀, Tomaswinen

inde kutok ite. Yesu a nay, a tavay jek a ̀ wulen a
tinen inde asa, a jan atan: «Zay a ̂ tərak ikwen!»

27 A jan ana ̀ Tomas kutok, a wa: «Tomas, hayak
anan wan sə alay anak a ̀ man a anan. Ca pə alay
uno ahay! Tar alay a ̀ jaham uno inde. Mbəsak
avaɗ uway, ɗaf upo nga.»

28Tomas ambəɗahan apan, a wa: «BaMəduwen
uno, Mbərom uno.»

29Yesua jan, awa: «Hənakə canakunokutokna ̀,
ata kə ɗəfak upo nga a ɗaw? Ataslay mivel i təran
ana ̀ ɗo sa ɗaf uponga adaywinenmənjəna sə cuno
ata awan.»

Yuhana a vinde Deftere a anan nà, angamaw?
30 Yawa, Yesu kà gak mer su way masuwayan

aya cara cara bayak awan pa man sə iɗe ana
njavar anahanahay fok, ənamasuwayanazar aya
ɗukwen mə vinde a ̀ Deftere a anan bay. 31 Aya
əna, way a mə vinde a anaya nà, anga aday kə̂
ɗəfen apan nga, Yesu na ̀, winen Almasihu, Wan a
Mbərom, aday kə̂ njiɗen anan sifa, anga kə ɗəfen
apan nga ata awan.

21
Yesu a kan zek anà njavar anahan ahay cuwɓe

1 Pə dəɓa anahan a wa na ̀, Yesu a kan zek anà
njavar anahan ahay asa, tinen pa nga sə a'am sə
bəlay sə Tiberiyas*. A kan atan zek a na ̀, natiya:

2 Tinen a aday na ̀: Simon Piyer; Tomas sə
ngaman Didimus anga winen muwsa ata awan;
Nataniyel wan sə Kana winen pə daliyugo sə
Galile; aday wan ana Zebede ahay; tə apan njavar

* 21:1 Tiberiyas na ̀, sləmay sə bəlay sə Galile hinen.

ana Yesumaza aya inde tinen cew re. Tə japay fok
tinen cuwɓe.

3Aday Simon Piyer a jan atan, a wa: «Nen ni zla
saa bənay kəlef.»
Ɗo ataya tə mbəɗahan apan, ta wa: «Manay a

ɗukwenmi zla re.»
Ta zla pə kərtek awan, ta ján à kwalalan inde.

Hwiyop apan sə luvon ata fok, əna tə bənak kəlef
kwa kərtek bay.

4 Pac a saa jəka i sləray siwa a nà, Yesu a kan
atanzekpa 'amməgujeguje, əna tə sənakananbay.
5 Yesu a cəce patan wa 'am: «Kə bənen kəlef a dəp
ɗaw, məndala uno ahay?»
Təmbəɗahan apan: «A'ay!»
6A jan atan: «Tiren anan zuvo a kwanay ta day

sə alay puway na ̀, ki bənen.»
Ta tar anan zuvo ta day ata cəna, tə bənay

ahay kəlef acəkan. Ta mba apan sə ngəza anan à
kwalalan inde sabay, anga zuvo ka ̀ rak ahay kəlef
bayak awan.

7 Njavar a aday ləliwe ana Yesu ata a jan anà
Piyer, a wa: «Həna anan na ̀, Ba Məduwen!»
Simon Piyer a sləne 'am ata cəna, a ma anan

zana anahan mə cəlok ata pi zek, a dazay à a'am
inde. 8Njavar a azar ataya ta zla anankwalalanpə
məgujeguje ta sə ngəza anan zuvo a tinen ma rah
a tə kəlef ata awan. Tinen abay dəren pi zek wa ta
'am məgujeguje a bay. Izəne i ga miter səkat cəna
coy.

9Tə jənaypəyugocəna, tə cananana ̀kəlefpəuko,
tə canan ana ̀ tapa səpen ahay inde re. 10Yesu a jan
atan, awa: «Renahaykəlef akwanaya səbənayata
mənjœk aday.»

11 Simon Piyer a ja ́n à kwalalan inde kutok, a
gəɓay anan zuvo ata a ̀ məndak. Kəlef məduwen
aya uda səkat tə kwa kuro ɗara nga anahan
maakan (153), tə winen ata təke ɗukwen zuvo kə̀
ngərwak bay.

12 Yesu a jan atan: «Hayak ikwen ahay, pen!»
Aday ɗowan sə cəce panan kwa kərtek «Iken
wayaw?» ɗukwen ibay, anga ta san zle, winen nə
BaMəduwen awan.

13Yesu a zla, a ra tapa sə pen ahay, a varan atan
anan, a ra kəlef ahaymatanan, a varan atan anan
re.

14 Həna anan na ̀, aka zek ana Yesu anà njavar
anahan ahay tə slala maakan awan, kwa anana-
han sə slabakay ahay à məke wa na ̀, na.

Atə Yesu tə Piyer
15Pədəɓa sa pawaywana ̀, Yesu a jan ana ̀ Simon

Piyer, awa: «Simon,wan ana Yuhana, kə pəlay nen
a zalay ɗo a anaya ɗaw?»
A mbəɗahan apan, a wa: «Ba Məduwen, ka san

zle, nə pəlay iken asanaw!»
Yesu a jan, awa: «Gannga ana ̀wan sə təmanuno

ahay.»
16Aday a cəce panan tə slala cew a asa: «Simon,

wan ana Yuhana, kə pəlay nen dəp ɗaw?»
A mbəɗahan apan, a wa: «Ayaw, Ba Məduwen!

Ka san zle nə pəlay iken asanaw!»
Yesu a jan: «Varan way sa pa anà təman uno

ahay.»
17Yesu a jan tə slalamaakan a asa, a cəce panan:

«Simon,wan ana Yuhana, kə pəlay nen ɗaw?»
Mbac a slahan ana ̀ Piyer, anga Yesu sə cəce

panan saray maakan «Kə pəlay nen ɗaw?» ata

awan. A mbəɗahan apan, a wa: «BaMəduwen, ka
sanway ahay zle fok. Ka san zle, nə pəlay iken re.»
Yesu a jan: «Gan nga ana ̀ təman uno ahay fok.

18Nen apan ni jak tə ɗiɗem a həna: À alay a iken
njavar a mba ata na ̀, kə juwaɗ zek anak nə tə alay
anakawan, adayka taa zla àmananak sanak. Əna
ka sak a ga məduwer na ̀, ki kan alay anà ɗo maza
awan, i juwaɗ iken, i lagay iken ɗukwen taman sa
nak ahay sabay.»

19 Ta 'am a anaya bine siwaw na ̀, Yesu a ɗakan
anan anà SimonPiyer cəveɗ anahan saamac aday
amac anahan i ka anan mazlaɓ a Mbərom ata
awan.
Aday Yesu a jan kutok: «Pəruho azar!»
Atə Yesu tə njavar anahan a inde ləliwe awan

20 Piyer a mbəɗa zek, a ca iɗe, a canan ayak anà
njavar a Yesu a inde, winen apan i pərahan atan
ahay azar. Njavar ata ɗukwen na ̀, ləliwe ana Yesu
awan. Njavar ata nà, a ̀ alay sə azar uko sə Pasəka
na ̀, winen sə həjəkak ayak nga pa mbac a Yesu,
aday sə cəce panan wa, a wa: «Saa ga apak ɗaf nə
wayaw?» ata awan.

21 Kutok, Piyer a cəce pə Yesu wa, a wa: «Aday
ɗowan a anan kəmaw? Ma saa təra apan ite
anaw?»

22Natiya, Yesu a mbəɗahan apan anà Piyer ku-
tok, a wa: «Kà nak uno, winen a ̂ njahay uho tə
sifa hus pə luvon uno saa may na ̀, ma anak apan
anaw? Iken na ̀, hayak, pəruho azar.»

23 'Am ata a ta 'am təɗay a ̀wulen su ɗo sa ɗaf nga
pə Yesu ahay inde na ̀, ta wa: «Yesu a ja nà, njavar
ata i mac itəbay.» Aday abay Yesu kà jak ana ̀ Piyer
matanan bay. A ja bine siwaw na ̀: «Kà nak uno â

njahay uho tə sifa hus pə luvon uno saa may na ̀,
ma anak apan anaw?»

24Ɗo sə side ləbara sa 'am a anaya na ̀, njavar ata
awan. Kə̀ vindek anan ləbara awan. Ma san zle,
way anahan sə təker na ̀, ɗiɗem aya awan.

25 Yesu kà gak mer su way ahay maza aya
bayan a cara cara. Kak abay tə vinde anan kərtek
tə kərtek fok a ̀ deftere ahay inde nà, a ga upo
ɗukwen, zek ana daliyugo awan, i mba apan sə
tavak anan deftere ataya bay.

